
                                                                GİRİŞ
Bildiyimiz kimi dolayı vergilər inkişaf etmiş keçid iqtisadiyyatlı dövlətlərdə, eyni zamanda ölkəmizdə büdcə daxilolmalarında xüsusi yer tutuduğuna və dövlət büdcəsinin stabil gəlir mənbəyi hesab olunduğuna görə onların uçotunun aparılması, uçotun məqsəd və vəzifələrinin müəyyənləşdirilməsi labüddür. Azərbaycan Respublikasında dolayı vergilərin uçotu “Vergi Məcəlləsi”, “Mühasibat uçotu haqqında” Azərbaycan Respublikasının Qanunu və digər hüquqi sənədlərlə tənzimlənir.  Həmin sənədlərdə şirkət və fiziki şəxslərin öz vergi bəyannamələrini hazırlayarkən  riayət etməli olduqları  xüsusi qaydalar qeyd olunub. 

Vergitutma məqsədləri üçün mühasibat hesabatı (müəssisənin müəyyən tarixə aktiv (kapital) və passivlərini (öhdəliklər), göstərən hesabat) və vergi bəyannamələrinin hazırlamasında vergilərin dəqiq və düzgün uçota alınması mühüm əhəmiyyət kəsb edir. Müəssisə tərəfindən vergilərin, o cümlədən dolayı vergilərin uçotunun düzgün aparılması dövlət orqanları üçün əhəmiyyətli olmaqla yanaşı, eyni zamanda müəssisələrə vergi ili ərzində mənfəət və zərərlərin hərtərəfli öyrənilməsinə imkan verir.  Müəssisələr büdcə gəlirlərində dolayı vergilərdən əhəmiyyətli xüsusi çəkiyə malik olan ƏDV və aksizlər üzrə hesab-fakturaları və hesabatlarının hazırlanmasına, güzəştlərin düzgün tətbiq olunmasına, gəlir və xərclərin, vergitutma bazasının düzgün müəyyən edilməsinə görə məsuliyyət daşıyırlar[29]
. 

Məlumdur ki, vergi fiskal siyasətin həyata keçirilməsində dövlət üçün mühüm əhəmiyyət kəsb edir çünki, bazar münasibətləri dövləti iqtisadiyyatın idarə edilməsi və tənzimlənməsi proseslərindən azad etmir. İqtisadiyyatın effektiv və səmərəli idarə olunması üçün dövlət güclü və sağlam büdcəyə malik olmalıdır. Büdcənin əmələ gəlmə mənbəyi əsasən vergilər, xüsusilə də dolayı vergilər olduğuna görə onların   uçotun aparılması, eləcə də hesablanması, tutulmasının düzgünlüyü və vaxtında büdcəyə ödənilməsi üzərində nəzarət olduqca vacibdir. 

Dövlət tərəfindən vergilərin hesablanması, tutulmasının düzgünlüyü və vaxtında büdcəyə ödənilməsi üzərində nəzarətin ən səmərəli forması onların audit yoxlanmasıdır. Vergilərin auditi dedikdə, təkcə vergi ödəyicilərinin vergidən yayınması, vergi mənbəyinin gizlədilməsi, mühasibat sənədlərinin qaydada olmaması  və onların uçotunun düzgün qurulmaması hallarının aşkar edilməsi deyil, eyni zamanda vergi orqanlarının öz işlərini səmərəli, qərəzsiz, obyektiv şəkildə,  qanun və digər  nomativ sənədlərə  uyğun formada icra olunması nəzərdə tutulur. 

Bazar iqtisadiyyatının tələblərinə uyğun vergi sisteminin qurulması tətbiq edilən uçot qaydalarından əhəmiyyətli dərəcədə asılıdır. Dolayı vergilərin uçot və auditi bazar iqtisadiyyatında irəliləyən və inkişaf edən bir ölkə kimi respublikamızda aktual bir prosesdir. Ölkəmizdə  bazar mexanizmlərinin fəaliyyəti üçün lazım olan normal şərait yaradılır. Həmin proseslər bu mexanizmlərdən biri və əsası olan vergilərin köməyi ilə tənzimlənir. Müstəqil bir dövlət kimi respublikamızda iqtisadiyyatın idarə edilməsi istiqamətində möhkəm hüquqi bazanın olması təqdirəlayiq bir haldır. Bunun nəticəsidir ki, vergilərin uçot və auditinin aparılmasında dövlət orqanları və vətəndaşların hüquq və öhdəlikləri qanun və digər hüquqi sənədlərlə tənzimlənir. Dolayı vergilərin dövlət büdcəsindəki rolu və əhəmiyyəti nəzərə alınaraq Vergi Məcəlləsidə ƏDV, Aksizlər və Mədən vergisinin norma və dərəcələri, vergi ödəyicilərinin hüquq və öhdəlikləri aydın qeyd olunmuşdur[30]
. 

 Respublikamızın neft-qaz ölkəsi olduğunu nəzərə alsaq mədən vergisinin uçot və auditinin nə dərəcədə əhəmiyyətli olduğunu görərik. Bu baxımdan dolayı vergilərin uçot və auditi eyni zamanda onların təkmilləşdirilməsi yollarının araşdırılması respublikamızda aktual bir mövzudur. 

Dünyada baş verən siyasi və iqtisadi proseslər nəticəsində 2015-ci ildə neftin qiymətinin kəskin azalması bir daha sübut etdi ki, büdcə gəlirlərini neftdən asılı vəziyyətdə saxlamaq düzgün siyasət deyil. Büdcədə neft gəlirlərinin gözlənilməz şəkildə azalması, dövləti vergi gəlirləri ətrafında düşünməyə və vergi dərəcələri, vergi nəzarəti və auditi, vergilərin tətbiqi ətrafında düşünməyə məcbur etdi. Bunun nəticəsi idi ki, 20 oktyabr 2015-ci il tarixində Azərbaycan Respublikasının Vergi Məcəlləsində dəyişikliklər edilməsi haqqında Azərbaycan Respublikasının Qanunu  təsdiq olundu və 2016-cı il yanvarın 1-dən qüvvəyə mindi. Dəyişikliyin əsasən ƏDV, mədən vergisi, aksizli malların dövriyyəsinə nəzarət istiqamətində olması dolayı vergilərin, eyni zamanda onların uçot və auditinin ölkəmiz üçün nə dərəcədə əhəmiyyətli olmasını bir daha göstərdi. Onu da qeyd etmək istərdim ki, 2015-ci ildə milli valyutamızın iki dəfə kəskin devalvasiyası nəticəsində məşğulluğun aşağı düşməsi, manatın alıcılıq qabiliyyətinin azalması, qaçılmaz infilyasiya kimi mənfi iqtisadi göstəriciləri dövlət yalnız fiskal siyasətlə aradan qaldıra bilər.  
Hazırda təsərrüfat fubyektləri (fərdi sahibkarlar) tərəfindən  dolayı vergilərin uçot və auditinin aparılması metodikasının təkmilləşdirilməsinin mühüm əhəmiyyət kəsb etməsi və aktuallığı bu problemin lazımınca nəzəri və praktiki cəhətdən öz həllini tapmaması dissertasiya mövzusunun seçilməsinə, eləcə də tədqiqat dairəsinin müəyyənləşdirilməsinə, onun məqsəd və vəzifələrinin müəyyənləşdirilməsinə səbəb oldu.

 Tədqiqat mövzusunun aktuallığı və praktiki əhəmiyyəti. Vergilərin uçot və auditinin aparılması metodikasının təkmilləşdirilməsi, uçotun nəzarət funksiyasının gücləndirilməsi, vergi uçotunun və effektli idarəetmə qərarlarının qəbul edilməsi məqsədilə uçot informasiyasının operativ və analitikliyinin yaxşılaşdırılması üzrə tövsiyyə və təkliflər verilməsi dissertasiyanın praktiki əhəmiyyətini təşkil edir.
Dissertasiya işində əsas dolayı vergilərdən olan ƏDV və aksizlərin hesablanması və həmin vergilərin büdcəyə köçürülməsi üzrə təsərrüfat əməliyyatlarının mühasibat uçotunda əks etdirilməsi qaydası, dolayı vergilərin audit yoxlamasının aparılması metodikası geniş şəkildə şərh edilmişdir.

Tədqiqat obyekti kimi dolayı vergilərin uçot və auditi əsas götürülmüşdür. Vergi uçоtunun yaranmasına səbəbi, dövlətin ictimai həyatda mühüm rol oynaması оlmuşdur. Bazar iqtisadiyyatı şəraitində inkişaf edən ölkəmizdə iqtisadi islahatların həyata keçirilməsi, istehsal və qeyri-istehsal sferasında müəssisə və digər iqtisadi subyektlərin kəmiyyət və keyfiyyət baxımından genişlənməsinə təkan verdi. Həmin iqtisadi subyektlərin dövlətə ödəməli olduğu vergilərin düzgün hesablanması və vaxtında ödənilməsinə nəzarətlə əlaqədar olaraq vergi uçotu nəzəriyyə və təcrübəsinin, audit xidmətinin metodoloji prinsiplərinin geniş məzmunda öyrənilməsi tələb olunur. 
  
Dünya ölkələri arasında yaranan iqtisadi əlaqələr mühasibat uçotunu və nəticə etibarilə vergilərin uçotunu vacib beynəlxalq münasibətlər vasitəsinə çevirmişdir. Kapitalizmin yaranması və inkişafı uçota dair elmi mülahizələrin meydana gəlməsinə şərait yaratdı. Vergilərin uçotu dövlət maliyyə hesabatlarında vergiləri diqqət mərkəzində saxlamaq, vergidən yayınmaların qarşısını almaq və nəzarəti asanlaşdırmaq məqsədilə həyata keçirilən bir uçot növüdür. 
Dissertasiya işinin məqsəd və vəzifələri. Dissertasiyanın yazılmasında əsas məqsəd Azərbaycan Respublikasında dolayı vergilərin uçot və auditinin aparılması   metodikasına nəzər salmaq, mövcud mexanizmdəki nöqsan və çatışmazlıqları aşkara çıxarmaqdan, onun daha dərindən mənimsənilməsindən və təkmilləşdirilməsinin əsas istiqamətlərinin müəyyənləşdirilməsindən ibarətdir.  
Qarşıda qoyulmuş məqsədə nail olmaq üçün tədqiqat işinin qarşısında aşağıdakı vəzifələr qoyulmuşdur:

· müəssisələrin təşkilati-texniki xüsusiyyətləri və onun vergilərin uçot və auditinə təsiri xarakterinin öyrənilməsi;

· müəssisələrdə dolayı vergilərin uçot və auditinin aparılması praktikasını təhlil etmək;

· müəssisələrdə dolayı vergilərin uçot və auditinin aparılması metodikasının təkmilləşdirilməsi üzrə tövsiyyələr işləyib hazırlamaq;

· vergilərin düzgün hesablanması, tutulması və əvəzləşdirilməsi, eləcə də vaxtında dövlət büdcəsinə köçürülməsi üzərində vergi nəzarətinin daha səmərəli metodlarını müəyyən etmək;

· büdcə ilə hesablaşmaların uçot və auditinin təkmilləşdirilməsi üzrə təkliflər paketi hazırlamaq.

Tədqiqatın elmi yeniliyi. İşin elmi yeniliyi indiki bazar iqtisadiyyatı şəraitində vergilərin uçotu və onun auditinin aparılması metodikasının təkmilləşdirilməsi üzrə əsaslandırılmış nəzəri qaydaların və praktiki tövsiyyələrin işlənməsidir.

Dissertasiya işində elmi yeniliklər əsasən aşağıdakılardan ibarətdir: 

· büdcəyə ödənilən dolayı vergilərin təsnifatı diaqram şəklində təklif edilmişdir; 
· müəssisələrdə büdcə ilə hesablaşmaların uçot və auditinin keçirilməsinin  əsas istiqamətləri müəyyən edilmişdir;
· elektron auditin tətbiqi və onun əhəmiyyəti araşdırılmışdır;
· elektron vergi hesab-fakturalarının tətbiqi və uçotunun aparılması mexanizmi araşdırılmışdır;
· vergi orqanları tərəfindən müvafiq vergi xidmətlərinin həyata keçirilməsi və onların xarakterik üsulları nəzərdən keçirilmişdir; 
· vergi uçotunun tətbiqinin metodoloji əsasları hazırlanmışdır; 

Tədqiqatın informasiya bazası və işlənməsi metodları. Dissertasiyada nəzərdən keçirilən məsələlərin işıqlandırılmasında Azərbaycan Respublikasının Vergi Məcəlləsinə müvafiq qanunvericiliyə, normativ aktlara, təlimatlara, metodiki göstərişlərə və iqtisadi ədəbiyyata istinad edilmişdir.

        Mövcud informasiyalar əsasında iqtisadi nəzəriyyənin induksiya, deduksiya(ümumidən xüsusiyə), analiz və sintez metodlarının köməkliyi ilə dissertasiya işinə dair lazımi təkliflər irəli sürülmüşdür
 Dissertasiyanın həcmi və strukturu. Dissertasiya işi giriş, üç fəsil, nəticə və təkliflərdən, eləcə də istifadə olunmuş ədəbiyyatların siyahısından ibarət olmaqla 92 səhifə həcmindədir.
Girişdə mövzunun aktuallığı geniş şəkildə əsaslandırılmış və onun tədqiqinin əhəmiyyəti vurğulanmışdır.

Birinci fəsildə dolayı vergilərin uçot və auditinin məqsəd və vəzifələri açıq​lanmış, onların büdcə daxilolmalarında yeri nəzərdən keçirilmişdir. Belə ki, həmin fəsildə əvvəlcə dolayı vergilərin uçotunun, sonra isə auditinin məqsəd və vəzifələri açıqlanmışdır. Fəslin sonunda dolayı vergilərin mahiyyəti açıqlanmış, onların ölkəmizin vergi sistemindəki rolu və dövlət büdcə gəlirlərindəki mövqeyi dəyərləndirilmişdir.
Dissertasiyanın ikinci fəsli dolayı vergilərin uçotunun aparılması qaydası və həmin vergilərin audit yoxlamasının aparılması metodikasına həsr olunmuşdur. Həmin fəsildə əvvəlcə əsas dolayı vergilərdən olan ƏDV və aksilərin hesablanması və ödənilməsi üzrə təsərrüfat əməliyyatlarının mühasibat uçotunda əks etdirilməsi qaydası geniş şəkildə işıqlandırılmışdır. Fəslin sonunda isə büdcə vergi daxilolmalarında böyük xüsusi çəkiyə malik olan əlavə dəyər vergisinin aparılması metodikası göstərilmişdir.  

Nəhayət dissertasiyanın sonuncu fəslində dolayı vergilərin uçot və auditindəkı mövcud problemlərin müəyyən edilməsi və təkmilləşdirilməsi üzrə tövsiyyələr verilmişdir. Bu fəsildə əvvəlcə dolayı vergilərin uçotu, sonra isə auditinin təkmilləşdirilməsi yolları üzrə bəzi fərziyyələr irəli sürülmişdir.  
Dissertasiyanın nəticə hissəsində tədqiqat işində aparılmış nəzəri təhlilin gedişində əldə olunan müddəalar ümumiləşdirilmiş və tövsiyə xarakterli təkliflər irəli sürülmüşdür.

Sonda isə istifadə edilmiş ədəbiyyat siyahısı verilmişdir.
         Fəsil 1. Dolayı vergilərin uçot və auditinin məqsəd və vəzifələri    

1.1. Dolayı vergilərin uçotunun məqsəd və vəzifələri

Mövcud qanunvericiliyə uyğun olaraq tabeçiliyindən və mülkiyyət formasından asılı olmayaraq heç bir müəssisə mühasibat (maliyyə) uçotu aparmadan fəaliyyət göstərə bilməz. Mühasibat uçotu müəssisənin idarəetmə və informasiya sisteminin tərkib hissəsidir. Belə ki, mühasibat uçotu göstəriciləri müəssisənin əmlak və maliyyə resurslarının vəziyyəti, investisiya və kredit siyasətinin nəticəliliyi, məsrəflər və istehsalın səmərəliliyi haqqında tam informasiyanı təmin edir. Bununla yanaşı, uçot məlumatları təsərrüfat fəaliyyətini idarə və mənfəət üzrə planın yerinə yetirilməsinə nəzarət etmək, perspektiv istehsal proqramları hazırlamaq imkanı verir. 

Digər tərəfdən dolayı maliyyə marağı olan vergi orqanları, auditor firmaları, investorlar, eləcə də digər müəssisələr mühasibat uçotunun kənar istifadəçilərinə aid edilir. Vergi orqanları digər kənar informasiya istifadəçilərindən fərqli olaraq nəinki yalnız hesabat, eləcə də dövlət (bələdiyyə) vergilərinin ödənilməsinin düzgünlüyünün yoxlanması üçün lazım olan bütün digər uçot informasiyası ilə tanış ola bilər.  Vergi Məcəlləsinin 16-cı maddəsinə uyğun olaraq vergi ödəyicisi aşağıdakıları etməyə, yəni vergi orqanları və onun vəzifəli şəxslərinə məcəllədə müəyyən edilmiş hallarda və qaydada lazımi sənəd və məlumatları təqdim etməyə, qanunvericilikdə müəyyən edilmiş müddət ərzində vergilərin hesablanması və ödənilməsi üçün lazım olan bütün mühasibat və digər sənədləri, eləcə də gəlirlərin alınmasını, hüquqi şəxslər üçün isə xərclərin çəkilməsini və vergilərin ödənilməsini (tutulmasını) təsdiq edən sənədlərin qorunub saxlanmasını təmin etməyə borcludur[1]
.
Vergi orqanları qanunvericilikdə müəyyən edilmiş qaydada vergi öhdəçiliyində     mühasibat kitablarını, hesabatları, sxemləri, nağd pul vəsaitlərini, qiymətli kağızları və vergilərin hesablanması və ödənilməsi ilə bağlı olan digər sənədləri yoxlaya, eləcə də səyyar yoxlama zamanı vergi ödəyicilərindən və onun vəzifəli şəxslərindən məlumatları, arayışları və yoxlama ilə əlaqədar lazımi izahatları ala bilər.

Vergi ödəyiciləri “Mühasibat uçotu haqqında” qanuna əsasən müəyyən edilmiş qaydada uçot sənədlərini aparmağa borcludur. Belə ki, vergi ödəyicisi olan istənilən şəxs onda vergi öhdəliyi, vergilərin tutulması, Vergi Məcəlləsinə uyğun olaraq məlumatların verilməsi üzrə öhdəliklərin yaranmasına səbəb olan əməliyyatları mütləq sənədlərlə rəsmiyyətə salmalıdır.

Bazar iqtisadiyyatının mühasibat uçotunun qarşısında qoyduğu tələblər olduqca sərt və onun əhatəsi genişdir. Bu isə hər şeydən əvvəl idarəetmənin əsas məqsədinin müəssisə fəaliyyətinin son nəticəsi olan mənfəətin alınmasına yönəldilməsi ilə əlaqədardır.

Müasir uçot sistemi elmi nailiyyətlərə və praktikaya, eləcə də dünya standartlarına əsaslanmalıdır. Müəssisəınin mühasibat uçotu sistemində həm daxili, həm də kənar istifadəçilər üçün lazım olan etibarlı informasiya formalaşmalıdır.

Hal-hazırda müəssisələr özünün istehsal, kommersiya, vasitəçilik və digər fəaliyyəti prosesi zamanı çoxsaylı hesablaşmalar həyata keçirirlər ki, bunların da arasında ən önəmli yeri büdcə ilə hesablaşmalar tutur. Belə ki, qanunvericiliyə uyğun olaraq müəyyən fəaliyyət növü ilə məşğul olan və qanunla nəzərədə tutulmuş qaydada gəlir əldə edən istənilən şəxs vergi ödəməli və müvafiq surətdə vergi öhdəlikləri üzrə büdcə ilə hesablaşmalar aparmalıdır. 

Mühasibat uçotunun ən mühüm sahəsi dolayı vergilər üzrə vergi öhdəliklərinin hesablanması və büdcəyə köçürülməsidir. Müəssisə tərəfindən bütün  öhdəliklərin yerinə yetirilməsi, satılmış malların (işləırin, xidmətlərin) dəyərinin alıcılar (sifarişçilər) tərəfindən ardıcıl və tam şəkildə ödənilməsi həm təsərrüfat subyektinə, həm də bütövlükdə iqtisadiyyata münasibətdə effektiv təsərrüfatçılığın ayrılmaz və mühüm şərtidir. Büdcə qarşısında vergi öhdəliklərinin tam və vaxtında ödənilməsi vergi ödəyicisinin birinci dərəcəli vəzifəsidir[32]
.

            Vergilərin hesablanmasının düzgünlüyünə və büdcəyə vaxtında köçürülməsinə görə şəxsən baş mühasib məsuliyyət daşıyır. Mühasibat uçotunda formalaşan bəzi göstəricilərin vergiqoyma məqsədləri üçün korrektə olunmasına baxmayaraq, vergilərin hesablanması və ödənilməsi prosesi mühasibat uçotunun bütün sahələrini əhatə edir.

  Bazar iqtisadiyyatının mühasibat uçotunun qarşısında qoyduğu tələblər olduqca sərtdir və onun əhatəsi genişdir. Bu isə hər şeydən əvvəl idarəetmənin əsas məqsədinin müəssisə fəaliyyətinin son nəticəsi olan mənfəətin alınmasına yönəldilməsi ilə əlaqədardır. Müasir uçot sistemi elmi nailiyyətlərə, praktikaya və dünya standartlarına əsaslanmalıdır. Müəssisənin mühasibat uçotu sistemində həm daxili, həm də kənar istifadəçilər üçün lazım olan etibarlı informasiya formalaşmalıdır.
Düzgün təşkil olunmuş və vaxtında aparılmış hesablaşmalar (o cümlədən büdcə ilə) son nəticədə geniş təkrar istehsalının fasiləsizliyini, dövriyyə vəsaitlərinin, təsərrüfat subyektlərinin müstəqilliyini təmin edir.

Beləliklə, yuxarıda deyilənləri ümumiləşdirərək büdcə ilə hesablaşmaların məqsəd və vəzifələri kimi aşağıdakıları göstərmək olar:

· pul vəsaitlərinin hərəkəti və hesablaşmalar üzrə əməliyyatların vaxtında və düzgün sənədləşdirilməsi;

· dolayı vergilər üzrə büdcə ilə hesablaşmaların tamlığı, düzgünlüyü və vaxtında həyata keçirilməsi üzərində nəzarət edilməsi;

· dolayı vergilər üzrə büdcə ilə hesablaşmaların müəyyən edilmiş formalarına riayət edilməsi üzərində nəzarət edilməısi;

· vaxtı keçmiş borcların olmaması məqsədilə büdcə ilə hesablaşmaların vaxtında yoxlanılması;

· dolayı vergilər üzrə vergi bazasının tam və düzgün müəyyən edilməsi;

· dolayı vergilər üzrə vergi dərəcələrinin düzgün tətbiq edilməsi, ödəmələr hesablanarkın cəbri hesablaşmaların və onların uçotda əks etdirilməsi üzərində nəzarətin gücləndirilməsi;

· müvafiq hesabat formalarının düzgün tərtib və vergi orqanlarına vaxtında təqdim edilməsi;

· 68 “Büdcə ilə hesablaşmalar” hesabı üzrə sintetik və analitik hesabın düzgün aparılması.

Dolayı vergilər üzrə büdcə ilə hesablaşmaların başlıca məqsədi qanunvericiliyin tələblərinə müvafiq olaraq müəssisənin büdcə qarşısında olan vergi öhdəliklərinin vaxtında və tam həcmdə ödənilmısinin təmin edilməsindən ibarətdir.

1.2.  Dolayı vergilərin auditinin məqsəd və vəzifələri

        Bazar iqtisadiyyatına keçən bir ölkə kimi Azərbaycan Respublikasında sahibkarlıq inkişaf edir və yeni formalı müəssisələr yaranır. Lakin təcrübə göstərir ki, bazar münasibətlərinin formalaşması və sürətli inkişaf müasir Azərbaycanda müsbət amillərlə yanaşı, həm də çətin, ziddiyyətli və mürəkkəb proseslərin yaranmasına təkan verir. Təəssüflə qeyd etmək istərdim ki, heç də bütün müəssisələr öz gəlir və xərclərini, mühasibat və vergi uçotlarında düzgün əks etdirmirlər. Məhz bu səbəbdən ölkəmiz müstəqillik qazandıqdan sonra bazar münasibətlərinin inkişafının ilk illərindən etibarən dövlət çoxsaylı vergi ödəyicilərinnin vergi ödəməkdən yayınması halları ilə qarşılaşır. Bu kimi halların nəticəsidir ki, bir çox inkişaf etmiş və etməkdə olan ölkələrdə “Gizli iqtisadiyyat” kimi maliyyə problemi ortaya çıxır. “Gizli iqtisadiyyat”ın yaranma səbəbi vergidən yayınma  olduğuna və bu ÜDM-un düzgün hesablanmasında problem yaratdığına görə hər bir dövlət vergilərin hesablanması, tutulmasının düzgünlüyünə, onların vaxtında və tam büdcəyə ödənilməsinə, həmçinin ümumilikdə onların uçotunun aparılmasına nəzarət etməlidir. Əks təqdirdə vergidən yayınma hallarının artması büdcənin gəlir hissəsində əhəmiyyətli dərəcədə itkilərin müşahidə olunması ilə nəticələnir. Bununla əlaqədar hüquq-mühafizə orqanlarının qarşısında vergidən yayınanlarla mübarizə kimi məsul bir vəzifə durur. Çünki statistika göstərir ki, vergi cinayətləri ilbəil artır.
     
Bildiyimiz kimi əvvəlki illərdə büdcə daxilolmalarında neft gəlirlərinin həcmi üstünlük təşkil edirdi. Lakin hazırki dövrdə neftin qiymətinin kəskin ucuzlaşması səbəbindən büdcəyə neft daxilolmaları azalıb. Məlumdur ki, ölkəmizdəki mövcud vəziyyətlə əlaqədar işsizlik səviyyəsinin artması əhalinin alıcılıq qabiliyətinə əks təsir göstərib. Bununla əlaqədar müəssisə və firmaların gəlirlərinin azalması, onları xərclərini azaltmaq məqsədilə vergidən yayınmağa təşviq edir. Cari vəziyyətlə əlaqədar olaraq büdcədə vergi daxilolmalarının üstünlük təşkil etdiyini, eyni zamanda dolayı vergilərin həcminin büdcədə xüsusi əhəmiyyətini nəzərə alsaq dolayı vergilərin auditinin nə dərcədə vacib və aktual olduğunu görərik. Dolayı vergilərin auditi vergi orqanı tərəfindən vergi bəyannamələrinin, habelə vergilərin hesablanmasını və ödənilməsini özündə əks etdirən və vergi ödəyicisinin fəaliyyəti haqqında vergi orqanında olan və digər bəlli mənbələrdən alınan məlumatlar əsasında həyata keçirilən səyyar vergi yoxlamasıdır. 
Onu qeyd etmək istərdim ki, Azərbaycan Respublikasının Vergi Məcəlləsində müəyyən olunmuş qaydalar üzrə vergi orqanları vergilərin tam və vaxtında yığılmasını təmin etmək məqsədilə vergi nəzarətini həyata keçirirlər. Vergi nəzarəti vergi ödəyicilərini və vergitutma obyektlərinin uçotuna, habelə vergi qanunvericiliyinə riayət olunmasına vahid nəzarət sistemidir.
Dolayı vergilərin auditinin əsas məqsədi iqtisadi subyektlər tərəfindən büdcəyə ödənilən dolayı vergilərin formalaşması və uçotda əks etdirilməsinin mövcud qanunvericilikdə müəyyən edilmiş normalara uyğunluğu və etibarlılıq dərəcəsi haqqında auditor rəyinin tərtib edilməsidir[33]
.
Respublikamızda qüvvədə olan  müvafiq qanunlara əsasən hər bir vergi ödəyən müəssisə və ya fiziki şəxs vergilərin düzgün hesablanması və ödənməsini təmin etməyə borcludur. Vergi məcəlləsinə əsasən vergi ödəyən fiziki və hüquqi şəxslər hesabat ilinin hər rübündə hesablanmış və tutulmuş gəlirlərə dair, təsdiq olunmuş forma üzrə vergi orqanlarına hesabatın təqdim olunması təmin edilməlidir.

Qeyd etdiyimiz kimi dolayı vergilər respublikamızda dövlət büdcəsinin gəlir hissəsini formalaşdıran əsas vergilərdəndir. Təəssüflər olsun ki, respublikamızda əlavə dəyər yaradan məhsul və xidmətlərin hamısından dolayı vergi tutulmur. Buna səbəb olan amillər kimi aşağıdakıları qeyd etmək olar:

· vergi qanunvericiliyinə əməl olunmaması;

· vergi bəyannamələrinin düzgün tərtib olunmaması;

· dolayı vergilərin düzgün hesablanmaması;

· dolayı vergilərin büdcəyə tam və vaxtında köçürülməməsi;

· mühasibat uçotu və vergi bəyannamələrindəki göstəricilərin eyni olmaması

· dolayı vergilər üzrə tətbiq olunmuş vergi dərəcələrinin düzgün hesablanmaması.

· vergi cinayətlərinin günü-gündən artması.
Bəs qeyd olunan amilləri yaradan səbəb nədir?  Əgər vergi cinayətlərini kriminalistik baxımdan nəzərdən keçirsək, demək olar ki, onların əsasında vergi orqanlarının simasında dövlət və vergiödəyicilər arasında olan konflikt dayanır. Vergi cinayətlərinin yaranması səbəbləri nəinki digər sahələr üzrə olan cinayətlərdən, həmçinin iqtisadi sahədə olan cinayətlərdən də öz spesifik cəhətləri ilə fərqlənir. Bu cinayətlərin törədilməsinə əsas təkan verəcək səbəblər kimi aşağıdakıları qeyd etmək olar:

·  ölkənin iqtisadi həyatında baş verən köklü dəyişikliklərin doğurduğu iqtisadi səbəblər (məsələn, istehsalın aşağı düşməsi və müəssisə gəlirlərinin azalması);
·  vergi qanunvericiliyinin yetkin olmaması, onda olan qeyri-stabillikdən yaranan hüquqi səbəblər;
·  vətəndaşların əksəriyyəti üçün səciyyəvi olan vergi sisteminə mənfi münasibətdən doğan psixoloji səbəblər.

 
Vergiləri ödəməkdən yayınma əməli başlıca olaraq 2 qrup üsulla törədilə bilər: 
1) vergilərin ödəyicisi tərəfindən saxta mühasibat və vergi sənədlərinin tərtib edilməsi, həmin sənədlərə yanlış məlumatların daxil edilməsi, əmlakın, gəlirlərin və ümumiyyətlə, vergitutma obyektinin gizlədilməsi, işçilərin sayının düzgün göstərilməməsi, işçilərlə əmək münasibətlərinin rəsmiləşdirilməməsi, onların real əmək haqlarının gizlədilməsi və s. üsullarla;
 2) mühasibat və vergi sənədlərində hər şeyin qaydasında olmasına baxmayaraq vergilərin ödənilməməsi:

Vergiləri ödəməkdən yayınma fiziki şəxslər tərəfindən daha çox qanunvericilikdə nəzərdə tutulmuş hallarda gəlirlər haqqında bəyannamə təqdim etməməklə, gəlirlərin həcmini azaltmaqla və ya xərclərin həcmini artırmaqla, əmlakı uçotdan gizlətməklə, öz fəaliyyəti və əlavə gəlir mənbələri haqqında məlumatları təhrif etməklə, bəyannamə verməyə borclu olan şəxs olduğunu gizlətməklə, vergi güzəştləri əldə etmək üçün saxta sənədlər təqdim etməklə və digər üsullarla, hüquqi şəxslər tərəfindən isə mühasibat və vergi sənədlərinə gəlirlərin azaldlmasına, xərclərin artırılmasına və ya vergi tutulması üçün əhəmiyyət kəsb edən digər faktların qəsdən saxtalaşdırılmasına yönəlmiş həqiqətəuyğun gəlməyən, yalan məlumatların daxil edilməsi, əmlakın gizlədilməsi, təşkilatın həyata keçirdiyi kommersiya və ya başqa təsərrüfat-maliyyə əməliyyatlarının qeydiyyata alınmaması və s. üsullarla törədilə bilər. Qeyd olunan mənfi halların və qanun pozuntularının qarşısının alınması üçün vergi orqanları tərəfindən müntəzəm olaraq vergi auditi hayata keçirilir. Audit nəticəsində cinayət hadisələri aşkara çıxarılır və onların qarşısı alınır, vergi qanunvericiliyini pozanlara qarşı maliyyə və inzibati sanksiyalar tətbiq edilir.
Vergi uçotundakı mövcud problemləri nəzərə alsaq, dolayı vergilərin auditinin qarşısında duran  aşağıdakı vəzifələri müəyyən etmiş olarıq[12]
:
· vergi ödənişlərindən yayınma hallarının və vergi borclarının gecikdirilməsinin qarşısının alınması məqsədilə dolayı vergilər üzrə büdcə ilə hesablaşmaların vaxtında və düzgün yoxlanılması;

· büdcəyə və digər istiqamətlərə ödəmələr hesablanarkən riyazi hesablaşmalar və onların uçotda düzgün əks etdirilməsi üzərində nəzarət;

· büdcə ilə hesablaşmaların dəqiqliyi, düzgünlüyü və qanunauyğunluğu istiqamətində nəzarətin həyata keçirilməsi;
· dolayı vergilərin vergitutma obyektlərində mühasibat uçotunun qurulması və aparılmasının keyfiyyətinin yoxlanılması;

· vergi qanunvericiliyində baş verən cari dəyişikliklər haqqında vergi hesablamalarına görə cavabdeh olan əməkdaşların informasiyaya malik olması dərəcəsinin və normativ hüquqi aktların onlar tərəfindən düzgün edilib-edilməməsinin yoxlanması;

· dolayı vergi üzrə məbləğlərin büdcə ilə hesablaşmalara aid edilməsinin nə dərəcədə əsaslı olması və düzgünlüyünün yoxlanılması;
· vergi qanunvericiliyinə riayət olunmasının yoxlanılması;
· vergi qanun pozuntularının profilaktikası.
       Azərbaycan Respublikası müstəqillik əldə etdikdən və yeni iqtisadi sistemə, bazar iqtisadiyyatına keçdikdən sonra iqtisadiyyatda islahatlar aparılmış, iqtisadiyyatın bir çox sahələrində olduğu kimi dövlətin əsas maliyyə planı olan dövlət büdcəsi yenidən işlənib hazırlanmışdır. Bazar iqtisadiyyatı şəraitində dövlət büdcəsinin gəlirlərinin öyrənilməsi ən vacib məsələlərdən biridir. 
Vergi auditini həyata keçirən hər bir  müfəttiş yadda saxlamalıdır ki, vergilərin dövlətin iqtisadi, siyasi və sosial proqramlarının icrasında əhəmiyyəti  əvəzedilməzdir. Əvvəldə qeyd etdiyimiz kimi ölkəmizdə dolayı vergilərin həcmi büdcənin vergi daxilolmalarında xüsusi yerə malikdir. 
1.3. Dolayı vergilərin tətbiqi xüsusiyyətləri və onların büdcə daxilolmalarında yeri
Bazar iqtisadiyyatının tələblərinə uyğun vergi sisteminin qurulması tətbiq edilən vergilərdən əhəmiyyətli dərəcədə asılıdır. Vergilər müxtəlif xüsusiyyətlərinə görə təsnifatlandırılır ki, bunlardan da əsas hesab olunan tutulma üsuluna görə təsniflandırmanın üzərində dayanaq.
Vergitutma nəzəriyyəsində vergilər formalaşma mexanizmindən asılı olaraq birbaşa və dolayı vergilərə bölünür.  Dolayı vergilər əmtəə, iş və xidmətin qiymətindən tutulan və qiymətlərin üzərinə dövlət tərəfindən qoyulan əlavə kimi tətbiq olunan vergilərdir.  Dolayı vergilərə əlavə dəyər vergisi, aksiz vergisi və mədən vergisi aid edilir. 
Tutulma obyektinə görə dolayı vergilər dolayı universal və dolayı fərdi olmaqla iki cür olur.  Məsələn, əlavə dəyər vergisi dolayı universal vergi hesab olunur. Yəni bu vergi qanunvericiliklə tətbiq olunması qadağan edilməyən bütün məhsullara, işlərə və xidmətlərə tətbiq edilir. Aksiz vergisi isə dolayı fərdi vergi hesab olunur. Çünki bu vergi fərdi qaydada xüsusi müəyyən olunmuş mal və xidmətlərə tətbiq edilir. 
Dolayı vergilərin üstün cəhəti onların gizli, yəni belə desək qapalı olmasındadır. Bir çox insanlar dolayı vergi ödədiyinin fərqində olmadan belə vergi ödəyir. Belə ki, çox vaxt məhsulun dəyərinə dolayı verginin əlavə edildiyi qeyd edilmir. Bu sosial-iqtisadi nöqteyi-nəzərdən çox vacibdir. Dolayı vergi növünün sayəsində aşağı dəyərli məhsulları iqtisadi rasional səviyyədə dəstəkləmək mümkündür. Bu adətən spirtli içki və tütün məhsulları ilə baş verir. 
Gömrük rüsumları formasında olan dolayı vergilər dövlətə yerli məhsul istehsalçılarına təsir etməyə, əcnəbi rəqiblərdən qorumağa və onların dünya bazarına çıxmasına kömək edir. Respublikamızda tətbiq edilən vergilər içərisində dolayı vergi statusuna sahib olan əlavə dəyər vergisi, aksizlər və mədən vergisi üzərində dayanaq və onların büdcə daxilolmalarında əhəmiyyətini araşdıraq. 
Bildiyimiz kimi, dövlət sosial-iqtisadi sahələr, iqtisadiyyatın inkişaf etdirilməsi və s. kimi tədbirləri keçirmək üçün lazimi miqdarda maliyyə vəsaiti ilə təmin olunmalıdır. Dövlətin xərclərinin tam maliyyələşdirilməsini təmin etmək üçün maliyyə vəsaiti lazımdır. Deməli, büdcə gəlirləri dövlətin funksiyalarını yerinə yetirilməsi üçün mərkəzləşdirilmiş maliyyə vəsaitləridir. Bu baxımdan büdcə gəlirləri çox mühüm əhəmiyyətə malikdir. Bazar iqtisadiyyatı şəraitində cəmiyyətin bir sıra problemlərinin həlli bazar mexanizmləri əsasında qeyri mümkündür. Məhz, bu problemlərin həlli büdcə vəsaitləri hesabına reallaşır. 
Büdcə gəlirlərinin yaranması prosesində, ictimai istehsal prosesində yeni yaranan ümumi daxili məhsulun bir hissəsinin dövlətin və bələdiyyələrin xeyrinə bölüşdürülməsi baş verir. Bununla da dövlətlə bələdiyyə orqanları ilə vergi ödəyiciləri arasında maliyyə münasibətləri yaranır. Büdcənin gəlirləri vergi ödəyicilərinə, vergitutma obyektlərinə, alınması üsullarına, ödəniş müddətinə və digər xüsusiyyətlərinə görə fərqlənirlər. 
Fikrimizcə, büdcə gəlirlərinin tərkibində vergilər üzrə daxilolmaları, onların da tərkibində dolayı vergilər üzrə daxilolmaları təhlil edərək qiymətləndirmək daha effektiv nəticə verər. “Büdcə sistemi haqqında” Azərbaycan Respublikası Qanununun IX maddəsinə əsasən büdcə gəlirləri aşağıdakı bölmələr hesabına formalaşır[5]
:
1. Vergilərdən daxilolmalar;
2. Vergi olmayan gəlirlər;
3. Əsaslı gəlirlər;
4. Rəsmi qaydada alınan vəsaitlər(transfertlər)


Onu da qeyd etmək lazımdır ki, vergi daxilolmaları büdcə gəlirlərinin böyük hissəsini təşkil edir.

       İndi isə dolayı vergilərin büdcə gəlirlərinin formalaşmasında rolunu təhlil etmək üçün ayrı-ayrı vergi növləri üzrə statistik məlumatlardan istifadə edək və qiymətləndirməyə çalışaq. 
       Belə ki, Azərbaycan Respublikasının Dövlət Büdcəsinin  gəlirlərində vergilərin xüsusi çəkisinə nəzər salsaq görərik ki,ölkəmizdə 2015-ci il dövlət büdcəsinin gəlirləri 19 438 000,0 min manat, xərcləri 21 100 000,0 min manat məbləğində təsdiq edilib.
Dövlət büdcəsinin gəlirlərinin 7 112 000, 0 min manatını vergili gəlirlər təşkil edir.
       Aşağıdakı diaqrama nəzər salsaq görərik ki, 2015-ci ildə  7 112 000,0 min manat vergi gəlirlərinin 44 faizini ƏDV üzrə vergi daxilolmaları təşkil edib[22].
Diaqram 1.1. 

Diaqramda ƏDV, aksiz və yol vergisinin tərkibinə müvafiq olaraq Azərbaycan Respublikasının ərazisinə malların idxalına görə əlavə dəyər vergisi, aksiz, xarici dövlətlərin avtonəqliyyat vasitələri sahibləri tərəfindən ödənilən yol vergisi daxil edilib. 
Beləliklə, dolayı vergilərin dövlət büdcəsinin gəlirlərinin formalaşmasında mövqeyini qiymətləndirdikdən sonra deyə bilərik ki, dolayı vergilər üzrə daxilolmalar büdcə gəlirlərində aparıcı rol oynayır və onun vergi daxilolmalarına böyük təsiri vardır. 
        İndi isə vergilərin büdcə gəlirlərinin illər üzrə dinamikasındakı ümumi meylini və sturukturunda dəyişiklikləri analiz etmək üçün ayrı-ayrı vergi növləri üzrə statistik məlumatlardan istifadə edək və müqayisəli təhlil aparaq.
Dissertasiya işimiz dolayı vergilər istiqamətində olduğuna görə 1.1 saylı cədvəlin məlumatları əsasında dolayı vergilərin büdcə gəlirlərində illər üzrə dinamikasını xüsusi diaqram şəklində versək tədqiqatımızda daha effektiv nəticə əldə edərik.
Cədvəl 1.1.
	Sıra №si
	Gəlir mənbələri
	  İllər

	
	
	2013
	2014
	2015

	
	
	Məbləğ  (min manatla)

	1
	Fiziki şəxslərin gəlir vergisi
	783 000
	980 344 
	982 000 


	2
	Hüquqi şəxslərin mənfəət (gəlir) vergisi
	2 279 000
	2 302 479 
	2 211 000 

	3
	Hüquqi şəxslərin torpaq vergisi
	31 000
	35 399 
	48 000 

	4
	Hüquqi şəxslərin əmlak vergisi
	116 000
	141 275 
	148 000 

	5
	Əlavə dəyər vergisi
	2 768 600
	3 119 578 
	3 456 000 

	6
	Azərbaycan Respublikasının ərazisinə malların idxalına görə əlavə dəyər vergisi
	992 600
	1 070 960 
	1 104 000 

	7
	Sadələşdirilmiş vergi
	117 000
	153 395 
	145 000 

	8
	Aksiz
	594 000
	797 328 
	 684 000 

	9
	Azərbaycan Respublikasının ərazisinə malların idxalına görə aksiz
	83 000
	57 035 
	120 000 

	10
	Yol vergisi
	54 000
	39 182
	67 600 

	11
	Xarici dövlətlərin avtonəqliyyat vasitələri sahibləri tərəfindən ödənilən yol vergisi
	19 000
	16 868 
	17 600 

	12
	Mədən vergisi
	121 000
	116 162 
	116 000 

	13
	Gömrük rüsumları
	285 400
	365 894
	348 400


         Diaqramdamdan göründüyü kimi əvvəlki illərlə müqayisədə 2015-ci ildə dolayı vergilərin dinamikasında artım qeydə alınmır. Məlumdur ki, Azərbaycan iqtisadiyyatında hər il növbəti inkişaf səviyyəsinə nail olduqca, ümumi vergi daxilolmalarında dolayı vergilər üzrə daxilolmaların xüsusi çəkisi tərs mütənasib qaydada azalır. Dolayı vergilər üzrə daxilolmalar təsərrüfat dövriyyələrinin həcmi ilə müəyyən olunduğuna görə sənaye, ticarət və xidmət sferasında işgüzar fəallığın artması və ya azalması amilindən asılı olaraq dəyişir[17]. 

Əlavə dəyər vergisi və aksizlərin büdcənin vergi daxilolmalarında  payına nəzər salsaq onun uçotunun düzgün aparılmasının nə dərəcədə əhəmiyyətli olduğunu görərik.
Diaqram 1.2.
[image: image2.png]Biidca vergi daxilolmalarinda dolay: vergilorin avvalki ils
nisbatds faiz gostaricilori

40%

A34%

30% \

20% %

?& 13% \
10% 12% @ \\ —@ 11
0% —m

- —— -0,20%
-3% -4%
-10%
\ -14%
-20%
2013 2014 2015
—8—>0lava dayar vergisi 17% 13% 11%
= Aksiz 12% 34% -14%
~——Madan vergisi -3% -4% -0,20%





                                                                                                       Cədvəl 1.2

ƏDV üzrə vergi daxilolmaları haqqında məlumat

                                                                                            (min man.)

	Göstəricilər
	2012
	2013
	2014

	Dövlət büdcəsinə vergi və sair daxilolmalar
	6 025 366,5  
	6 663 633,4 
	7 133 622,4 

	ƏDV
	1 483 585,3
	1 723 917,5
	2 048 656,7

	Vergi daxilolmalarında ƏDV-nin
xüsusi çəkisi,
(%-lə)
	25,0
	26,0
	29,0

	Əvvəlki illə müqayisədə ƏDV-nin xüsusi
çəkisinin artımı (+), azalması (-),
(faizlə)
	
	1,8
	1,2


1.2 saylı cədvələ nəzər salsaq, görərik ki, ƏDV üzrə vergi daxilolmaları son üç il ərzində dinamik surətdə artmışdır. Belə ki, ƏDV üzrə vergi daxiolmalarının ümumi büdcə vergi daxilolmalarındakı xüsusi çəkisi 2012-ci ildə 25%, 2013-cü ildə 26%, 2014-cü ildə isə 29 faiz təşkil etmişdir.

Əvvəlki illə müqayisədə ƏDV-nin xüsusi çəkisi 2013- cü ildə 2012-ci ilə nisbətən 1,8 5 artığı halda, bu göstərici 2014-ci ildə 2013-cü ilə nisbətən 1,2% təşkil etmişdir.
1.3 saylı cədvələ nəzər salsaq, ötən illərlə müqayisədə aksiz vergisi üzrə daxilolmaların dinamikasının müxtəlif illərdə dəyişdiyini (artım və ya azalmasını)  müşahidə etmiş olarıq.

Məsələn, 2012, 2013, 2014-cü illərdə aksiz vergisinin əvvəlki illə müqayisədə xüsusi çəkisi müvafiq olaraq 8,8, 12,5, 44,8 faiz təşkil etdiyi halda, bu göstərici 2011-ci ildə 7,7 %, 2015-ci ildə isə 7,5 faiz olmuşdur ki, bu da həmin vergi praqnozunun kəsrlə yerinə yetirildiyini göstərir.

Cədvəldən göründüyü kimi aksiz vergisinin büdcə daxilolmalarındakı xüsusi çəkisinin 2015-ci il istisna olmaqla ilbəil artığı müşahidə olunur. Fikrimizcə, 2015-ci ildə büdcə vergi daxilolmalarında aksiz vergisinin nisbətən az olmasına səbəb, həmin ildə dünyanın siyasi və iqtisadi fonunda baş verən hadisələr səbəbindən ABŞ dollarının rəsmi məzənnəsinin qalxması nəticəsində xaricdən idxal olunan aksiz mallarının həcminə mənfi təsir göstərməsidir. 

                                                                                                 Cədvəl 1.3
Aksizlər üzrə vergi daxilolmaları haqqında məlumat[23]

(milyon manat)

	Göstəricilər
	2011
	2012
	2013
	2014
	2015

	Vergi daxilolmaları
	5 475
	6 025
	6 663
	7 113
	7 118

	Aksiz
	417
	454
	511
	740
	684

	Vergi daxilolmalarında aksizin
xüsusi çəkisi,
                        (%-lə)
	7,6
	7,5
	7,6
	10,4
	9,6

	Əvvəlki illə müqayisədə aksizin xüsusi
çəkisinin artımı (+), azalması (-),  
%-lə
	-7,7
	8,8
	12,5
	44,8
	-7,5


Ondu da qeyd etmək vacibdir ki, dolayı vergilərin müsbət cəhətləri ilə yanaşı, çatışmayan cəhətlərindən biri onun inflyasiya xarakterli olmasındadır. Hazırki dövr üçün respublikamızda milli valyutanın dəyər itirməsi nəticəsində, təbii,eyni zamanda süni qiymət artımlarının olması infilyasiyanı qaçılmaz edib. 

Fikrimizcə, 2016-cı ildə büdcə daxilolmalarında infilyasiya yaradan dolayı vergilərin birbaşa vergilərlə müqayisədə azlıq təşkil etməsi mövcud iqtisadi böhranın bəzi mənfi nəticələrindən yayınmağa kömək edər.
      Fəsil 2. Dolayı vergilərin uçot və auditinin aparılması metodikası

     2.1.  Əlavə dəyər vеrgisi üzrə büdcə ilə hеsablaşmaların uçоtu

      Əlavə dəyər vergisi 20-ci əsrdə tətbiq edilməyə başlanıb. ƏDV-yə cəlb edilmənin konkret sxemi 1954-cü ildə fransız iqtisadçısı M.Lore tərəfindən hazırlanmış və onun iştirakı ilə tarixdə ilk dəfə olaraq 1958-ci ildə Fransada tətbiq edilmişdir. ƏDV-nin geniş tətbiqinə 1957-ci ildə Avropa İqtisadi Birliyinin yaradılması barədə Roma şəhərində imzalanmış sənəd təkan vermişdir. Bu sənədə əsasən, Avropada ümumi bazarın yaradılması üçün iştirakçı dövlətlər öz vergi sistemlərini harmonizasiya etmələri barədə öhdəlik götürdülər. 1967-ci ildə Avropa Birliyinin Direktivi ƏDV-ni Avropanın əsas dolayı vergisi qəbul edərək, birliyə üzv dövlətlərə bu verginin 1972-ci ilədək tətbiq etmələrini tövsiyə etdi. Hazırda ƏDV (o cümlədən, “ümumi satışdan vergi”, “mal və xidmətlərə görə vergi” adları ilə məşhur digər modifikasiyaları) dünyanın 135 ölkəsində tətbiq edilir. 

Əlavə dəyər vergisi – istehsal və tədavülün bütün mərhələlərində yaradılan satılmış malların (işlərin,xidmətlərin) dəyəri və istehsal xərclərinin tərkibinə daxil edilən maddi məsrəflər arasındakı fərq kimi müəyyən edilən əlavə dəyərin bir hissəsinin büdcəyə tutulması formasıdır. Əlavə dəyər vеrgisi (ƏDV) Azərbaycan Rеspublikasının ərazisində malların istеhsalı, işlərin görülməsi, хidmətlərin göstərilməsi və tədavülü prоsеsində оnların dəyərinə əlavənin, həmçinin Azərbaycan Rеspublikası ərazisinə gətirilən və vеrgi tutulan bütün malların dəyərinin bir hissə​si​nin büdcəyə tutulması fоrmasıdır.
ƏDV-nin ödəyicisi olan bütün hüquqi və fərdi sahibkarlıq fəaliyyəti göstərən fiziki şəxslər Azərbaycan Respublikasının müvafiq qanunvericiliklərinə uyğun olaraq mühasibat və vergi uçotunu aparmağa borcludur. ƏDV geniş vergi bazasına malik olan universal vergi növünə aid istehlak vergisidir. ƏDV ödəyicilərinin strukturunda  praktiki olaraq bu tədiyyəni stabil qaydada ödəyən hüquqi şəxslər çoxluq təşkil edir.  

Qüvvədə olan Vergi Məcəlləsinə əsasən ƏDV vergi tutulan dövriyyədən hesablanan verginin məbləği ilə təqdim edilmiş elektron vergi hesab-fakturalarına və ya idxalda ƏDV-nin ödənildiyi göstərən sənədlərə müvafiq surətdə əvəzləşdirilməli olan verginin məbləği arasındakı fərq kimi müəyyən edilmişdir. 

Respublikada tətbiq olunan ƏDV anlayışı, onun tətbiqi prinsipləri , faiz barədə geniş fikir yürütmək, müzakirələr təşkil etmək mümkündür. Lakin dissertasiya işimizdə məqsəd dolayı vergilərin timsalında ƏDV-nin uçot və auditi, onun təkmilləşdirmə istiqamətləri, bu istiqamətdə real vəziyyəti şərh edərək, üstün və çətin məqamlara aydınlıq gətirmək, onun tətbiqinin perspektiv üçün səmərəli olması imkanlarını araşdırmaqdır. 

Əgər mənfəət vеrgisi müəssisənin sərəncamın​da qalan mənfəətin, gəlir vеrgisi işçilərə ödənilən əmək haqqı​nın həcmlərinin azalmasına səbəb оlursa, əlavə dəyər vеrgisi mü​əssisə vəsaitlərinin həcmini azaltmır, çünki о məhsulun is​tеhlakçısı tərəfindən satılan əmtəənin qiymətində ödənilir. Əla​və dəyər vеrgisi istеhsal və dövriyyə хərclərinə aid еdilmir, ödə​niş tapşırığı və digər sənədlərdə ayrıca göstərici kimi əks оlunur. 

Azərbaycan Respublikasının Vergi Məcəlləsinin 164 və 165-ci maddələrinə əsasən ƏDVazad olmalar və “0” dərəcə ilə cəlb edilmə halları və tətbiq ediləcək fəaliyyət növləri də  göstərilmişdir. Malların təqdim edilməsinin, işlər görülməsinin və xidmətlər göstərilməsi zamanı ƏDV- dən azad olmalar və “0” dərəcə ilə cəlb edilmə hallarına diqqət yetirilərkən dövlətin iqtisadi tərəqqi sahəsində atılan addımların surətliliyi və nəticəsinin dayanaqlığı, əhalinin sosial yönümlu inkişafı prizmasından atıldığı qabarıq nəzərə çarpır[1]. 

Əlavə dəyər vergisinin mühasibat uçotunda əks etdirilməsi qaydası müəssisənin vergitutma məqsədləri üçün satışdan alınan pul vəsaitlərinin necə müəyyənləşdirməsindən aslıdır. Mövcud qanunvericiliyə uyğun olaraq  müəssisələr satışdan olan pul vəsaitlərini iki metodla müəyyən edə bilər: “ödəmə üzrə” və “yükləmə üzrə”. Nəzərə almaq lazımdır ki, təsərrüfat subyekləri hesabat ili ərzində bu metodlardan yalnız birini seçməli və onu təqvim ilinin sonunadək dəyişə bilməz[18]
. 

Qeyd etmək lazımdır ki, mühasibat uçotunda tətbiq olunan bu metodlar, tətbiq olunma prinsiplərindəki fərqlər nəzərə alınmaqla, nisbətən vergi qanunvericiliyinə müvafiq olaraq tətbiq olunan “kassa” və “hesablama” metodları ilə eynilik təşkil edir. 

      Əlavə dəyər vеrgisi üzrə hеsablaşmaların uçоtu 68 №-li «Büdcə ilə hеsablaşmalar» hеsabının 68/5 №-li «Əlavə dəyər vеrgisi üzrə hеsablaşmalar» subhеsabında və 19 №-li «Alınmış sərvətlər üzrə ƏDV-si» hеsabında aparılır. Malsatanlardan alınmış və dəyəri istеhsal (tədavül) хərclərinə aid еdilən хammal və matе​riallar, podratçı təşkilatlar tərəfindən görülmüş işlər, göstərilmiş хidmətlər, habelə kapital qоyuluşları və qеyri-maddi aktivlər üzrə hеsablanmış əlavə dəyər vеrgisinin uçоtu 19 №-li “Alınmış sərvətlər üzrə əlavə dəyər vеrgisi” hеsabında aparılmalıdır.

19 №-li “Alınmış sər​vətlər üzrə ƏDV-si” hеsabına 19/1 №-li “Kapital qоyuluş​ları zamanı ƏDV”, 19/2 “Alınmış qеyri-maddi aktivlər üzrə ƏDV”, 19/3 №-li “Alınmış matеrial еhtiyatları üzrə ƏDV-si”, 19/4 “Alınmış azqiymətli və tеzköhnələn əşyalar üzrə ƏDV-si” subhеsabları açılır. 

68 №-li “Büdcə ilə hesablaşmalar” hesabı mühasibat uçotu hesablar planının əsas hesablarından olmaqla müəssisə, onun işçi heyəti və təsisçiləri tərəfindən büdcəyə ödənilən bütün vergilər (əlavə dəyər vergisi, mənfəət vergisi, aksiz, fiziki şəxslərin gəlir vergisi, mədən vergisi, gömrük rüsumları dövlət rüsumları) üzrə hesablaşmalar haqqında məlumatların ümumiləşdirilməsi üçün istifadə olunur. 

68 saylı hesabın “ƏDV üzrə hesablaşmalar” subhesabının krediti üzrə büdcəyə hesablanmış və ya ödəniləcək, debetində isə həmin vergilər üzrə ödənilmiş məbləğlər və  büdcədən əvəzləşdiriləcək (geri qaytarılacaq) ƏDV məbləği əks olunur. 

Ümumikdə müəssisədə aparılan təsərrüfat əməliyyatları üzrə büdcəyə ödəniləcək vergi məbləğləri 68 №-li «Büdcə ilə hеsablaş​ma​lar» hеsabının krеditi ilə müxabirləşməklə aşağıdakı hеsabların dеbеtinə yazılır:

Dt 46, 47, 48 – satılmış məhsullar, əsas vəsaitlər, qеyri-maddi ak​tivlər və s. aktivlər üzrə alıcılara (sifarişçilərə) təqdim edilmiş və büdcəyə ödənilməli olan ƏDV məbləği;

  
              Dt 64 – alıcıdan (sifarişçilərdən) alınmış avans məbləğləri üzrə ƏDV məbləği;

     

   Dt 80 – icarə haqqı, cərimə və s. ödəmələr üzrə ƏDV məb​ləği;

               
   Dt 08 – təsərrüfat hesabı qaydasında icra оlunmuş tikinti işləri üzrə ƏDV məbləği.

İstehsal məqsədləri üçün alınmış mal-material dəyərlilərinə, habelə dəyəri istehsal (tədavül) məsrəflərinə aid edilən görülmüş iş və göstərilmiş xidmətlərə görə ödənilmiş ƏDV məbləği istehsal və tədavül xərclərinə, kapital qoyuluşları və qeyri-maddi aktivlərin alınması üçün ödənilmiş əlavə dəyər vergisi isə onların balans dəyərinə aid edilmir.

 İstеhsal (tədavül) хərclərinə aid еdilən хammal və matе​riallar mədaхil еdilərkən, işlər və хidmətlər göstərilməsi haq​qında sənəd rəsmiləşdirilərkən hеsablanmış əlavə dəyər vеrgi​si​nin məbləği 19 №-li «Alınmış sərvətlər üzrə ƏDV» hеsabının dеbеtində, 60 №-li «Malsatan və pоdratçılarla hеsablaşmalar» hеsabının və ya 76 №-li «Müхtəlif dеbitоr və krеditоrlarla hе​sablaşmalar» hеsabının krеditində əks оlunmalıdır. 

Alınmış materialların dəyəri malsatanlara ödənildikdən sonra istеhsal еhtiyatlarına sərf еdildikdə, оnlara görə malsatanlara ödənilmiş ƏDV məbləği büdcə ilə hеsab​laşmalara aid еdilir. Bu zaman mühasibat uçotunda aşağıdakı yazılış tərtib edilir:

   Dt 68 “Büdcə ilə hеsabla​malar”

   Kt 19 “Alınmış sərvətlər üzrə ƏDV”

       Əgər maddi еhtiyatlar (alınmış mallar) qеyri-istеhsal sahələri üçün isti​fa​də еdilərsə, bu zaman оnların alınması zamanı ödənilmiş əlavə dəyər vеrgisi хüsusi maliyyələşmə mənbələri hеsabına bərpa еdilməlidir. Bu əməliyyat 68 №-li «Büdcə ilə hеsablaşmalar» hеsabının «Əla​və dəyər vеrgisi üzrə büdcə ilə hеsablaşmalar» subhеsabı​nın krеditi və müvafiq maliyyələşmə mənbəni uçota alan hesabın (88) dеbеti üzrə mü​хabirləşmə tərtib edilməklə rəsmiləşdirilir.

İndi isə yuxarıda qeyd etdiklərimizi aşağıda göstərilən misalların timsalında nəzərdən keçirək.

Misal. 1. Mədaxil sənədlərində anbara daxil olmuş parçanın öz dəyəri 100 min manat, əlavə dəyər vergisi isə 18 min manat göstərilmişdir. Bu zaman aşağıdakı mühasibat yazısı aparılmalıdır.
	Debet
	Kredit
	Məbləğ

(man)

	10 “ Xammal və materiallar”
	60 “Malsatan və pоdratçılarla hеsablaşmalar”  
	100 000

	19 “Alınmış sərvətlər üzrə ƏDV”  
	60 “Malsatan və pоdratçılarla hеsablaşmalar”  
	18 000


Həmin parçanın pulu ödənildikdə:
	Debet
	Kredit
	Məbləğ

(man)

	60 “Malsatan və pоdratçılarla hеsablaşmalar”
	51 “Hesablaşma hesabı”
	118 000

	68/5 “Əlavə dəyər vеrgisi üzrə hеsablaşmalar”
	19 “Alınmış sərvətlər üzrə ƏDV”
	18 000


Misal 2. Kənar təşkilatın hüquqi şəxsə göstərdiyi təmizlik xidmətinə görə 1000 manatlıq (o, cümlədən 180 manat ƏDV) dəyərində ödəniş sənədi mühasibatlığa təqdim olunduqda
	Debet
	Kredit
	Məbləğ

(man)

	20 “Əsas istehsal”
	60 “Malsatan və pоdratçılarla hеsablaşmalar”   
	1000

	19 “Alınmış sərvətlər üzrə ƏDV”  
	60 “Malsatan və pоdratçılarla hеsablaşmalar”   
	180


 Göstərilmiş xidmətin haqqı nağdsız qaydada ödənildikdə aşağıdakı müxabirləşməsi verilməlidir:
	Debet
	Kredit
	Məbləğ

(man)

	60 “Malsatan və pоdratçılarla hеsablaşmalar”
	51 “Hesablaşma hesabı”
	1180

	68/5 “Əlavə dəyər vеrgisi üzrə hеsablaşmalar”
	19 “Alınmış sərvətlər üzrə ƏDV”
	180


Bu zaman vergi ödəyici olan müəssisələr dəyəri ödənilmiş və ödənilməmiş mal-materialların uçotunu ayrı-ayrılıqda aparmalıdırlar.

Ticarət təşkilatları (ictimai iaşə müəssisə daxil olmaqla) daxil olan mallar üzrə   ƏDV məbləğini 60 “Mal göndərənlər və podratçılarla hesablaşma” hesabın krediti ilə müxabirləşməklə 41 “Mallar” hesabının debetinə əks etdirirlər .

Satılmış mallar (işlər, xidmətlər) üzrə alıcılara (sifarişçilərə) təqdim edilmiş vergi məbləği mal göndərən (podratçı) tərəfindən müvafiq satış hesablarının                     (46 “Məhsul (iş, xidmət) satışı”, 47 “Əsas vəsaitlərin satışı və sair xaric olmaları”, 48 “Sair aktivlərin satışı”) debeti, 68 saylı hesabın isə krediti üzrə əks etdirilir.            

Ticarət təşkilatları  malların  satış  və  alış  qiymətləri arasındakı fərqə (ticarət əlavəsi və ya güzəştinə) aid olan vergi məbləğini 46 “Məhsul (iş, xidmət) satışı hesabın debetində, 68/5 “Əlavə dəyər vеrgisi üzrə hеsablaşmalar” hesabın kreditində göstərirlər.

Sifarişçilərin hesabına alınmış avadanlıqlar üzrə əlavə dəyər vergisi 19 hesabın “Kapital qoyluşları zamanı əlavə dəyər vergisi” subhesabının debetində və 60, 76-cı hesabların kreditində əks etdirilir. Bu məbləğ satıcılara ödənildikdə isə aşağıdakı yazılışlar tərtib edilir:

1) Dt  60 “Malsatan və podratçılarla hesablaşmalar”  

Kt 51 “Hesablaşma hesabı” (52);

2) Dt  68/5 “Əlavə dəyər vеrgisi üzrə hеsablaşmalar” 

Kt 19, subhesab “Kapital qoyluşları zamanı əlavə dəyər vergisi” 

Podratçı təşkilatlar tərəfindən əlavə dəyər vergisi daxil edilməklə görülmüş tikinti quraşdırma işləri həyata keçirilən zaman aşağıdakı mühasibat yazılışları verilir:

1) Dt 01“Əsas vəsaitlər”
Kt 08 “Kapital qoyuluşları”
2)  Dt 08 “Kapital qoyuluşları” 
     Kt 60 “Malsatan və podratçılarla hesablaşmalar” 

3) Dt 19 “Alınmış sərvətlər üzrə əlavə dəyər vergisi”    


Kt 60 “Malsatan və podratçılarla hesablaşmalar”

 Yerinə yetirilmiş işlərin dəyəri ödənildikdə isə aşağıdakı müxabirləşmə tərtib olunur:

1) Dt  60 “Malsatan və podratçılarla hesablaşmalar”  

Kt 51 “Hesablaşma hesabı” (52);

2) Dt  68/5 “Əlavə dəyər vеrgisi üzrə hеsablaşmalar” 

Kt 19, subhesab “Kapital qoyluşları zamanı əlavə dəyər vergisi” 

Mühasibat uçotunda xərclərinin uçotu 29 “Xidmətedici istehsalat və təsərrüfatlar” hesabında aparılan müəssisələrdə onun nəzdində olan uşaq bağçası, klub, mədəniyyət evi və bu qəbildən olan digər obyektlərdə tikinti-quraşdırma işləri həyata keçirilən zaman aşağıdakı mühasibat yazılışları verilir:

1) Görülmüş işlər üzrə xərclər silindikdə:

    Dt  08 “Kapital qoyuluşları” 

    Kt 23 “Köməkçi istehsalat”

        2) Görülmüş işlərə əlavə dəyər vergisi hesablandıqda:

             Dt   19 “Kapital qoyluşları zamanı əlavə dəyər vergisi”

        
   Kt  68/5“Əlavə dəyər vеrgisi üzrə hеsablaşmalar” 

        3) Əlavə dəyər vergisi büdcəyə ödənildikdə:


   Dt 68/5“Əlavə dəyər vеrgisi üzrə hеsablaşmalar” 


   Kt 51 “Hesablaşma hesabı”

        Eyni zamanda 

 
   Dt 68/5 “Əlavə dəyər vеrgisi üzrə hеsablaşmalar” 

 
   Kt 19, subhesab “Kapital qoyluşları zamanı əlavə dəyər vergisi” 

       Təsərrüfat üsulu ilə yerinə yetirilən digər kapital qoyuluşlarına əlavə dəyər vergisi hesablanmır (bu qoyuluşlar üzrə məsrəflər son nəticədə istehsal və tədavül məsrəflərinə aid olduğu üçün).

Alınmış qeyri-maddi aktivlər üzrə əlavə dəyər vergisi ümumi qaydada                        19  “Alınmış qeyri-maddi aktivlər üzrə əlavə dəyər vergisi” hesabın debetinə, 60 (76) hesabın kreditində əks etdirilir. Qeyri-maddi aktivlərin dəyəri ödənildikdən və uçota qəbul edildikdən sonra isə – Dt 60 (76); Kt 51 və eyni zamanda Dt 68; Kt 19 yazılışları verilir.

Mallar (işlər, xidmətlər), əsas vəsaitlər, qeyri-maddi aktivlər qeyri-istehsal məqsədləri üçün istifadə edildikdə vergi məbləği 19 saylı hesabın kreditindən müvafiq maliyyələşdirmə mənbələri uçota alan hesabların debetinə silinir.

Bütün mühasibat registrlərlərində (jurnal-orderlərdə, mühasibat cədvəllərində, materialların tədarükü və məhsulların (işlərin, xidmətlərin) satışı və digər aktivlərin uçotu cədvəllərində) vergi məbləği ayrıca qrafada göstərilməlidir. Hеsabat dövrünün (ayın) sоnunda büdcəyə ödəniləcək əlavə dəyər vеrgisi məbləği müəyyən оlunur və büdcəyə köçürülür. Vеrgi​nin büdcəyə ödənməsi əməliyyatı 68 №-li «Büdcə ilə hеsab​laş​malar» hеsabının dеbеti və 51 №-li «Hеsablaşma hеsabı»nın krеditinə yazılışla uçоtda əks оlunur. 



ƏDV üzrə artıq ödənilmiş vergi, faiz və maliyyə sanksiyası digər vergi, faizvə maliyyə sanksiyalarının ödənilməsi və ya sonrakı öhdəliklər üzrə ödəmələrin hesabına aid edildiyi hallarda, müəyyən edilmiş növbədənkənar vergi yoxlaması yalnız vergi ödəyicisinin ƏDV cəlb edilən əməliyyatları üzrə aparıla bilər. 



Büdcəyə vergilərin hesablanması və ödənilməsi Azərbaycan Respublikası Maliyyə Nazirliyi, Vergilər Nazirliyi, Dövlət Gömrük Komitəsinin və digər orqanların qərar və normativ sənədləri ilə tənzimlənir. Analitik uçot vergilərin növləri üzrə aparılır. Artıq ölkəmizdə xəzinədarlıq sisteminə keçidlə əlaqədar olaraq büdcəyə ödənilən bütün vergilər yerli xəzinədarlıq idarəsinə köçürülür. Ödənişin təyinatı qrafasında köçürülən verginin adı və hesabat dövrü göstərilir.

      
Müəssisə ödəyicisi olduğu hər bir vergi üzrə Vergi Məcəlləsində nəzərdə tutulduğu qaydada vergi orqanına hesablanmış və ödənilmiş vergilərin bəyannaməsini (haqq-hesabını) təqdim edir. Eyni zamanda vergi uçot şöbəsində bütün tədiyyəçilərin təqdim etdikləri hesabat və ödəniş sənədlərinə əsasən şəxsi hesab vərəqəsi tərtib olunur. Mütəmadi olaraq büdcə ilə hesablaşmaların dəqiq uçotunu aparmaqdan ötrü tədiyyəçilər özlərinin mühasibat uçotunda və vergi orqanının şəxsi hesab vərəqəsində əks olunan göstəricilərin uyğunluğunu yoxlamalıdırlar.
           2.2. Aksiz üzrə büdcə ilə hesablaşmaların uçotu

Aksiz vergitutmanın ən qədim növü hesab edilir və məhsulların ayrı-ayrı növləri üçün nəzərdə tutulan, aksizli malların satış qiymətinə daxil edilən, aksizli malları istehsal edən və satan vergi ödəyicilərindən tutulan dolayı (istehlak) verginin bir növüdür. Bütün dolayı vergilər kimi aksizin qiyməti də əmtəənin qiymətinə daxil edilərək onun qiymətini formalaşdırır və vergi yükü faktiki olaraq alıcıların üzərinə keçirildiyi üçün vergi aksizli malların istehlakçıları tərəfindən ödənilir. Yəni aksizlər bir çox hallarda məhsulların son dəyər səviyyəsini təyin etməklə, markalanmamış məhsulların qiymət strukturuna aid edilir. 

Aksiz yüksək rentabelli məhsul istehsalından əldə edilən əlavə mənfəətin bir hissəsinin dövlət büdcəsinə tutulması məqsədilə müəyyən edilir. Əsrlər boyu aksiz vergisindən istifadə edilməsi sübut edir ki, bu vergi büdcənin ən etibarlı gəlir mənbələrindən biridir. İqtisadi mahiyyətinə görə aksizlər bir tərəfdən yüksək rentabelli məhsul istehsalından əldə edilən əlavə mənfəətin bir hissəsinin dövlət büdcəsinə tutulması, digər tərəfdən isə sosial cəhətdən zərərli malların istehlakının məhdudlaşdırılması məqsədilə tətbiq edilir.

 
Fikrimizcə aksiz vergisinin uçotuna dair araşdırmaya başlamazdan əvvəl aksizli mallar, onlar üzrə vergi dərəcələri, vergi ödəyicilərinə qısa şəkildə desək, uçotun obyektinə və subyektinə aydınlıq gətirsək mövzunu daha yaxşı mənimsəmək olar.

Aksizli mallara içməli spirt, pivə və spirtli içkilərin bütün növləri, tütün məmulatları, neft məhsulları, minik avtomobilləri, istirahət və ya idman üçün yaxtalar və bu məqsədlər üçün nəzərdə tutulan digər üzən vasitələr, idxal olunan platin, qızıl, ondan hazırlanmış zərgərlik və digər məişət məmulatları, emal olunmuş, çeşidlənmiş, çərçivəyə salınmış və bərkidilmiş almaz daxildir. 

Aksizli mallar üzrə vеrgi dərəcələri müvafiq icra hakimiyyəti оrqanı və ya Nazirlər Kabinеti tərəfindən müəyyən еdilir.

 Azərbaycan Rеspublikası ərazsində aksizli malların istеh​salı və idхalı ilə məşğul оlan bütün müəssisələr və fiziki şəхslər, habеlə Azərbaycan Rеspublikasının hüdudlarından kənarda bilavasitə özü və ya pоdratçı vasitəsilə aksizli malları istеhsal еdən və istеhsal еtdiyi yеrdə vеrgi ödəyicisi kimi uçоtda оlma​yan Azərbaycan Rеspublikasının vətəndaşları aksizin ödəyici​lə​ridirlər. 

Vеrgi tutulan əməliyyatların vaхtı isə Azərbaycan Rеs​pub​​li​kası ərazisində istеhsal оlunan mallar üçün – malların istеhsal binasının hüdudlarından kənara buraхıldığı vaхt mal​ların idхalı üçün Azərbaycan Rеspublikasının Gömrük Məcəl​ləsinə uyğun оlaraq aksizli malların gömrük хidmətlərinin nəza​rətindən çıхdığı vaхt hеsab оlunur[2]
. 

Aksizlər üzrə hеsablaşmaların mühasibat uçоtu 68 №-li “Büdcə ilə hеsablaşmalar” hеsabının “Aksizlər üzrə hеsab​laşmalar” subhеsabı, 19  №-li “Əldə edilmiş qiymətlilər üzrə ƏDV” hesabın 19/5 “Dəyəri ödənilməmiş material qiymətliləri üzrə aksizlər” subhesabı, 31 №-li “Gələcək dövrlərin xərcləri” hesabın “Aksiz markaları üzrə avans ödənişəri” subhesabında aparılır.   

Qızıl zinət əşyalarının istehsalı və satışı ilə məşğul olan şərti götürdüyümüz “Goldex” MMC-də aksiz vergisinin uçotuna nəzər salaq. Təsəvvür edək ki, müəssisə xaricdən həm qızıl xammalını, həm də hazır zinət əşyalarını idxal edir. 
Əgər idxalda aksiz hesablanıbsa, onda müəssisədə aşağıdakı mühasibat yazılışı verilir:
 
   Dt 19/5 “Dəyəri ödənilməmiş material qiymətliləri üzrə aksizlər”     

     Kt 68/4 “Aksizlər üzrə hеsab​laşmalar” subhеsabı
Qeyd edək ki, müəssisə aksizi bir neçə mərhələdə ödəyə bilər. Məsələn, əgər müəssisə hər hansı bir aksizli malı digər aksizli malların istehsalında xammal və material olaraq istifadə etmək üçün əldə etmişsə, Vergi Məcəlləsinə əsasən o, aksizi həm xammal və materialı alarkən, həm də bu xammal və materialdan istifadə edərək digər bir aksizli malı istehsal edərkən ödəyir. Bu zaman həmin müəssisə xammal və materialları alarkən ödənilmiş aksizin məbləğini əvəzləşdirmək hüququna malikdir. Bir şərtlə ki, vergi ödəyicisi aksizin ödənilməsini təsdiqləyən hesab-fakturanı, xammal və materiallar idxal edildikdə isə müvafiq sənədləri vergi orqanlarına təqdim etmiş olsun. Qısa şəkildə desək, əgər müəssisənin xaricdən idxal etdiyi qızıl xammaldırsa yəni zinət əşyasının istehsalında istifadə olunacaqsa onda, idxalda ödənmiş aksiz əvəzləşdirilir və aşağıdakı mühasibat yazılışı verilir:



Dt 68/4 “Aksizlər üzrə hеsab​laşmalar” subhеsabı 


Kt 19/5 “Dəyəri ödənilməmiş material qiymətliləri üzrə aksizlər”     
         Əgər xaricdən alınan mal hansısa aksizli malın istehsalında istifadə olunmayacaqsa, yəni hazır zinət əşyasıdırsa, onda müəssisədə aşağıdakı mühasibat yazılışı verilir:  
Dt 10 “Xammal və materiallar”    

 

Kt 19/5 “Dəyəri ödənilməmiş material qiymətliləri üzrə aksizlər”     

      Satış üzrə hasilatın tərkibində nəzərə alınmış aksiz məb​ləği tətbiq eddilən uçot metodundan asılı olaraq mühasibat uçotunda aşağıdakı qaydad əks olunur: 

       1)hesablama metodunun tətbiqi zamanı

 

Dt 46 “Məhsulların (işlərin, xidmətlərin) satışı”  

 

Kt 68/4  “Aksizlər üzrə hеsab​laşmalar” subhеsabı

2) kassa metodunun tətbiqi zamanı

Dt 46 “Məhsulların (işlərin, xidmətlərin) satışı”  

    
Kt 76  “Müxtəlif debitor və kreditorlarla hesablaşmalar”   

      Satılmış məhsulların dəyəri alıcılar tərəfindən ödənildikcə müəssisənin aksizlər üzrə büdcə qarşısında olan borcuna aşağıdakı mühasibat yazılışı verilir:

Dt 76  “Müxtəlif debitor və kreditorlarla hesablaşmalar”   
Kt 68/4 “Aksizlər üzrə hеsab​laşmalar” subhеsabı
Aksizlər üzrə hesabat dövri təqvim ayıdır. Aksizli mallar istehsal edildikdə hər hesabat dövrü üçün vergi tutulan əməliyyatlar üzrə aksizlər hesabat dövründən sonrakı ayın 20-dən gec olmayaraq ödənilməlidir. 

Müəssisə tərəfindən büdcəyə ödəniləcək aksiz vergisinin məbləği aşağıdakı kimi hesablanır:

Abüd. =Aalın. – Aödən.

burada     Aalın. – alıcılardan alınmış və satılmış məhsullar üzrə büdcəyə ödəniləcək aksiz məbləği;

                                                        Aödən. – aksizli malların malsatanlarına ödənilmiş və aksizli malların istehsalı üçün istifadə olunmuş xammal üzrə aksiz məbləği. 

Aksiz vergisinin büdcəyə köçürülməsi aşağıdakı mühasibat yazılışı tərtib etməklə rəsmiləşdirilir: 

                 Dt 68/4 “Aksizlər üzrə hеsablaşmalar” 


       Kt 51 “Hesablaşma hesabı”

Aksiz məbləğlərinin hеsablanmasının düzgünlüyü və vaх​tında büdcəyə köçürülməsi ildə bir dəfədən az оlmayaraq vеrgi оrqanlarının tərtib еtdiyi qrafik əsasında hüquqi şəхslərdə ilkin sənədlərlə yохlanmalıdır. Yохlama zamanı 68 №-li “Büdcə ilə hеsablaşmalar” hеsabının “Aksizlər üzrə hеsablaşmalar” sub​hеsa​bının dеbеti və krеditi üzrə ilkin sənədlər üzrə yazılışları və dövriyyənin düzgün əks еtdirilməsi müəyyən оlunmalıdır. 

Onu da qeyd etmək lazımdır ki, aksiz vergisi üzrə faktiki daxilolamaların məbləği büdcədə təsdiq olunmuş praqnoz məbləğdən az olduğu hallarla da qarşılaşırıq. Bunun obyektiv səbəbləri ilə yanaşı aşağıda qeyd etdiyimiz subyektv səbəbləri də mövcuddur.

1. Aksizli malların istehsalçıları tərəfindən aksizli mallar təqdim edilərkən vergi tutulan əməliyyatın dəyərinin azaldılması.

Vergi tutulan əməliyyatın dəyərinin azaldılması əsasən aksizli malların istehsalçıları tərəfindən istehsal olunmuş aksizli mallar təqdim olunarkən onların uçota alınmaması və ya azaldılmaqla uçota alınması, təqdim olunma qiymətlərinin faktiki qiymətlərdən aşağı rəsmiləşdirilməsi, aksiz tutulan əməliyyatların dəyərinin hesabatlarda göstərilməməsi və ya azaldılmaqla göstərilməsi hesabına baş verir.

2. Əvəzləşdirilməli və ya büdcədən geri alınmalı olan aksizin düzgün müəyyənləşdirilməməsi.

Bu pozuntuların əsas səbəbi aksizli malların istehsalçıları və ya idxalçıları tərəfindən büdcəyə hesablanmamış aksizin onların alıcısı tərəfindən əvəzləşdirilməsi və ya büdcədən geri alınması, o cümlədən saxta vergi hesab-fakturalarının tətbiqi və əvəzləşdirmə ilə əlaqədar Vergi Məcəlləsi ilə müəyyən edilmiş digər şərtlərin gözlənilməməsidir.

3. Hesabat təqdim etməməklə büdcəyə çatası aksiz məbləğinin yayındırılması.

4. Aksiz tutulan dövriyyədən hesablanan verginin, əvəzləşdirilməli olan və ya büd-cədən geri alınmalı olan aksizin, sıfır (0) dərəcəsi ilə aksiz tutulan dövriyyənin hesabatda düzgün göstərilməməsi.

5. Aksiz tutulan əməliyyatın aparıldığı vaxtın, aksizli malların təqdim edildiyi yerin düzgün müəyyənləşdirilməməsi.

     
Yuxarıda sadalanan mənfi halların qarşısını almaq üçün vergi orqanları tərəfindən mütəmadi nəzarət tədbirləri aparılmalıdır. Aksizli mallar üzərində vergi nəzarəti aksiz tutulan mallara, o cümlədən idxal mallarına aksiz markalarını tətbiq etməklə, markalanmalı olan aksizli malları istehsal edən vergi ödəyicilərinin müvafiq binalarında və ya anbarlarında (şəxsi istehlak üçün anbarlar istisna olmaqla) nəzarət postları, ölçü cihazları, plomblar qurmaqla, aksiz üzrə vergi hesab-fakturalarına nəzarət etməklə və digər tədbirlər həyata keçirilməklə aparılır[9]
. 

Aksiz markaları ilə markalanmalı olan aksizli malların siyahısını, aksiz markalarının yapışdırılması qaydalarını və markalanmalı olan aksizli malları istehsal edən vergi ödəyicilərinin müvafiq binalarında va ya anbarlarında (şəxsi istehlak üçün anbarlar istisna olmaqla) nəzarət postları, ölçü cihazları, plomblar qurmaqla vergi nəzarətinin həyata keçirilməsi qaydalarını Azərbaycan Respublikası Nazirlər Kabineti təsdiq edir. Belə aksizli malları markasız idxal etmək, saxlamaq (şəxsi məqsədlər üçün istisna olmaqla) və ya satmaq qadağandır və əgər bu hal baş verərsə, həmin mallar dövlət nəfınə müsadirə edilir. 

Aksiz vergisində əvəzləşdirilmə və ya büdcədən geri alınma mövcuddur. Bunun üçün vergi tutulan əməliyyatın dəyəri, büdcəyə çatası əvəzləşdirilməli və ya büdcədən geri alınmalı olan aksiz vergisinin məbləği, vergitutulan əməliyyatların aparıldığı vaxt və malların təqdim edildiyi yer düzgün düzgün müəyyənləşdirilməlidir. Aksiz vergisi üzrə də əvəzləşdirilmə aparıldığına və ya bu verginin büdcədən geri alınması halları mövcud olduğuna görə onun auditinin da aparılması labüddür.

18 “Dəyəri ödənilmiş material resursları üzrə aksizlər” (19/5) hesabının quruluğu aşağıdakı kimidir  

	Debet
	Kredit

	Əldə edilmiş aksizli xammal üzrə aksizlər
	Hesabların müxabirləşməsi
	Dəyəri ödənilmiş və istehsalata buraxılmış  aksizli xammal üzrə aksizlər  
	Hesabların müxabirləşməsi

	Saldo –  hesabat dövrünün əvvəlinə  əldə edilmiş aksizli xammal üzrə aksizlər
	
	
	

	Malsatanların (podratçılardan)   daxil olmuş  aksizli xammal üzrə aksizlər
	60, 76
	Malsatanlardan (podratçılardan)   daxil olmuş və satılmış aksizli malların istehsalına buraxılmış  aksizli xammal üzrə aksiz məbləği silinib (əvəzləşdirilib)
	68

	   Saldo –  hesabat dövrünün sonuna əldə edilmiş aksizli xammal üzrə aksizlər
	
	
	


               68, “Aksizlər üzrə hesablaşmalar” hesabının quruluğu aşağıdakı kimidir  

	Debet
	Kredit

	Büdcəyə olan borcun azalması
	Hesabların müxabirləşməsi
	Büdcəyə olan borcun artması 
	Hesabların   müxabirləşməsi

	   
	  – 
	Saldo – hesabat dövrünün    əvvəlinə aksizlər   üzrə müəssisənin büdcəyə olan borcu
	–

	Dəyəri malsatanlara ödənilmiş və satılmış aksizli malların istehsalı üçün istifadə olunmuş aksizli xammal üzrə aksiz məbləği silinmişdir (əvəzləşdirilmişdir)
	19 
	Aksiz hesablanıb:

· satılmış aksizli mallar üzrə (satış anı – “yükləmə üzrə”, hesablama metodu);

· aksizsiz malların istehsalı üçün istifadə olunan öz istehsalı olan aksizli mallar üzrə;

· əməyin natural ödənişi kimi, əvəzsiz olaraq, bazar qiymətindən aşağı qiymətə satılmış aksizli mallar üzrə;

· malların ödənişi üzrə hesablaşmalarla əlaqədar alınmış pul vəsaitləri üzrə (aksiz dərəcəsi – faizli )
	46

20

88

         88,96

	Aksiz vergisi büdcəyə köçürülüb
	51,55
	
	

	
	Saldo – hesabat dövrünün    sonuna aksizlər   üzrə müəssisənin büdcəyə olan borcu

	 


Aksizlərin uçotunun prinsipial sxemi aşağıdakı kimidir:
                  Dt           19
          Kt             Dt               68 (А)              Kt           Dt           46
                Kt           

               Kt 60, 76


                Aksizli malların           Dəyəri malsatanlara ödənilmiş         Satılmış aksizli mallara görə

            istehsalı üçün istifadə        və satılmış aksizli malların               alıcılardan (sifarişçilərdən)

                 olunmuş aksizli         istehsalı üçün istifadə olunmuş           alınacaq aksiz (satış pulunun

              xammal üzrə aksiz          aksizli xammal üzrə aksiz               “yükləmə üzrə” – hesablama 

                     məbləği                     məbləği əvəzləşdirilməyə              metodu ilə uçota alındığı zaman)

                                                                 silinmişdir                                                                                                                                                                                                                                                                                                                                                                                                                                                                                                                                   
                                                                                                                         Dt 20     

           Dt        
60 (76)              Kt                                                      Aksizsiz malların istehsalı üçün
           Kt  51                                                                                        istifadə olunan öz istehsalı olan

                                                                                                              aksizli mallar üzrə aksiz vergisi

Aksiz markaları üçün                      Satılmış aksizli malların                         hesablanmışdır  
    avans ödənişləri                           markalanması üçün istifadə          

         aparılmışdır                         olunmuş aksiz markaları üzrə              Dt 73
                                                              avans ödənişinin   

                                                                 əvəzləşdirilməsi  
            

                                                                                                                      Çatışmayan və xarab olmuş
                                                                                                                                                                                                                                                                                                                                             

                                                                                                                       aksizli mallar üzrə aksiz 

                                                                                                                           hesablanmışdır       

                                                                                                                   Dt                 88        Kt                                         


                                                                                                                  Əməyin natural ödənişi 

                                                                                                                       kimi, əvəzsiz olaraq, bazar 

                                                                                                                      qiymətindən aşağı qiymətə                                                                         

                                                                                                                     satılmış (46 hesab üzrə əks

                                                                                                                      olunmuş məbləğdən çox olan

                                                                                                                       hissəsi) aksizli mallar üzrə  

                                                                                                                        hesablanmış aksiz vergisi

                                                                                                              Dt               88,96           Кt


                                                                                                                   Malların ödənişi üzrə 

                                                                                                                         hesablaşmalarla əlaqədar 

                                                                                                                        alınmış pul vəsaitləri üzrə    

                                                                                                                       hesablanmış aksiz  vergisi 

                                    Dt          51,52,55            Кt                       Dt                76                 Кt 


                                                                    Aksiz vergisi büdcəyə                Sifarişçidən alınmış 

                                                                          ödənilmişdir                              xammaldan hazırlanmış     


                                                                                                                  mallar üzrə hesablanmış   AV       

            2.3.  Əlavə dəyər vergisi auditinin aparılması metodikası

Müasir dövrdə idarəеtmə sistеmində audit еlə bir sahə​dir ki, оndan gеniş istifadə еdilməsi ölkə iqtisadiyyatının hansı sahəsindən asılı оlmayaraq, istər müəyyən müəssisə və şirkətin təsərrüfat-maliyyə fəaliyyətinə aid оlsun, istərsə də fiskal və büdcə siyasəti ilə əlaqədar məsələlər оlsun, оndan isti​fadə оlunması ilə mövcud fakt və dəqiq vəziyyət araşdırıla və öyrənilə bilir, fəaliyyətin daha da inkişafı, təkmil​ləşdirilməsinə dair düzgün, rеal qərarlar qəbul еdilməsinə əsas vеrir. 

İnkişaf еtmiş və bazar iqtisadiyyatı şəraitində işləyən bütün dünya ölkələrində vergi uçоtu göstəricilərinin еti​barlı оlmasını təmin еtmək məqsədilə maliyyə (mühasibat) hе​sa​batı auditоr yохlamasından kеçir və auditоr rəyi hеsabatla birlikdə dərc оlunur. Azərbaycan Rеspublikasında vergi auditinin yaranması bilava​si​tə rеspublikada suvеrеnliyin əldə еdilməsi və bazar iqtisadiy​ya​tı​na kеçidlə əlaqədar, iqtisadi subyеktlərin təsərrüfat-maliyyə fəaliyyəti üzərində vergi nəzarət sistеminin yеnidən qurul​ması ilə əlaqədar həll оlunmuşdur. 

Büdcə vergi daxilolmalarında xüsusi çəkisinə görə ƏDV ikinci yerdə və stabil gəlr mənbəyi, eləcə də ƏDV üzrə əvəzləşdirilmə və ya büdcədən geri alınmanın mümkün olması, ƏDV-nin uçotunda vergi ödəyicisi olan müəssisələrin maraqlı olmaması onun auditini qaçılmaz edir. 

ƏDV auditinin əsas məqsədi vergi ödəyiciləri tərəfindən təqdim olunmuş vergi bəyannamələrinin və hesabatlarının düzgünlüyünü və оnların mövcud оlan qanunvеricilik və digər nоmativ aktlara uyğunluğunu müəy​yən еtməkdir. Onu da qeyd edək ki, ƏDV-nin hesablanması və mühasibat uçotunda əks etdirilməsi heç də sadə proses deyil. Təcrübədə ƏDV üzrə vergi qanunvericiliyinin pozulmasının qəsdən deyil, mühasib səriştəsizliyindən, onun mövcud qanunvericiliyi, normativ sənədləri, metodiki göstərişləri yaxşı mənimsəməməsindən irəli gələn hallara tez-tez rast gəlinir[14]
. 


Nəzərə almaq lazımdır ki, istər ölkəmizin vergi sistemində, istərsə də büdcə vergi daxilolmaları arasında dolayı vergilər (xüsusilə ƏDV) böyük xüsusi çəkiyə malikdir. Öz təbiətinə, təyinatına və tutulması üsullarına görə dolayı vergilər digər vergilərdən fərqlənirlər. Bu vergilər istehlak sferasında tutulduğu üçün prinsipcə ədalətsiz hesab olunur. Yəni bu vergilərin ödəyiciləri istehsalçılar (satıcılar) olduğu halda, vergi məbləğini faktiki olaraq istehlakçllar (alıcılar) ödəyir. Digər tərəfdən bu verinin ödənilməsində vergi ödəyisisi olar müəssisələrin (sahibkarların) özləri də maraqlı deyil. Çünki dolayı vergilər süni olaraq müəssisələrin satdıqları malların (işlərin, xidmətlərin)  qiymətini şişirdir ki, bununla da əhalinin alıcılıq qabiliyyətini aşağı salmaqla yanaşı ümumi mal dövriyyəsini aşağı salır.                        

Digər tərəfdən dolayı vergilər dövlət büdcəsinin stabil gəlir mənbələrindən biri sayılır və keçid iqtisadiyyatlı dövlətlərin əsas iqtisadi dayağı kimi xidmət edir. Dolayı vergilərin vergitutma bazasının həcminin mühasibat uçotunda asanlıqla müəyyən edilməsi vergi ödəyicilərinin vergi ödənilməsindən yayınmasına maneçilik törədir.   

Hesablanması və mühasibat uçotundaə əks etdirilməsi qaydasına görə ən mürəkkəb, eyni zamanda dövlət büdcəsinin ən əhəmiyyətli vergi növlərindən biri əlavə dəyər vergisidir. Bu verginin hesablanması və uçota alınması prosesini yaxşı mənimsəməməsi səbəbindən müəssisələrdə vergi qanunvericiliyinin pozulması hallarına daha çox rast gəlinir. Məhz ona görə vergi audit yoxlaması zamanı ən çox diqqət mərkəzində olan vergilərdən biri əlavə dəyər vergisidir. 
Hüquqi şəxslər (sahibkarlar) tərəfındən əlavə dəyər vergisinin hesablanması və vaxtında büdcəyə ödənilməsinin düzgünlüyü vergi orqanları tərəfindən  əvvəlcədən tərtib olunan plan qrafıkinə əsasən mütəşəkkil qaydada ildə bir dəfədən az olmayaraq yoxlanmalıdır.

Qeyd etmək lazımdır ki, ƏDV üzrə büdcə ilə hesablaşmaların auditi özünün mürəkkəbliyi, xüsusi biliklərin tələb olunması və yüksək dərəcədə diqqət tələb edilməsi baxımından digər vergi öhdəliklərinin auditindən fərqlənir. Vergi Məcəlləsində edilmiş dəyişikliklərə uyğun olaraq ƏDV auditinin aparılması forması və məzmunu da dəyişmişdir. Məsələn, malsatanlara ödənilmiş ƏDV məbləği o halda əvəzləşdirilir ki, onun əvəzləşdirilməsi üçün ərizə ilə müraciət etmiş vergi ödəyicisində ƏDV audit yoxlaması aparılsın. Bu isə öz növbəsində vergi orqanlarından bu vergi növünün audit yoxlamasına daha da diqqətlə yanaşmasını şərtləndirir. Belə ki, ƏDV üzrə büdcə ilə hesablaşmaların auditi vergi müfəttişlərindən mühasibat uçotu sahəsində xüsisi biliklər və bacarıq tələb edir.  

ƏDV-nin uçotu mürəkkəb olduğuna görə onun auditini həyata keçirən auditor xüsusi biliyə malik və yüksək dərəcədə diqqətli olmalıdır. Mühasib və ƏDV üzrə mühasibat sənədlərini yoxlayan auditor həm də məsuliyyətli olmalıdır çünki, qəsdən və ya səriştəsizlikdən vergi ödəməkdən yayınma əsas və ən təhlükəli vergi hüquq pozuntusu sayılır. Müəyyən miqdardan artıq vergi ödəməkdən yayınma hətta cinayət məsuliyyətinə səbəb olur. Vergiləri ödəməkdən yayınmanın ictimai təhlükəsi büdcə gəlirlərinin azalması və müvafiq olaraq büdcə kəsirinin artması, eləcə də bazar iqtisadiyyatı əsaslarından biri olan azad rəqabətin pozulmasından ibarətdir. Qanunla nəzərdə tutulmuş vergiləri ödəməyən şəxs büdcə sisteminə zərər vurmaqla vicdanlı vergi ödəyicisinə nisbətən haqsız üstünlük qazanır. Qeyd olunan hallar ƏDV-ni yoxlayan müfəttişə işinə daha diqqət və məsuliyyətlə yanaşmasını şərtləndirir. 
Əlavə dəyər vergisinin səyyar yoxlamasına dair metodik göstərişlər (“ƏDV-nin səyyar yoxlamasına dair metodiki göstərişlər”, “Büdcədən əvəzləşdiriləcək ƏDV üzrə bəyannamənin səyyar vergi yoxlaması haqqında”) Azərbaycan Respublikası Vergilər Nazirliyinin 24 yanvar 2003-cü il tarixli A-16 saylı əmrilə təsdiq edilmişdir. Bu metodiki göstərişlər Vergi Məcəlləsinə, Nazirlər Kabinetinin qərarlarına, “Vergi hesab-fakturalarının tətbiqi qaydalarına”, Vergilər Nazirliyinin sərəncam və göstərişlərinə müvafiq olaraq hazırlanmış və səyyar vergi yoxlaması zamanı auditorların nəzərdən keçirməli olduqları məsələləri müəyyən edir. 
Yuxarıda göstərilən metodiki göstərişlərə əsasən ƏDV-nin əvəzləşdirilməsi üçün ərizə ilə müraciət etmiş vergi ödəyicisində audit yoxlaması aparılarkən aşağıdakı prosedurların həyata keçirilməsi qaydası müəyyən edilir:  

· vergi bəyannamələrinin (əsasında büdcədən əvəzləşdiriləcək ƏDV məbləğinin müəyyən edildiyi) audit şöbəsinə daxil olması;   

· audit şöbəsinin rəisi tərəfindən bəyannamələrin bölüşdürülməsi;  

· auditor tərəfindən  ƏDV üzrə bəyannamənin ilkin bölüşdürülməsi: auditor müvafiq vergi ödəyicisinin işçi (fərdi) qovluğunda büdcədən əvəzləşdiriləcək vergi məbləği ilə bağlı məlumatların və bütün yazılışları yoxlanması;   

· qarşılıqlı auditin təyin edilməsi;

· vergi ödəyicisi tərəfindən onun maliyyə-təsərrüfat fəaliyyəti və ödənilmiş ƏDV məbləği haqqında məlumatların alınması;  
· ƏDV üzrə vergi bəyannamənin tərtib edilməsi üçün vergi ödəyicisinin tətbiq etdiyi uçot sisteminin səyyar vergi yoxlamasının aparılması qaydası;   
· auditor tərəfindən ƏDV üzrə vergi bəyannamənin vergi ödəyicisində olan sənədlərdəki göstəricilərə müvafiq olub-olmamsı;  
· ƏDV-nin büdcədən əvəzləşdirilməsinə əsas verən xüsusi səbəblərin mövcudluğu;  
· büdcədən əvəzləşdirilməyə əsas verən səbəblərin yoxlanması qaydası;  
· büdcədən əvəzləşdirilməyə əsas verən vergi bəyannamənin  tərtib edilməsi zamanı vergi ödəyicisinin tətbiq etdiyi uçot sistemindəki çatışmamazlıqların yoxlanması;    
· vergi ödəyicisinin uçot sistemində dəyişikliklər edilməsi haqqında auditorun təklifi;  
· büdcədən əvəzləşdiriləcək vəsaitlər üzrə vergi ödəyicisində aparılan səyyar yoxlamanın nəticələri. 
Əlavə dəyər vergisinin yoxlanılması zamanı “Əlavə dəyər vergisinin yoxlanılması üzrə” yönləndirici vərəqə tətbiq edilməli (sənəd kodu YV-033) və aşağıdakı məsələlər yoxlama ilə əhatə olunmalıdır.

1. Hesablanmış aylıq vergi məbləği mühasibat ucotu yazılışları ilə (baş kitabla) üzləşdirilməlidir. Bu zaman iri məbləğdə edilmiş düzəlişlərə və  dəqiqləşdirilmiş dövriyyələrə xüsusi fikir verilməlidir. Əvvəlki yoxlama aktına baxılmalı və edilmiş düzəlişlərə diqqət yetirilməlidir. 

2. ƏDV məqsədləri üçün vergi ödəyicisinin müəyyən edilməsi zamanı ƏDV məqsədləri üçün qeydiyyata dair ərizə vermə öhdəliyinin yaranıb-yaranmaması araşdırılmalıdır. Bu zaman vergi ödəyicisinin faktiki göstərdiyi fəaliyyətə, istənilən hesabat ayı ərzində vergi tutulan əməliyyatların həcminə (ƏDV-dən azad edilən dövriyyə istisna olmaqla,Vergi Məcəlləsi maddə 164), xronometraj metodu ilə müşahidə aparıldığı halda tərtib edilən aktın nəticələrinə xüsusi diqqət yetirilməlidir.

            3. Vergitutma obyektinin müəyyən edilməsi zamanı vergidən azad  olunan və vergiyə "O" dərəcə ilə cəlb olunan  əməliyyatların aparılmasına əsas verən sənədlərə (sertifikatıların quvvədə olma müddətlərinə və s.) diqqət yetirilməlidir. Bu zaman 01.01.2001-ci il tarixədək aparılmış əməliyyatlara görə daxil olan vəsaitlər, vergi ödəyicisinin ƏDV qeydiyyatı ləğv edilibsə, sahibliyində qalan mal qalıqları və müəssisənin bir əməliyyat çərçivəsində təqdim edilən əməliyyatları ( alqı-satqı barədə məlumatın 10 gün müddətində vergi orqanına təqdim edilməsi məsələsi) ayrı-ayrılıqda araşdırılmalıdır.

4. Vergi tutulan əməliyyatın dəyərinin, o cümlədən  vergi tutulan idxalın dəyərinin müəyyən ediməsində ƏDV nəzərə alınmadan dəyərin düzgün formalaşmasına, idxalın bir hissəsi kimi göstərilən xidmətlərə baxılmalıdır. Vergi tutulan əməliyyatın dəyərini müəyyənləşdirərkən malların göndərilməsinə, işlərin görülməsinə və xidmətlərin göstərilməsinə, həmçinin ixracatçının idxalına yardımçı xarakter daşıyan malların göndərilməsinə, işlərin görülməsinə və xidmətlərin göstərilməsinə, eyni zamanda mövcud bazar qiymətlərinə xüsusi diqqət yetirilməlidir.

5. Əməliyyatların aparıldığı (o cümlədən idxalın) vaxtın müəyyən edilməsi zamanı avans ödənişlərin olub-olmaması və vergi hesab-fakturalarının qeydiyyat kitabındakı yazılışlar yoxlanılmalıdır. Vergi Məcəlləsinə əsasən malların təqdim edildiyi, iş və xidmətlərin göstərildiyi yerin müəyyən edilməsi zamanı bağlanmış müqavilələrin şərtləri də diqqətlə öyrənilməlidir.

6. Aparılan yoxlama zamanı malların göndərilməsi, işlərin görülməsi və xidmətlərin göstərilməsi ilə bağlı müqavilələrin öyrənilməsi. Bu zaman həmin müqavilədə göstərilən əməliyyatların agent vasitəsi ilə aparılan əməliyyatlara aid edilib-edilməməsi, digər şəxsin agent vasitəsi ilə həyata keçirdiyi əməliyyatlar üzrə ƏDV-nin hesablanmasının sahəvi xüsusiyyətlərinə xüsusi diqqət yetirilməlidir.

         7. Aparılmış əvəzləşdirmələrin yoxlanılması zamanı vergi qanunvericiliyinin müddəalarına və iri məbləğdə aparılmış əvəzləşdirilmələr araşdırılmalıdır. Bu zaman əməliyyatın aparılması vaxtına, ƏDV-nin depozit hesaba ödənilməsinə, malların dəyəri ilə ƏDV məbləğinin eyni vaxtda ödənilməsinə, Vergi Məcəlləsinin 175.1.3-cü maddəsinə müvafiq olaraq vergi ödəyicisi tərəfindən vergi-hesab fakturası üzrə alınmış malların (iş və xidmətlərin) dəyəri ödənilərkən ƏDV məbləğinin ödənilməsi vəziyyətinə xüsusi diqqət yetirməlidir.

8. Əvəzləşdirilməsinə yol verilməyən əməliyyatlar diqqətlə araşdırılmalıdır. 

9. Vergi Məcəlləsində nəzərdə tutulmuş qaydada qeyri-rezidentin gördüyü işlərin və göstərdiyi xidmətlərin yerinin düzgün müəyyən edilməsinə xüsusi fikir verilməlidir. 

         10. Qeyri-rezidentə görə ödənilmiş ƏDV məbləği əvəzləşdirilərkən, ƏDV məbləğinin təyinatı üzrə ödənilməsinə diqqət yetirilməlidir.

11. Vergi hesab fakturalarının hərəkətlərinin qanunauyğunluğu, itirilmiş və ya məhv edilmiş VHF-nın siyahısı diqqətlə araşdırılmalıdır.

12. “ƏDV qeydiyyatında olmayan qeyri-rezidentin vergiyə cəlb edilməsi” üzrə ayrı yönləndirici vərəqə (sənəd kodu YV-034) tətbiq edilməlidir.

13. Qeyri-rezidentə ödənilməli olan məbləğdən hesablanan ƏDV-nin düzgünlüyü yoxlanılarkən bağlanmış müqavilələrin şərtləri və işin görülməsi barədə təqdim edilən sənədlər (hesablar) araşdırılmalıdır.

           14. Hesablanmış aylıq vergi məbləği mühasibat ucotundakı (baş kitabdakı) yazılışla üzləşdirilməlidir. Bu zaman iri məbləğdə edilmiş düzəlişlərə və dəqiqləşdirilmiş dövriyyələrə xüsusi fikir verilməlidir. Əvvəlki yoxlama aktına baxılmalı və edilmiş düzəlişlərə diqqət yetirilməlidir.

15. Vergi Məcəlləsində nəzərdə tutulmuş qaydada qeyri-rezidentin gördüyü işlərin və göstərildiyi xidmətlərin  yerinin düzgün müəyyən edilməsi araşdırılmalıdır. 

16. Vergi agentləri tərəfindən qeyri-rezidentin gördüyü iş və göstərdiyi xidmətlərə görə  verginin qanunvericiliklə müəyyən edilmiş müddətdə hesablanıb ödənilməsi halları araşdırılmalıdır.

Bundan başqa,  ƏDV-nin auditinin aparılması zamanı yoxlamanın məqsədindən asılı olaraq vergi qanunvericiliyinə müvafiq olaraq aşağıdakı mövqelərdən yoxlama aparılmalıdır:

· şəxsin ƏDV ödəyicisi olub-olmamasının (vergi ödəyicisinin statusunun) müəyyənləşdirilməsi;

· vergitutma obyektlərinin müəyyənləşdirilməsinin düzgünlüyünün yoxlanması;  

· vergi bazasının müəyyən edilməsi;
· vergi tutulan əməliyyatın dəyərinin müəyyənləşdirilməsinin düzgünlüyünün yoxlanması;   
· vergi tutulan dövriyyənin dəqiqləşdirilməsinin düzgünlüyünün yoxlanması 
· vergi güzəştlərinin tətbiqinin düzgünlüyünün yoxlanması;   
· əvəzləşmələrin tətbiqinin qanunauyğunluğunun yoxlanması;

· qeyri-rezidentlərə ödənilən vəsaitdən ƏDV tutulmasının düzgünlüyünün yoxlanmsı;  
· ƏDV-nin hesablanmasının düzgünlüyünün yoxlanması; 
· vergi hesab-fakturalarının tətbiqi qaydalarının yoxlanması;  
· ƏDV üzrə vergi bəyannamələrinin verilməsi və verginin ödənilməsinin yoxlanması.   
Əgər yoxlama zamanı sənədlərlə təsdiq edilmiş vergi qanunvericiliyinin pozulması halları aşkar edilərsə,  onda bu barədə aktda müvafiq qeyd edilməlidir.  Yoxlama aktında vergi qanunvericiliyinin pozulmasına görə Vergi Məcəlləsinin konkret olaraq hansı madddəsinə görə vergi ödəyicisinin məsuliyyət daşıdığı göstərilməlidir.  

 Vergi ödəyicisinin statusunun yoxlanması. Əlavə dəyər vergisinin auditi zamana yoxlamanı apararan auditor ilk növbədə vergi ödəyicisinin statusunu müəyyən etməlidir. Əgər təsərrüfat subyekti (sahibkar) yoxlama ilə əhatə olunan dövr üzrə ƏDV ödəyicisi kimi qeydiyyatdan keçmişdirsə, onda yoxlama aktında “ƏDV məqsədləri üçün qeydiyyat haqqında” ərizənin vergi orqanına verilmə tarixi, “ƏDV ödəyicisinin qeydiyyat bildirişi”nin nömrəsi və qeydiyyatın qüvvəyə mindiyi tarix göstərilməlidir. Qeydiyyat vergi orqanının təşəbbüsü ilə aparıldığı hallarda isə yoxlama aktına vergi orqanının əsas götürdüyü səbəblər açıqlanmalıdır.
Auditor yoxlama aparılan təsərrüfat subyektinin yoxlanılan dövr çərçivəsində malların təqdim edilməsindən, işlərin görülməsindən, xidmətlərin göstərilməsindən və vergi tutulan idxaldan olan gəlirinin həcmini təhlil etməlidir. Əgər yoxlanılan təsərrüfat subyekti sadələşdirilmiş verginin ödəyicisidirsə, onda həmin təsərrüfat subyektinin ƏDV qeydiyyatına alınma öhdəliklərinin yaranıb-yaranmaması diqqətlə araşdırılmalıdır. Əgər yoxlama zamanı sahibkarlıq fəaliyyəti göstərən vergi ödəyicisinin (sərnişin və yük daşımalarını həyata keçirən şəxslər istisna olmaqla) ardıcıl 12 aylıq dövrün istənilən ayında (aylarında) vergi tutulan əməliyyatlarının həcmi 200 000 manatdan artıq olduğu aşkar edilərsə, onda auditor bu barədə yoxlama aktında müvafiq qeyd etməli və Vergi Məcəlləsinin 157.3.1-ci maddəsində göstərilən tarixdən 10 gün ərzində ƏDV-nin məqsədləri üçün qeydiyyata dair ərizə verməyə borclu olduğunu müəssisə rəhbərinin nəzərinə çatdırmalıdır.  

Əgər yoxlama ilə əhatə olunmuş dövr ərzində yoxlanılan müəssisənin (sahibkarın) ƏDV ödəyicisi qeydiyyatı ləğv olunmuşdursa, bu zaman yoxlama aktında qeydiyyatın ləğv olunmasının səbəbləri (vergi tutulan əməliyyatların aparılmasının dayandırılması, əvvəlki tam 12 təqvim ayı ərzində 100000 manatdan az olması və qanunvericilikdə nəzərdə tutulmuş digər səbəblər) və tarixi göstərilməli, həmçinin qeydiyyat bildirişinin geri alınması barədə qeydlər aparılmalıdır. Qeydiyyat bildirişi vergi orqanına təhvil verilməmişdirsə, onun vergi orqanına təhvil verilməsi təmin edilməlidir.

Əgər təsərrüfat subyekti hesabat dövrü ərzində bir vergi ödəyicisi statusundan digər vergi ödəyicisi statusuna keçmişdirsə, onda auditor keçid dövrünün düzgünlüyünə diqqət yetirməlidir. Əgər təsərrüfat subyekti ƏDV ödəyicisidirsə və ona hesabat ili ərzində sadələşdirilmiş vergi ödəyicisi hüququnu şamil etmək mümkündürsə, onda auditor bunu öz hesabatında göstərməlidir. Bununla yanaşı, audit aparılan təşkilatda yoxlanılan dövr ərzində aşağıdakı əməliyyatların mövcudluğu yoxlanılmalıdır:

· vergi tutulan idxal əməliyyatı;

· əmlakın icarəyə verilməsi;

· ƏDV məqsədləri üçün qeydiyyatdan keçmədən iş görən və ya xidmət göstərən və Vergi Məcəlləsinin 169-cu maddəsinə müvafiq surətdə vergiyə cəlb edilməli olan qeyri-rezident şəxsə ödəmələr;

· Vergi Məcəlləsinin 137-ci maddəsinə uyğun olaraq hüquqi şəxs yaratmadan göstərilən birgə sahibkarlıq fəaliyyəti;

· aksizli malların istehsalı.
Vergitutma obyektlərinin müəyyənləşdirilməsinin düzgünlüyünün yoxlanması zamanı nəzərə almaq lazımdır ki, vergidən azad edilən malların göndərilməsindən, işlərin görülməsindən və xidmətlərin göstərilməsindən başqa, Azərbaycan Respublikasının ərazisində müstəqil və ya hüquqi şəxs yaratmadan birgə sahibkarlıq fəaliyyəti çərçivəsində malların göndərilməsi, işlərin görülməsi və xidmətlərin göstərilməsi vergi tutulan əməliyyatlar sayılır. Azərbaycan Respublikasının hüdudlarından kənarda işlərin görülməsi və xidmətlərin göstərilməsi vergi tutulan əməliyyatlara daxil edilmir.

Mallarm təqdim edilməsinin, işlərin görülməsinin və xidmətlər göstərilməsinin Azərbaycan Respublikasının ərazisində baş verib-verməməsi Vergi Məcəlləsinin 167 və 168-ci maddələrinə uyğun olaraq müəyyənləşdirilməlidir.

Yoxlama ilə əhatə olunan dövr üzrə vergi ödəyicisi tərəfindən ölkəmizin hüdudlarından kənarda mal (iş, xidmət) təqdim edilmişdirsə (ixrac əməliyyatları istina olmaqla), həmin əməliyyatların məzmunu, tarixi, dəyəri, ödəniş vəziyyəti və digər məlumatlar yoxlayıcı tərəfındən yoxlama aktında əks etdirməlidir. Bütün yoxlama aktlarında aşağıdakı halların olub-olmaması əks etdirilməli və belə hallar vardırsa, vergitutma obyektlərinin Vergi Məcəlləsinin 159-cu maddəsində nəzərdə tutulmuş qaydada müəyyənləşdirilməsinin düzgünlüyü barədə qeydlər aparılmalıdır:

· malların (işlərin, xidmətlərin) haqqı ödənilməklə (o cümlələdən əmək haqqı və digər ödənişlər formasında) və ya əvəzsiz qaydada öz işçisinə və digər şəxslərə verilməsi;

· barter əməliyyatları;

· ƏDV ödəməklə əldə edilmiş və müvafıq əvəzləşdirmə aparılmış malların (işlərin, xidmətlərin) qeyri-kommersiya məqsədləri üçün istifadə edilməsi;

· ƏDV ödəməklə əldə edilmiş və müvafıq əvəzləşdirmə alınmış malların itməsi, əskik gəlməsi, xarab olması (fövqəladə hallardan başqa) və oğurlanması;

· girov qoyulmuş əmlakın sahiblik hüququnun girovgötürənə keçməsi;

· borc öhdəliyi müqabilində əmlakın müsadirə edilməsi;

· hər hansı borc öhdəliyi əvəzinə malların (işlərin, xidmətlərin) təqdim edilməsi;

· Vergi Məcəlləsinin 164.1.7. və 165.1.2-ci maddələrinə əsasən ƏDV cəlb edilməyən və ya sıfır (0) dərəcəsilə vergi tutulan əməliyyatlar cərçivəsində əldə edilmiş malların (işlərin, xidmətlərin) müəyyən olunmuş şərtləri pozmaqla digər məqsədlər üçün istifadə edilməsi.
Əgər vergi ödəyicisi tərəfindən yuxarıda sadalanan əməliyyatlar aparılmışdırsa, onda yoxlama aktında həmin əməliyyatlar üzrə vergitutulan əməliyyatın dəyərinin hansı qaydada müəyyənləşdirildiyi göstərilməlidir. Yoxlama həmçinin qarışıq əməliyyatlar üzrə vergitutma bazasının Vergi Məcəlləsinin 171-ci maddəsinə müvafiq olaraq müəyyənləşdirilib-müəyyənləşdirilməməsi də qeyd edilməlidir. Bu zaman nəzərə almaq lazımdır ki, malların göndərilməsinə, işlərin görülməsinə və xidmətlərin göstərilməsinə yardımçı xarakter daşıyan malların göndərilməsi işlərin görülməsinə və xidmətlərin göstərilməsi həmin əməliyyatların tərkib hissəsi sayılır.
İxracatçının Azərbaycan Respublikasına malların idxalına yardımçı xarakter daşıyan işlər görülməsi və xidmətlərin göstərilməsi malların idxalının bir hissəsidir.
Müstəqil elementlərdən ibarət olan əməliyyat bölünərkən vergiyə cəlb olunan və vergidən azad edilən əməliyyatlar ayrılırsa, onlara ayrı-ayrı əməliyyatlıar kimi baxılır.  
Yoxlama aktında digər şəxsin (vəkalət verənin) agenti (vəkalət alan) olan şəxs malların göndərilməsi, işlərin görülməsi və xidmətlərin göstərilməsi faktının olub-olmaması qeyd edilməli, belə hallar olduqda isə vergitutma bazasının Vergi Məcəlləsinin 172-ci maddəsinə müvafiq olaraq müəyyənləşdirilməsinin düzgünlüyünə xüsusi diqqət yetirmək və aşağıdakıları nəzərə almaq lazımdır:  
· digər şəxsin (vəkalət verənin) agenti (vəkalət alan) olan şəxs tərəfindən malların göndərilməsi, işlərin görülməsi və xidmətlərin göstərilməsi;  
· agentin vəkalət verənə göndərdiyi xidmətlər agentin həyata keçirdiyi əməliyyatlar sayılır;  
· rezident olmayan və Azərbaycan Respublikasında ƏDV ödəyicisi kimi qeydiyyatdan keçməmiş rezident agentin ölkəmizin ərazisində mallar təqdim etməsi agent tərəfindən həyata keçirilən əməliyyat sayılır.  

Xarici subpodratçıların əlavə dəyər vergisi ilə bağlı öhdəlikləri araşdırılan zaman auditor aşağıdakı hərəkətləri etməlidir:

· sazişlər və əlavə dəyər vergisi haqqında Protokollar öyrənilməlidir;
· hər bir podratçı tərəfin, əməliyyat şirkətinin və onun subpodratçılarının karbohidrogen fəaliyyətləri ilə bağlı sıfır (0) dərəcə ilə əlavə dəyər vergisinə cəlb edilməsi halları araşdırılmalıdır;
· hər bir əməliyyat şirkətinin və podratçı tərəfin sıfır (0) dərəcə ilə ƏDV-yə cəlb olunmaq barədə bildirən vergidən azad olunma sertifikatı yoxlanılmalıdır;
· alınmış sertifikatların təyinatına uyğun istifadə edilib-edilməməyi araşdırılmalıdır;
· mallar, işlər və xidmətlər karbohidrogen fəaliyyətlərinin yerinə yetirilməsi üçün deyil, başqa məqsədlər üçün gətirilərsə, onda belə malların, işlərin, xidmətlərin Azərbaycan Respublikasının qanunvericiliyinə uyğun olaraq ƏDV cəlb edilməsi vəziyyəti yoxlanılmalıdır.
Yoxlama ilə əhatə olunan dövr üzrə vergi ödəyicisinin ƏDV üzrə qeydiyyatı ləğv edilirsə, ləğvetmə vaxtı onun sahibliyində malların qalıb-qalmaması yoxlama aktında qeyd edilməli, belə mallar olduğu halda isə vergitutma obyektinin Vergi Məcəlləsinin 159.6-cı maddəsinə müvafıq olaraq müəyyənləşdirilməsi əks etdirilməlidir.

Yoxlamanın aparıldığı dövr ərzində vergi ödəyicisi tərəfindən qanunvericiliyə müvafıq olaraq vergitutma obyekti hesab edilməyən əməliyyatlar aparıb-aparmaması, belə əməliyyatlar apardığı hallarda isə həmin əməliyyatların məzmunu, tarixi, dəyəri, ödəniş vəziyyəti və digər məlumatlar yoxlayıcı tərəfindən yoxlama aktında əks etdirilməli və bu zaman Vergi Məcəlləsinin həmin əməliyyatların vergitutma obyekti olmasına əsas verən müvafıq maddələrinə istinad edilməlidir.

 Audit zamanı vergi ödəyicisinin ƏDV məqsədləri üçün qeydiyyatda olmadığı dövrdə ƏDV tətbiq etməklə əməliyyatlar aparıb-aparmaması, habelə ƏDV-dən azad və ya sıfır (0) dərəcəsi ilə cəlb edilən əməliyyatların ƏDV tətbiq etməklə aparılması hallarının olub-olmaması barədə aktda müvafıq qeydlər edilməlidir. Bu zaman nəzərə almaq lazımdır ki, yoxlanılan şəxs tərəfindən belə əməliyyatlar aparılmışdırsa, onda həmin əməliyyatlar Vergi Məcəlləsinin 159.8-ci maddəsinə əsasən vergitutma obyekti hesab edilir.

Vergi ödəyicisi mühasibat uçotu aparmırsa və ya müəyyən edilmiş qaydada aparmırsa, mühasibat və hesabat sənədləri məhv olunmuşdursa (itirilmişdirsə), onda ödənilməli olan ƏDV-nin məbləği Azərbaycan Respublikası Nazirlər Kabinetinin 23.02.2001-ci il tarixli 47 №li Qərarı ilə təsdiq olunmuş “Birbaşa və dolayı qiymətləndirmə metodlarının təsdiq edilməsi Qaydaları”-na müvafıq olaraq, müəyyənləşdirilməlidir.

Vergi ödəyicisi verginin hesablanması üçün zəruri olan mühasibat və hesabat sənədlərini təqdim etmədiyi halda, ƏDV Nazirlər Kabinetinin 23.02.2001 tarixli 51№li Qərarı ilə təsdiq olunmuş “Vergi ödəyicisi tərəfin verginin hesablanması üçün zəruri olan hesabat məlumatlarının vermədiyi hallarda verginin əlaqəli məlumata əsasən hesablanması” Qaydasına müvafıq olaraq müəyyənləşdirilməlidir.

Vergitutma bazasının müəyyənləşdirilməsinin düzgünlüyünün yoxlanması zamanı vergi auditinin əhatə etdiyi dövrdə vergi ödəyicisi tərəfindən vergi tutulan əməliyyatın dəyərinin Vergi Məcəlləsinin 161-ci maddəsinə müvafıq olaraq müəyyənləşdirilməsinin qanuna müvafıqliyi barədə aktda müvafıq qeyd edilməli, qanun pozuntusu aşkar edildikdə isə ƏDV yenidən hazırlanmalıdır.

Vergi tutulan əməliyyatın dəyəri vergi ödəyicisinin müştəridən və ya hər hansı digər şəxsdən aldığı, yaxud almağa hüququ olduğu haqqın ƏDV nəzərə alınmadan məbləği əsasında (hər hansı rüsumlar, vergilər və ya başqa yığımlar da daxil olmaqla) müəyyən edilir. Əgər yoxlama aparılan təsərrüfat subyektində barter əməliyyatı aparılıbsa, onda auditor vergitutma bazasının müəyyənləşdirilməsi zamanı bu əməliyyatlar üzrə bazar dəyərinin tətbiqinin (VM, maddə161.2) düzgünlüyünə diqqət yetirməlidir.

Vergi ödəyicisi tərəfindən “vergitutma obyektinin müəyyənləşdirilməsi” bölməsində sadalanan əməliyyatlar aparılmışdırsa, onda yoxlama aktında həmin əməliyyatlar üzrə vergitutulan əməliyyatın dəyərinin hansı qaydada müəyyənləşdirildiyi göstərilməlidir. Yoxlama həmçinin qarışıq əməliyyatlar üzrə vergi bazasının Vergi Məcəlləsinin 171-ci maddəsinə müvafıq olaraq müəyyənləşdirilib-müəyyənləşdirilməməsi də qeyd edilməlidir. Bu zaman xüsusilə nəzərə almaq lazımdır ki,  malların  göndərilməsinə,  işlərin görülməsinə və ya xidmətlərin göstərilməsinə yaradımçı xarakter daşıyan malların göndərilməsi, işlərin görülməsi və xidmətlərin göstərilməsi həmin əməliyyatların tərkib hissəsi sayılır.

Auditor ƏDV-nin düzgün hesablanmasını yoxlayan zaman vergi tutulan əməliyyatların vaxtının, malların təqdim edildiyi, işlərin görüldüyü və xidmətlərin göstərildiyi yerin Vergi Məcəlləsinin 166-168-ci maddələrinə müvafiq olaraq  düzgün müəyyən edilməsinə diqqət yetirməlidir. Bu zaman nəzərə alınmalıdır ki, mallar təqdim edildikdən və ya avans ödənişi həyata keçirildikdən sonrakı 5 gün ərzində ƏDV hesab-fakturası verilməyibsə, onda əməliyyatın vaxtı malların təqdim edildiyi və ya avans ödənişinin aparıldığı gün hesab olunur. Əgər 5 gün müddəti ərzində ƏDV hesab-fakturası verilibsə, habelə müntəzəm və ya daimi əsasda xidmət göstərilirsə, onda ƏDV hesab-fakturasının verildiyi tarix əməliyyatın aparıldığı vaxt hesab olunur.Auditor təsərrüfat subyektində agentin həyata keçirdiyi əməliyyatların mövcudluğunu yoxlamalıdır. Bu zaman aşağıdakı istiqamətlər üzrə araşdırma aparılmalıdır:

· təsərrüfat subyektinin özünün agent kimi iştirakı;

· təsərrüfat subyektinin agent vasitəsi ilə əməliyyatlar həyata keçirməsi.

Birinci halda auditor təsərrüfat subyektinin ƏDV-yə cəlb olunan əməliyyatlarının düzgünlüyünü, yəni bu dövriyyənin vəkalət verəndən aldığı haqdan və ya mükafatdan ibarət olub-olmamasını yoxlamalıdır. Eyni zamanda, auditor agent tərəfindən ƏDV hesab-fakturalarının verilməsini və ƏDV üzrə əvəzləşmələrin Vergi Məcəlləsinə uyğunluğunu yoxlamalıdır. İkinci halda auditor təsərrüfat subyektinin agent vasitəsilə apardığı əməliyyatları özünün vergi tutulan dövriyyəsinə daxil etməsinin və agentə ödədiyi haqqın xərcə aid edilməsinin düzgünlüyünə diqqət yetirməlidir.

Auditor təsərrüfat subyektinin  ƏDV məqsədləri üçün qeydiyyata alınmayan qeyri-rezidentin xidmətlərindən Azərbaycan Respublikasının ərazisində istifadə edib-etməməsini yoxlamalıdır. Belə hal aşkar edilərsə, onda həmin qeyri-rezidentə ödənilən məbləğlərə ƏDV hesablanması yoxlanılmalıdır. Bu zaman nəzərə alınmalıdır ki, vergi  agenti  rolunda çıxış edən təsərrüfat subyekti ƏDV məqsədləri üçün qeydiyyatdan keçməmişdirsə, onun qeyri-rezidentə ödədiyi məbləğə ƏDV hesablamasını və ödəniş günündən sonra 7 gün ərzində vergini büdcəyə ödəməsini və növbəti ayın 20-dək Vergilər Nazirliyi tərəfindən müəyyən edilmiş formada ƏDV bəyannaməsinin təqdim edilməsini yoxlamalıdır. 

Unutmaq olmaz ki, vergi qanunvericiliyinə uyğun olaraq vergi agentinin qeyri-rezidentə ödəməli olduğu məbləği vergi agentinin ƏDV məqsədləri üçün qeydiyyata alınmasına görə müəyyənləşdirilən vergi tutulan əməliyyatlarına aid edilmir. Ancaq vergi agenti qeyri-rezidentə ödənilməli olan məbləğə ƏDV hesablayaraq büdcəyə ödədikdə, ödəniş sənədlərində vergini qeyri-rezidentə ödədiyi məbləğdən hesabladığı barədə müvafiq qeyd aparmalıdır. 

Əgər yoxlanılan təsərrüfat subyekti ƏDV ödəyicisidirsə, bu halda hesablanan vergi əməliyyatın aparıldığı ay üçün ƏDV bəyannaməsi verilərkən ödənilməlidir. Bu zaman auditor nəzərə almalıdır ki, hesablanan verginin ödənilməsini təsdiq edən ödəmə sənədi  ƏDV məbləğini əvəzləşdirməyə hüquq verən hesab-faktura hesab edilir. Onu da yadda saxlamaq lazımdır ki, qeyri-rezidentə məxsus əmlak vergi agentinə icarəyə verilmək üçün idxal edildikdə,   əmlakın sahibi olan qeyri-rezidentin icazəsi ilə vergi agenti idxaldan ödənilmiş vergidən ƏDV məbləğinin əvəzləşdirilməsini tələb edə bilər. Bu halda vergi agenti vergi ödəyicisi sayılır və sonradan əmlakı təqdim edərkən (onun ixracı istisna edilməklə) ƏDV-nin ödənilməsi üçün cavabdehdir.

Vergi güzəştlərinin tətbiqinin diizgünlüyü yoxlanarkən vergi yoxlamasının aparıldığı dövrdə vergi ödəyicisi tərəfindən ƏDV azad edilən və sıfır (0) dərəcə ilə vergi tutulan əməliyyatlar aparılmışdırsa, onda yoxlama aktında həmin əməliyyatların məzmunu və dəyəri göstərilməlidir. Bu zaman Vergi Məcəlləsinin həmin əməliyyatlar üzrə güzəştin tətbiq edilməsinə əsas verən müvafıq maddələrinə istinad edilməlidir.

ƏDV-dən azad edilən və sıfır dərəcə (0) ilə vergi tutulan əməliyyatlar aparılması ilə əlaqədar “ƏDV məqsədləri üçün vergi ödəyicilərinin qeydiyyatı”, “ƏDV-nin hesablanması və ödənilməsinə dair metodiki göstərişlər”də nəzərdə tutulduğu kimi vergi orqanlarına müvafıq sənədlərin (məlumatların) təqdim edilməsi nəzərdə tutulduğu hallarda, yoxlama aktında belə sənədlərin (məlumatların)  vergi orqanına təqdim edilib-edilməməsi qeyd edilməlidir.

ƏDV hesablanmasının düzgünlüyü  yoxlanarkən,  vergi tutulan  dövriyyədən  hesablanmalı və büdcədən əvəzəşdirilməli olan vergi məbləğlərin müəyyənləşdirilməsinin düzgünlüyü araşdırılmalı və yoxlamanın nəticələri cədvəldə əks etdirilməli, vergi ödəyicisinin rəhbəri və baş mühasibi tərəfindən imzalanmalıdır. Yoxlama ilə əhatə olunan dövrün ümumi nəticələrinə görə ƏDV azaldılmasından və ya artıq hesablanmasından asılı olmayaraq, maliyyə sanksiyaları hesabat dövrü (hər ay) üçün ayrı-ayrılıqda tətbiq olunmalıdır. Bu zaman hər hesabat dövrü üçün digər hesabat dövrlərinin bəyannamələrində dəqiqləşdirilmiş ƏDV məbləğləri nəzərə alınmalıdır. Əgər hər hansı dövrün azaldılmış vergi məbləği növbəti dövrlərin bəyannamələrində vergi orqanının yoxlamasına qədər dəqiqləşdirilmişdirsə, həmin azaldılmış məbləğə maliyyə sanksiyası tətbiq edilməlidir. Əgər azaldılmış məbləğ digər hesabat dövrlərinin bəyannamələrində qismən dəqiqləşdirilmişdirsə, onda maliyyə sanksiyası azaldılmış vergi məbləğinin dəqiqləşdirilməyən hissəsinə tətbiq edilməlidir.

Vergi ödəyicisinin təqdim etdiyi ƏDV hesabatında büdcədən qaytarılası ƏDV məbləğinin artıq göstərildiyi və ya büdcədən qaytarılası vergi məbləği əvəzinə büdcəyə vergi hesablanmalı olduğu aşkar edildiyi halda da maliyyə sanksiyası bütün fərqə tətbiq edilməlidir. Əgər verginin hesabatda azaldılması il ərzində təkrar edilmişdirsə, bu zaman vergi ödəyicisinə Vergi   Məcəlləsinin 58.1-ci maddəsinə əsasən azaldılmış vergi məbləğinin 50 faizi miqdarında maliyyə sanksiyası tətbiq edilməlidir.

Bütün  hallarda  maliyyə  sanksiyalarının  tətbiq  edilib-edilməməsindən  asılı olmayaraq vergi ödəyicisi tərəfindən azaldılmış vergi məbləği büdcəyə ödənilməlidir.

Vergi ödəyicisi olmayan, lakin təqdim etdiyi mala (işə, xidmətə) görə vergi hesab-fakturası  verən şəxs həmin hesab-fakturada göstərilən ƏDV məbləğini büdcəyə ödəməyə borcludur. Eyni  zamanda, vergi ödəyicisi ƏDV azad olunan və sıfır (0) dərəcə ilə ƏDV cəlb edilən əməliyyatlara ƏDV tətbiq etməklə vergi hesab-fakturası verərsə, həmin hesab-fakturada göstərilən ƏDV məbləğini büdcəyə ödəməyə borcludur.

Bütün hallarda vergi ödəyicisi tərəfindən azaldılmış və ya artıq hesablanmış vergi məbləğlərinə görə faizlərin hesablanması (azaldılması) məqsədi ilə yoxlamanın nəticələrinə görə hər bir ay üzrə yoxlama ilə hesablanmış (azaldılmış) vergi məbləğində vergi ödəyicisinin vergi orqanındakı şəxsi  hesabına  düzəliş edilməlidir.

           Vergi hesab-fakturalarının tətbiqi qaydalarının düzgünlüyünün yoxlanması. Vergi hesab-fakturalarının tətbiqi qaydaları Vergi Məcəlləsinə və Maliyyə Nazirliyi tərəfindən təsdiq olunmuş “Vergi hesab-fakturalarının tətbiq qaydaları”na əsasən vergi tutulan hər bir əməliyyat üzrə ayrıca yoxlanmalıdır.  
Bu zaman xüsusilə nəzərə almaq lazımdır ki, qəbzlər, çeklər “Vergi hesab-fakturalarının tətbiq qaydaları”na müvafiq sifariş, çap və tətbiq edilməyən vergi hesab-fakturalar, nağd aparılan əməliyyatların rəsmiləşdirildiyi sənədlər (mal, iş və xidmət təqdim edilən bank hesabına birbaşa nağd qaydada ödənişlər istisna edilməklə) ƏDV əvəzləşdirilməsinə əsas vermir.  

ƏDV-nin əvəzləşdirilməsinin düzgünlüyünün yoxlanılması zamanı, auditor ilk növbədə əvəzləşməyə hüquq verən sənədlərin, o cümlədən vergi hesab-fakturasının, idxal sənədlərinin, qeyri-rezidentə ödənilmiş məbləğlərə hesablanmış ƏDV-nin büdcəyə ödənilməsini təsdiq edən ödəmə sənədinin mövcudluğunu araşdırmalıdır. Daha sonra vergi hesab-fakturası üzrə ödəmələrin nağdsız qaydada aparılmasının, borcların qarşılıqlı əvəzləşdirilməsi zamanı üzləşmə aktlarının mövcudluğu yoxlanılmalı, alınmış malların, görülmüş işlərin və göstərilmiş xidmətlərin təsərrüfat subyekti tərəfindən kommersiya məqsədi üçün istifadə olunmasına əminlik əldə edilməlidir. ƏDV-dən azad olunan, yaxud ƏDV-yə cəlb edilməyən əməliyyatların aparılıb-aparılmaması araşdırılmalı, belə halın mövcudluğu aşkar edilərsə, onda əvəzləşdirilən məbləğin həmin əməliyyatların ümumi dövriyyədəki xüsusi çəkisinə görə müəyyənləşdirilməsinə diqqət yetirilməlidir.
ƏDV-nin əvəzləşdirilməsi üçün ərizə ilə müraciət etmiş vergi ödəyicisində audit yoxlaması aparılarkən, auditor tərəfindən həyata keçirilməli olan prosedurların aparılması qaydası 2.2. saylı şəkildə verilmişdir. 

Audit yoxlaması zamanı bəyannamənin vaxtında tərtib edilməsi və verilməsi, verginin vaxtında büdcəyə ödənilməsiin yoxlanması ən çox əhəmiyyət kəsb edən mərhələlərindəndir. Auditor hər hesabat dövrü (hər təqvim ayı) üçün ƏDV bəyannaməsinin vergi orqanlarına vaxtında təqdim edilməsini və müəyyən edilmiş müddətdə hər hesabat dövrü üzrə verginin büdcəyə ödənilməsinin düzgünlüyünü yoxlamalıdır.

ƏDV üzrə bəyannamələrin səyyar qaydada yoxlanması müəssisənin ilkin uçot sənədləri, hesab-fakturalar, alış-satış kitabları, sintetik və analitik uçot registrlərindən istifadə etməklə mühasibat uçotu və hesabatlarının məlumatlarına əsasən aparılır. 
Şəkil 2.2

[image: image3.png]auditor tersfinden 8DV izra
bayannamsanin ilkin
audit sébasinin raisi tersfinden boélusdirulmasi;mivafiq vergi 6dayicisinin
bayannamsalarin bélusdirilmasi isci qovlugunda bidcadan svazlesdirilacak
vergi mablagi ile bagh malumatlarinve
butiin yazismalarin yoxlaniimasi

n tayin edilmasi

auditor tarafindan 9DV Uzra vergi
bayannamanin vergi 6dayicisinda olan
sanadlardaki gostaricilara mivafig olub-
olmamasi

vergi 6dayicisi tarafindan onun maliyya-
tasarrifat faaliyyati va 6danilmis 3DV mablagi
hagqinda malumatlarin alinmasi

9DV-nin biidcadan avazlasdirilmasina asas veran xiisusi sabablarin mévcudlugu

bidcadan avazlasdirilmaya asas veran vergi

bayannamasinin tartib edilmasi zamani vergi bidcadan avazlasdirilacak vasaitlar tizra vergi
6dayicisinin ugot sistemindaki odayicisinda aparilan sayyar yoxlamanin
catismazliglarin yoxlanmasi va dayisikliklar naticalari

edilmasi haqginda auditorun taklifi





Audit zamanı yoxlamaya ƏDV üzrə vergi bəyannamələrinin bütün göstəriciləri (vergiyə cəlb edilən satılmış malların, işlərin, xidmətlərin dəyəri; vergitutulan dövriyyə üzrə hesablanmış ƏDV məbləği; dəyəri ödənilmiş qiymətlilər üzrə ƏDV məbləği; dəyəri hesabat dövründə istehsal xərclərinə aid edilmiş material resursları üzrə ƏDV məbləği; əsas vəsaitlər və qeyri-maddi aktivlər üzrə ƏDV; ƏDV cəlb edilməyən satılmışmalların dəyəri) məruz qalır.  

ƏDV üzrə bəyannamələr hesabat göstəricilərindən tutmuş sintetik və analitik uçot məlumatlarına və onlardakı yazılışlardan ilkin sənədlərədək yoxlama qaydasında həyata keçirilir. Bu metod ilkin təhlilə əsasən ətraflı öyrənmək üçün lazım olan mühasibat uçotu registrlərindəki uçot yazılışlarını və ilkin sənədləri seçməyə, mümükün ola biləcək pozuntular aşkar etməyə və səmərəli nəzarət sistemi təşkil etməyə imkan verir.  

Yoxlama zamanı nəzərə alınmalıdır ki, vergitutulan idxal üzrə ƏDV ödəyicisi olmayan təsərrüfat subyektlərindən əlavə dəyər vergisi vergi və gömrük qanunvericiliyinə uyğun olaraq gömrük rüsumlarının ödənilməsi üçün nəzərdə tutulan qaydada gömrük orqanları tərəfindən hesablanıb alındığına görə, malların idxalı üzrə vergi ödəyicisi olan şəxslər ƏDV bəyannaməsi vermirlər[2]
.

 Yoxlama aktında bəyannamələrin vergi orqanına vaxtında verilib-verilməməsi, eləcə də büdcəyə çatası vergi məbləğinin vaxtında büdcəyə ödənilib-edənilməməsi qeyd edilməlidir. Bəyannamələr vergi orqanına vaxtında verilmədikdə və büdcəyə çatası vergi məbləği büdcəyə vaxtında ödənilmədikdə, yoxlama aktında belə qanun pozuntularına görə vergi orqanları tərəfindən vergi ödəyicisinə maliyyə sanksiyalarının tətbiq edilib-edilməməsi və faizlərin hesablanıb-hesablanmaması əks olunmalıdır. Əgər vergi orqanı tərəfindən vergi ödəyicisinə maliyyə sanksiyası tətbiq edilməmişdirsə (faiz hesablanmamışdırsa), yoxlayıcı auditor yoxlama aktında vergi ödəyicisinə tətbiq edilməli olan maliyyə sanksiyası və hesablanmalı olan faizlərin məbləğini göstərməlidir.  
Bəyannamələrin vergi orqanına vaxtında təqdim edilib-edilməməsi, eləcə də büdcəyə çatası vergi məbləğinin müəyyən edimiş müddətlərdə ödənilib-ödənilməməsi yoxlanarkən xüsusilə nəzərə almaq lazımdır ki, qeydiyyat Vergi Məcəlləsinin 157.3.3-cü maddəsinə uyğun olaraq keçmiş tarixlə aparıldıqda, vergi ödəyicisi qeydiyyatın qüvvəyə mindiyi tarixdən etibarən vergiyə cəlb edilən əməliyyatlar üzrə ƏDV ödəməlidir və ümumi müəyyən edilmiş qaydada vergi məbləğini əvəzləşdirmək hüququna malikdir. Müvafiq əməliyyatlar vergi ödəyicisi tərəfindən verilən birinci bəyannamədə əks edilməlidir və onlar bəyannamənin verildiyi ay ərzində baş vermiş əməliyyatlar sayılır. Bu halda vergi ödəyicisi bəyannamədə əks etdirilmiş məlumatlar üçün ƏDV üzrə elektron vergi hesab-fakturaları təqdim etmək hüququna malikdir.   

Yoxlama aktında vergi ödəyicisinə ƏDV qaytarılıb-qaytarılmaması qeyd edilməlidir. Əgər yoxlama ilə əhatə olunan dövrdə büdcədən vergi ödəyicisinə vergi qaytarılmışdırsa, onda yoxlama aktında vergi məbləğinin qaytarılmasının qanunauyğun olub-olmaması qeyd edilməlidir. Əgər  verginin geri qaytarılması qanuna müvafiq surətdə həyata keçirilmişdirsə, onda həmin məbləğin vergilərin tutulması üçün müəyyən edilmiş qaydada qaytarılması vergi ödəyicisindən tələb olunmalıdır.   
Yoxlama materiallarının və auditor yoxlamasında əldə olunan informasiyanın yayılması və elan olunması təsərrüfat subyektinin icazəsi olmazsa, yolverilməzdir. Bir qayda olaraq auditor yoxlama zamanı yoxladığı müəssisənin mənafeyini müdafiə etməli, müəssisənin fəaliyyəti barədə obyektiv informasiya verməlidir.

Auditor yoxlamasının keyfiyyətsiz aparıldığı və bu səbəbdən iqtisadi subyektə (dövlətə) ziyan dəydiyi müəyyən edildikdə, həmin zərərin məbləği və yenidən yoxlama aparılması ilə əlaqədar olan bütün xərclər məhkəmənin (arbitrajın) qərarı ilə qüvvədə olan qanunvericiliyə uyğun olaraq vergi orqanları (auditor, auditor firması) tərəfindən ödənilir[4]
.                                                                    
  2.4. Aksiz vergisinin auditi
Aksizlərin hesablanmasının düzgünlüyü, tam və vaxtında ödənilməsi üzərində nəzarəti vergi orqanları həyata heçirir. Bundan başqa, alkoqollu içkilərin istehsalı ilə qeyri-leqal məşğul olan istehsal sferasında vergitutmadan yayınmanın qarşısını alan vergi postları fəaliyyət göstərir.
Vergi orqanları tərəfindən ilkin sənədlərə əsasən müəssisələr tərəfindən satılmış aksizli mallar üzrə aksizlərin hesablanması və ödənilməsinin düzgünlüyünün yoxlanması, vergi orqanlarının müəyyən etdiyi müddətlərdə müəssisələrə çıxmaqla, yəni səyyar vergi yoxlaması aparmaqla həyata keçirilir. Lakin sənədli yoxlamadan əvvəl müəssisələrin (sahibkarların) vergi orqanlarına təqdim etdikləri vergi bəyannamələrinə əsasən kameral yoxlama aparılır. Vergi orqanları tərəfindən bəyannamələrin kameral yoxlanması onların vergi orqanlarına daxil olduğu an həyata keçirilir ki, bu da aksizlərin tam və güzgün hesablanmasına, eləcə də vaxtında ödənilməsinə nəzarət etməyə imkan verir.
Müəssisələr üzrə aksiz məbləğlərinin uçotu vergi orqanlarında hər bir vergi ödəyiciləri üçün açılmış şəxsi hesablarda (vərəqlərdə) aparılır. Vergi orqanlarına bank müəssisəlrindən ödəniş sənədləri (ödəniş tapşırıqları) daxil olduqca, başa çatmış hesabat dövrü üçün vergi ödəyicilərinin ödədikləri aksiz vergisinin məbləği şəxsi hesabın müvafiq sütununda yazılır.  
 Aksiz məbləğinin hesablanmasının düzgünlüyü və büdcəyə vaxtında köçürülməsi, vergi orqanlarının müəyyən etdiyi müddətdə vergi müfəttişlərinin müəssisələrdə səyyar veri yoxlaması aparılması yolu ilə yoxlanılır.  
 Aksiz vergisinin yoxlanılması” üzrə sənəd kodu YV-039 olan yönləndirici vərəqə tətbiq edilməli və aşağıdakı məsələlər yoxlama ilə əhatə olunmalıdır.

1. Hesablanmış aylıq vergi məbləği mühasibat ucotundakı (baş kitabda) yazılışla   üzləşdirilməlidir. Bu zaman iri məbləğdə edilmiş düzəlişlərə və  dəqiqləşdirilmiş dövriyyələrə xüsusi fikir verilməlidir. Əvvəlki yoxlama aktına baxılmalı və edilmiş düzəlişlərə diqqət yetirilməlidir.
2. Mövçud qanunvericiliyə uygun olaraq aksiz vergisi ödəyicisinin  müəyyən edilməsi zamanı Azərbaycan Respublikasının rezidenti olan müəssisənin respublika hüdudlarından kənarda özü və ya podratçı vasitəsilə aksizli mallar istehsal edib-etməməsinə və sifarişçinin göndərdiyi xammaldan Azərbaycan Respublikası ərazisində aksizli mallar istehsal etməsinə (bu zaman aksiz məbləğinin sifarişçidən alınmasına baxmaq) diqqət yetirilməlidir.   
3. Vergitutma obyektinin (o cümlədən vergidən azadolma) və vergi tutulan əməliyyatın vaxtının düzgün müəyyən edilməsinə diqqət yetirilməli, istehsal edilən aksizli mallardan müəssisənin ərazisində yerləşən yeməkxana, bufet və bu kimi obyektlərə (vergitutma məqsədləri üçün) buraxılması zamanı aksiz vergisinin hesablanıb-hesablanmaması vəziyyətinə baxılmalıdır.
Vergi tutulan əməliyyatın məbləğinin müəyyən edilməsi zamanı neft məhsulları və tütün məmulatları üzrə müştəridən alınmalı olan haqqın topdansatış bazar qiymətindən aşağı olub-olunmamasına, həmçinin respublikada istehsal olunan digər aksizli mallar üzrə isə malların miqdarına xüsusi diqqət yetirilməlidir. İdxal olunan malların dəyərinin Gömrük Məcəlləsi ilə müəyyən edilən dəyərlə uyğunlaşdırılmasına baxılmalıdır.
4. İstehsal ehtiyacları üçün alınmış mallar üzrə aksizlərin əvəzləşdirilməsinin qanunamüvafiqliyinə, bu mallardan digər məqsədlər üçün istifadə edilib-edilməməsinə və həmçinin malların “müvəqqəti idxal”, yəni təkrar ixrac rejimində olub-olmaması vəziyyətinə  xüsusi diqqət yetirilməlidir. 
5. Zəruri hallarda aksizli mallar istehsalçısı olan vergi ödəyicilərində nəzarət postlarının qoyulması barədə təklif verilməlidir.
6. Aksiz markalarının hərəkətinin qanunauyğunluğu araşdırılmalı və zəruri halda istehsal sahəsində inventarizasiya aparılmalıdır.
7. İstehsal gücünun və həcminin müəyyənləşdirilməsi üçün zəruri hallarda mütəxəssis rəyi alınmalı və xronometraj metodu ilə müşahidənin aparılması üçün təklif verilməlidir.
8. Aksizli malların istehsalına lisenziyaların verilməsi məsələsi və istehsal həcminin ayrılmış kvotalara uyğunluğu diqqətlə araşdırılmalıdır.
Aksiz vergisinin vergi ödəyiciləri tərəfindən hesablanmasının düzgünlüyünün audit yoxlaması  zamanı vergi müfəttişi aşağıdakı prosedurları həyata keçirməlidir:
· yoxlama zamanı aksizli məhsullara aksiz dərəcələrinin düzgün tətbiq edilməsinin araşdırılması;
· səhv hesablanmış aksiz (ƏDV) məbləğlərinə görə maliyyə sanksiyalarının tətbiq olunması;
· əgər satılmış (göndərilmiş) aksizli mallara aksiz tətbiq edilməyibsə, onda topdansatış qiymətilə məhsulun dəyərinin üzərinə aksiz və ümumi məbləğə ƏDV hesablanması;
· aksizli mallara görə daxil olmuş satış pulunun tərkibindəki vergi məbləğinin büdcə ilə hesablaşmalarda əks etdirilməsinin düzgünlüyünün müəyyən edilməsi;
· yoxlanılan dövr ərzində ölkə ərazisində və MDB ölkələrində satılmış aksizli mallara vergi dərəcələrinin güzgün tətbiq edilməsinə diqqət yetirilməsi;
· ay ərzində alıcılar tərəfindən geri qaytarılan mallara görə ödənilmiş vergi məbləğlərinin araşdırılması və bu əməliyyatların mühasibat uçotunda əks etdirilməsinin düzgünlüyünün yoxlanması;
· keçirilmiş yoxlamanın nəticəsini əks etdirən xüsusi müəyyən edilmiş formada cədvəl tərtib edilməsi və onun göstəricilərinə əsasən yoxlama dövrünü əhatə edən bütün aylar üzrə nəticələrin tutuşdurulması;
· keçirilmiş yoxlamanın nəticəsi üzrə tərtib edilmiş cədvəlin vergi müfəttişləri və müəssisənin baş mühasibi tərəfindən imzalanması;
· müəssisələr tərəfindən aksizlərin vaxtında və tam ödənilməsinin yoxlanılması və şəxsi hesabın məlumatları ilə tutuşdurulması;
· yoxlamanın nəticəsi nəzərə alınmaqla auditin aparıldığı günə qalıq çıxarılması və bu barədə aktda qeyd edilməsi;
· uçot şöbəsi tərəfindən gecikdirilmə ilə ödənilmiş aksiz məbləğlərinə peniya hesablanmışdırsa, yoxlama zamanı peniyanın hesablanması və cədvəlin akta əlavə olunması.
 Gömrük orqanlarında tutulan aksizlər dolayı vergitutma sistemində xüsusi yer tutur. Bir qayda olaraq gömrük vergi reqlamentinin normativ təminatı bütün dolayı vergilər kompleksini (ƏDV, aksizlər və rüsumlar) əhatə edir. Bu normativ sənədlər Azərbaycan Respublikasının Dövlət Gömrük Komitəsi ilə birlikdə Vergilər Nazirliyi tərəfindən işlənib hazırlanır. Aksizlərin tuitulması üzrə bütün normativ sənədlər Maliyyə Nazirliyi ilə razılaşdırılır. MDB üzvü olan dövlətlərin ərazisində istehsal olunan və onun ərazisindən ixrac edilən aksizli mallar üzrə ödənilməli olan aksiz məbləği, həmin malların istehsal olunduğu ölkələrdə ödənilmiş aksiz məbləği qədər azaldılır. 

Aksiz məbləğlərinin düzgün hesablanması üçün vergitutulan dövriyyəni müəyyənləşdirilməsi xüsusi əhəmiyyət kəsb edir. Vergi müfəttişi həm hesablanmanın aparılması üçün baza rolunu oynayan satış qiymətlərinin (maya dəyərinin) dürüstlüyü, həm də tətbiq olunan hesablama metodunun düzgünlüyü baxımından  müəssisənin apardığı hesablamanın dəqiqliyini müəyyən etməlidir. Nəzərə almaq lazımdır ki, müəssisənin aksizli malların istehsalında iştirak dərəcəsindən asılı olaraq vergitutma bazasının hesablanması metodu da dəyişə bilər.
Qeyd etmək lazımdır ki, vergitutulan dövriyyə bir neçə üsulla müəyyənləşdirilir. Onlardan bir neçəsini nəzərdən keçirək:
1. Aksizli malların faktiki maya dəyəri, mənfəət və aksizlərin də daxil olduğu buraxılış qiymətləri üzrə – bu halda aşağıdakı hesablaşma sxemi tətbiq olunur:                          
VD = (S + M) *100 / 100 – Ad          (1)

 burada, VD – vergitutulan dövriyyə;


 S – maya dəyəri (aksizli malın);

         M – mənfəət;

         Ad – aksiz dərəcəsidir.

 Bu zaman aksiz aşağıdakı formula üzrə müəyyən edilir:                                      

A = VD *Ad  / 100 ;                       (2)

2. Əgər aksizli mallar aksiz vergisinə cəlb olunmayan digər məhsulların hazırlanması üçün istifadə olunursa, onda vergitutulan dövriyyə aksizlər də nəzərə alınmaqla faktiki maya dəyərinə əsasən aşağıdakı sxem üzrə hesablanır:       
VD = M *100 / 100 – Ad ;              (3)

3. Sifarişçinin vergiyi xammaldan aksizli məhsul hazırlanarkən vergitutulan dövriyyənin müəyyən edilməsi üçün, verilən xammaldan hazırlanan məhsulun yükləndiyi ana qədər olan 10 gün ərzindəki analoji aksizli malın maksimal buraxılış qiyməti tətbiq olunur. Əgər alınmış xammal üzrə aksiz vergisi ödənilmişsə, onda əvəzləşdirməni aparmış vergi orqanın qeydiyatı olan ödəniş sənədinin olib-olmamasına fikir vermək lazımdır.
Əhalinin sifarişi ilə onların vergiyi xammaldan məmulat hazırlanarkən, vergitutulan dövriyyə sifarişçinin verdiyi materialların dəyərinə (sifarişçi tərəfindən müstəqil müəyyən edilmiş və sifarişin qəbulu haqda qəbzdə göstərilmiş), eləcə də hazır məmulatın dəyərinə əsasən aşağıdakı düstur üzrə müəyyən edilir:           
VD = MQ + MD  /  100 – Ad ;                   (4)

Burada , Mq – materialların qiymətləndirilmiş məbləği;
            MD – hazır məmulatın dəyəri (sifarişçi yerinə yetirən müəssisənin istehsal xərcləri və mənfəəti).
 Aksizlər üzrə hesablamaların düzgünlüyü yoxlanarkən öz istehsalı olan aksizli mallarla əmək haqqının natura şəklində ödənilməsinə, aksizli mallarla maldəyişmə (barter) əməliyyatlarına, eləcə də onların bazar qiymətlərindən aşağı verilməsinə (satışına) xüsusi diqqət yetirmək lazımdır. Sözügedən bütün hallarda, vergitutulan dövriyyə bu və ya analoji məhsulların mövcud bazar qiymətinə əsasən hesablanmalıdır.
Vergi müfəttişi yoxlamanın gedişatı zamanı yenidənhesablama üsulundan istifadə etməklə seçmə yolu ilə aksizlərin hesablanmasının düzgünlüyünü yoxlayır. Miqdar, kütlə və həcm vahidinə görə aksiz dərəcəsi manatla müəyyən edilmiş mallar üzrə aksiz məbləği aşağıdakı düstur üzrə hesablanılır:
                                                Am = Ad x O                          (1)

     burada     Am –  aksiz məbləği, man.;

          Ad  –  aksiz dərəcəsi, man.;
            O – natural ifadədə vergitutma obyekti.
Məhsulun dəyərinə görə aksiz dərəcəsi müəyyən edildiyi hallarda, aksiz məbləği aşağıdakı düstur üzrə hesablanılır:

                                           Am = O x Ad / 100 %                 (2)

burada   Am –  aksiz məbləği, man.;
             O – natural ifadədə vergitutma obyekti;
            Ad  –  aksiz dərəcəsi, man.
 Praktikada auditorlara aksizlərin də daxil olduğu yalnız malların satış qiyməti məlum olur. Bu halda büdcəyə ödəniləcək aksiz vergisinin məbləği aşağıdakı düstur üzrə müəyyən etmək olar:
                                  M  = Sq * Am / (100% + Ad)         (3)
burada    Sq – aksizlə birgə satış qiyməti (ƏDV xaric);
             Am –  aksiz məbləği, man.;
             Ad  –  aksiz dərəcəsi, man.
Auditor yoxlama zamanı yalnız aksizlərin hesablanmasının düzgünlüyünü deyil, həmçinin aksizli malların istehsalı üçün istifadə olunan xammal üzrə aksiz məbləğinin büdcədən əvəzləşdirilməsi üçün bütün şərtlərə riayət olunub-olunmaması yoxlanılmalıdır. Vergi qanunvericiliyinə uyğun olaraq əvəzləşdirilmə o halda aparılır ki, bütün hesablaşma sənədlərində (ödəniş tapşırıqlarında, ödəniş tələbnamə-tapşırıqlarında, əmtəə-nəqliyyat qaimələrində, kassa məxaric orderlərində və s.) aksiz məbləği ayrıca sətrdə göstərilmiş olsun və bütün hesablaşma sənədlərində hesab-fakturaların nömrəsi göstərilməlidir. 

Vergi Məcəlləsinə uyğun olaraq aksiz məbləği yalnız xammal və materialların istehsalçıları tərəfindən hesab-fakturaların, aksizli malların idxalı zamanı isə müvafiq sənədlər (gömrük bəyannaməsi) vergi orqanlarına təqdim edildikdən sonra əvəzləşdirilir və ya geri qaytarılır. Tutulmuş aksiz məbləği sənədlər vergi orqanlarına təqdim edildikdən sonra 45 gün ərzində vergi ödəyicisinə qaytarılır.
Sonradan reeksport edilmək məqsədilə ölkə ərazisinə gətirilmiş mallara görə ödənilən aksiz vergisi, sonradan faktiki reeksportun (vergidən azad olunan idxal mallarından başqa) həcminə müvafiq ölçüdə həmin vergini tutan gömrük orqanları tərəfindən 15 gün ərzində geri qaytarılır.

Aksizlərin əvəzləşdirilməsinin ikinci şərti xammal və ondan istehsal olunmuş aksizli mallara vergitutma obyektlərinin ölçülməsi üçün eyni ölçü vahidinin olmasıdır.  Əgər xammal və mallara görə müxtəlif ölçü vahidləri müəyyən edilərsə, onda həmin qiymətlilər üzrə ödənilmiş aksiz məbləği hazır aksizli malların maya dəyərinə daxil edilməlidir.
Hazır məhsullara görə hesablanmış aksiz məbləğindən, təbii itki kimi (norma həddində) dəyəri məhsulun maya dəyərinə daxil edilən xammal üzrə ödənilmiş aksiz məbləğini çıxmaq olar. Belə ki, vergitutulan aksizli malların istehsalı üçün istifadə edilən xammal və materiallar əldə edən şəxslər, bu qiymətlilər üzrə onların dəyəri ilə birlikdə malsatanlara ödədikləri aksiz məbləğini əvəzləşdirmək və ya geri almaq hüququna malikdir.
Qeyri-aksiz mallarının istehsalı üçün istifadə olunmuş aksizli məhsullar üzrə ödənilmiş aksiz məbləği həmin malların maya dəyərinə daxil edilir.
Aksizli malların satılması faktıni təsdiq edən ilkin sənədlərin yoxlanmasına başlanarkən, auditor müəssisənin uçot siyasətinə uyğun olaraq məhsulun satılması vaxtının müəyyən edilməsinin hansı metodunun (“yüklənmə üzrə” və ya hesablama, “ödəmə üzrə” və ya kassa) tətbiq olunduğunu və ona nə dərəcədə riayət olunduğunu müəyyənləşdirməlidir. 
 Auditin gedişatı zamanı satılmış aksizli mallara görə alıcılardan daxil olmuş vəsaitlərin tərkibində vergi məbləğinin və onun büdcə ilə hesablaşmalarda əks etdirilməsinin düzgünlüyünə diqqət yetirilməlidir. Yoxlama zamanı hesabatda göstərilmiş aksizli malların satışı üzrə dövriyyənin və aksizlərin 68№li “Büdcə ilə hesablaşmalar” hesabının “Aksizlər üzrə hesablaşmalar” subhesabında əks edtdirilməsinin, eləcə də büdcəyə aksiz məbləğlərinin vaxtında hesablanmasının düzgünlüyü müəyyən edilir.

Hesablaşma sənədləri alıcılar tərəfindən ödənildikdən sonra aksizli malların geri qaytarılması faktları xüsusilə diqqətlə nəzərdən keçirilməlidir. Nəzərə almaq lazımdır ki, həmin mallar üzrə ödənilmiş aksiz məblıği malların faktiki qaytarıldığı hesabat dövründə büdcəyə ödəniləcək vergi məbləğindən çıxılır. Əvəzləşdirmənin aparılması üçün əsas şərt odur ki, 46№li “Məhsulların satışı” hesabının dövriyyələri üzrə müvafiq düzəlişlər edilsin və verginin büdcəyə daxil olduğu gündən bir il keçməsin (təminat verilmiş və həmin müddət ərzində istehlakçılar tərəfindən geri qaytarılmış mallardan başqa).
Aksiz məbləğlərinin büdcəyə vaxtında ödənilməsini yoxlayarkən yadda saxlamaq lazımdır ki, faktiki dövriyyədən vergi məbləği hesabat ayından sonrakı ayın 20-dən gec olmayaraq ödənilməlidir. Əgər vergilər müəyyən olunmuş vaxtda ödənilməzsə, onda verginin qanunla müəyyən edilmiş ödəmə müddətindən sonrakı  hər bir ötmüş gün üçün vergi ödəyicisindən və ya vergi agentindən ödənilməmiş vergi və ya cari vergi ödəməsi məbləğinin 0,1 faizi məbləğində faiz tutulur.
Əgər vergi ödəyicisinin aksizlərin ödənişi üzrə borcu varsa, onda həmin borcun yarandığı dövrdən ödənildiyi ana kimi olan müddət ərzində həyata keçirilmiş vergitutulan əməliyyatlar üzrə aksiz vergisi bu əməliyyatların aparıldığı müddətlərdə ödənilir. Bu zaman vergi ödəyicisi həmin əməliyyatlar üzrə aksizləri ödəməyənədək malları istehsal binasının hüdudlarından kənara buraxa bilməz.
 Azərbaycan Respublikasında aksiz vergisi tutulan mallara aksiz markası tətbiq edilir. Aksizli malları markasız idxal etmək, saxlamaq (şəxsi məqsədlər üçün istifadə etmək üçün istisna olmaqla) və satmaq qadağandır. Əks halda həmin mallar dövlətin xeyrinə müsadirə edilir. Müsadirə edilmiş aksiz markası olmayan malların satışı Vergi Məcəlləsində müəyyən edilmiş qaydada həyata keçirilir.
Aksizli mallar üzərində vergi nəzarətinin həyata keçirilməsi və aksizlər ödəmədən aksizli malların istehsal binasının hüdudlarından kənara çixarılmasının qarşısının alınmasının təmin edilməsi məqsədilə, vergi orqanları tərəfindən markalanmalı olan aksizli mallar istehsal edən vergi ödəyicilərinin müvafiq binalarında (anbarlarında) nəzarət postları yaradılır, ölçü cihazları quraşdırılır, plomblar vurulur və digər tədbirlər görülür. Vergi orqanları həmin tədbirləri həyata keçirməklə aksizli malların uçota alınmadan, markalanmadan və aksizləri ödəmədən istehsal binasının hüdudlarından kənara çixarılmasının qarşısının alınmasını təmin etmiş olurlar.
Nəzarət postları müvafiq icra hakimiyyəti orqanının qərarına əsasən telefon və digər zəruri avadanlıqla təchiz edilməklə, markalanmalı olan aksizli malları istehsal edən vergi ödəyicilərinin istehsal sahələrinin əsas giriş və çıxış qapısının yaxınlığında yaradılır.
Nəzarət postları yaradıldıqda markalanmalı olan aksizli malları istehsal edən və vergi ödəyicilərinin texnoloji avadanlıqlarının, ölçü vəsaitlərinin və laboratoriya cihazlarının texniki sazlığının, standartlara uyğunluğunun yoxlanması və həmin cihazların plomblanması müvafiq icra hakimiyyəti orqanı tərəfindən həyata keçirilir.
Nəzarət postlarının işçiləri aksiz markalarının qalıqlarını inventarizasiya etməklə, istehsal həcmi üzrə nəzarət-ölçü cihazlarını, xammal, material və hazır məhsul anbarlarını, istehsal sahələrindəki texnoloji avadanlıqları plomblamaqla, eləcə də hazır məhsul satılarkən malların ilkin təsdiqedici sənədlərinə (qaiməsinə, mal-nəqliyyat qaiməsinə, vergi hesab-fakturasına və s.) baxış keçirməklə markalanmalı olan malların markalanmaqla istehsal sahələrindən kənara çıxarılmasına, hazır məhsulun anbara və oradan alıcılara buraxılmasına, markalarının yapışdırılması qaydalarına riayət olunmasına nəzarət edirlər.
İstehsal həcmi üzrə nəzarət-ölçü cihazlarının, xammal, material və hazır məhsul anbarlarının, istehsal sahələrindəki texnoloji avadanlıqların plomblanması nəzarət postlarının işçiləri tərəfindən istehsalçının nümayəndəsi ilə birlikdə vergi orqanının təsdiq etdiyi forma üzrə kitabda müvafiq qeydlər, o cümlədən istehsal həcmi üzrə nəzarət-ölçü cihazlarının göstəriciləri barədə qeydlər aparmaqla, iş gününün sonunda, növbələrarası fasilədə, həmçinin lisenziyaların qüvvədə olma müddətinin dayandırılması və ya onların ləğv edilməsi, hazır məhsulun markalanması üçün aksiz markalarının, istehsal üçün xammalın, yardımçı və qablaşdırıcı materialların olmaması, habelə teniki səbəblərdən avadanlığın daha uzun müddət dayanması zamanı həyata keçirilir.
Plombların vurulması və çıxarılması nəzarət postunun işçiləri və istehsalşının nümayəndəsinihn iştirakı ilə müvafiq aktla rəsmiləşdirilir.
Nəzarət postlarının işçiləri iş başladığı vaxtda postlarda olmadıqda istehsalçı müəssisənin məsul şəxsləri tərəfindən vergi orqanına məlumat verilməklə, səbəbi və vaxtı göstərilməklə müvagiq akt tərtib edilərək plomblar açıla bilər.
Nəzarət postlarının işçiləri satışa buraxılan hazır məhsulların sənədlərdə göstərilən say, həcm və çəkisinin onların faktiki say, həcm və çəkisi ilə düzgünlüyünü yoxlamalı və sənədlərdəki göstəriciləri xüsusi jurnalda qeyd etməlidirlər. Bundan sonra nəzarət postlarının işçiləri malların ilkin təsdiq edici sənədlərində (qaimə, mal-nəqliyyat qaiməsi, vergi-hesab fakturası və s.) “Buraxılışa icazə verilir” qeydini aparmalıdırlar.
Plombların vurulması və çıxarılması arasındakı müddət ərzində nəzarət-ölçü cihazlarının göstəricilərində dəyişikliklər edildikdə, texnoloji avadanlıqlardakı plomblar zədələndikdə və  istehsal olunmuş məhsulların aksiz markası ilə markalanmasında, tam uçota alınmasında, aksiz markalarının inventarizasiyasında kənarlaşma aşkar edildikdə, eləcə də Vergi Məcəlləsinin 191.2-ci maddəsinin tələblərini pozmaqla hazır məhsulun istehsal sahəsindən kənara çıxarılması müəyyənm edildikdə, nəzarət postunun işçiləri müvafiq akt tərtib etməli və bu barədə vergi orqanına dərhal məlumat verməlidirlər.
Aksizlər üzrə audit yoxlamasının nəticələri vergi orqanının yoxlamanı aparan məsul şəxsi (şəxsləri) tərəfindən tətib edilmiş müvafiq formalı vergi yoxlaması aktı ilə rəsmiləşdirilir.
Sonda qeyd etmək istərdik ki, vergilərin (o cümlədən dolayı vergilərin) uçot və hesablanması üzrə əməliyyatların uçotu qaydası və onların auditinin aparılması metodikası qüvvədə olan vergi və digər qanunverici-normativ aktlara, eləcə də müvafiq icra metodiki göstərişlərinə əsasən həyata keçirilir. Təəssüflər olsun ki, mövcud qanunvericilikdə olan bəzi çatışmazlıq, qeyri-müəyyənlik və boşluqlar vergidən yayınan vergi ödəyicilərinə qarşı mübarizəni çətinləşdirir. Buna görə də ölkəmizdə uçot və auditin təkmilləşdirilməsi istiqamətində lazımı tədbirlər görülməlidir.
       Fəsil 3. Dolayı vergilərin uçot və auditinin təkmilləşdirilməsi yolları

      3.1.  Dolayı vergilər üzrə büdcə ilə hesablaşmaların uçotunun   təkmilləşdirilməsi yolları

         Qeyd etmək lazımdır ki, 2001-ci ildən respublikamızda Vergi Məcəlləsinin tətbiqi ilə subyektlərdə iki müxtəlif uçotun, yəni mühasibat uçotunun və vergi uçotunun paralel aparılmasının əsası qoyuldu. Belə ki, iqtisadi terminologiya baxımından eyni olan, lakin mühasibat və vergitutma baxımından müxtəlif məna daşıyan elementlər bu iki müxtəlif uçotun aparılmasını zəruri edirdi. Ötən dövr ərzində aparılan araşdırmalar göstərir ki, vergi nəzarətində inzibati məsuliyyət tədbirlərinin və maliyyə sanksiyalarının tətbiqi təsərrüfat subyektləri tərəfindən vergi uçotunun daha dəqiqliklə aparılmasına səbəb olmuşdur[27]. Həmçinin Vergilər Nazirliyi tərəfindən vergi ödəyicilərinin məlumatlandırma və təbliğat tədbirlərinin geniş miqyasda keçirilməsi bu işə, xüsusilə müsbət təsir göstərmişdir. Bəzi qanunların tərkib hissələri və əlaqədar müddəaları özündə mühasibat uçotunun hər hansı bir sahəsinə aid olan tələbləri əks etdirir ki, həmin tələblər və onların əks etdirilmiş olduğu müvafiq qanun maddələri də standart səviyyəsində qəbul edilməlidir. Məsələn, Azərbaycan Respublikası Vergi Məcəlləsinin bəzi maddələrində vergi ödəyicisi olan subyektlərdə mühasibat uçotunun aparılmasına aid müəyyən tələblər əks olunmuşdur.

       Vergi Məcəlləsinin göstərilən maddələri müəssisədə gəlir və xərclərin, eləcə də maddi dəyərlilərin uçotuna dair standart xarakterli prinsipləri özündə əks etdirdiyi üçün bu maddələrin müddəaları uçot standartı müddəaları kimi qəbul edilə bilər. Bununla yanaşı, müasir dövrdə qüvvədə olan və mühasibat uçotunun aparılmasında istifadə edilən bir çox təlimat və əsasnamələrin müddəaları da mühasibat uçotunun aparılmasına dair standart müddəaları kimi qəbul edilə bilər. 

Xüsusilə diqqət yetirilməli sahə, dolayı vegilərin uçotunda Milli Mühasibat Uçotu Standartları ilə Vergi Məcəlləsinin müddəaları arasında “körpü”nün tam aydın şəkildə işlənilməsidir. Belə ki, uzun müddət dolayı vergilərin  uçotunun aparılmasında mühasibat və vergi uçotu arasında mövcud olan uyğunsuzluqlar aparılan vergi nəzarəti tədbirlərinin keyfiyyətinə mənfi təsir göstərmiş, mühasibat məlumatlarından vergi qanunvericiliyi baxımından tam istifadə edilə bilməməsi isə yoxlama zamanı vaxt itkisinə səbəb olan əlavə hesablamaların aparılmasına gətirib çıxarmışdır. Bu sahədə Milli Mühasibat Uçotu Standartları ilə Vergi Məcəlləsinin müddəaları arasında uyğunlaşmaların aparılması təsərrüfat subyektinin maliyyə-təsərrüfat fəaliyyətinə, vergi nəzarətinin gücləndirilməsinə, məlumatların şəffaflığının daha keyfiyyətli şəkildə təmin edilməsinə şərait yarada bilər. Məhz bu baxımdan, qeyd olunan sahəyə daha diqqətli yanaşılmalı, müvafiq qanunvericilik aktları işlənib hazırlanmalıdır. Vergilərin uçotu ilə əlaqədar Standartların tətbiqi zamanı vergi müddəalarına uyğunlaşma dəqiq, səlis surətdə, izahlı qaydalar formasında tərtib olunmalıdır[21]
. 

Mühasibat və vergi uçotunda dolayı vergilərin uçotunun əsas xüsusiyyətlərinin tədqiqi göstərir ki, respublikamızda bu sahədə həll edilməsi zəruri olan məsələlər mövcuddur. Eyni zamanda ölkə iqtisadiyyatında baş verən dəyişikliklər beynəlxalq standartlara əsaslanan milli sistemin yaradılması ilə əlaqədar mühasibat uçotunda əhəmiyyətli dəyişikliklərin aparılmasını tələb edir. Müəssisələrdə büdcə ilə hesablaşmaların uçot və auditinin təşkili iqtisadi işin tələb və vəzifələrinə cavab vermir. Bu baxımdan araşdırmalarımız qeyd edilən çatışmazlıqların gələcəkdə aradan qaldırılmasına xidmət edir.
     
Onu da qeyd etmək vacibdir ki, mövcud bazar iqtisadiyyatı şəraitində vergilərin ödənilməsi mexanizmini müfəssəl bilməyən müəssisə rəhbəri, sahibkar və və aparıcı mütəxəssisləri, o cümlədən bilavasitə vergi agenti funksiyasını yerinə yetirən mühasibləri təsəvvür etmək mümkün deyil. Bu kimi səbəblər  dövlət vergi orqanları tərəfindən vergilərin hesablanmasının düzgünlüyü, vaxtında və tam olaraq dövlət büdcəsinə köçürməsi üzərində aparılan nəzarətin daha da gücləndirilməsini tələb edir. Hesablanmış vergilərin büdcəyə tam və vaxtında köçürülməsini təmin etmək məqsədilə rspublikamızda mövcud qanunvericiliyə əsasən büdcə ilə hesablaşmaların auditi müntəzəm olaraq həyata keçirilir.

Müasir dövrdə dolayı vergilər üzrə büdcə ilə hesablaşmaların uçotu aşağıdakı aktual istiqamətlər üzrə təkmilləşdirilə bilər.

İlk növbədə vergi öhdəlikləri üzrə hesablaşmaların uçotu beynəlxalq standartlarda nəzərdə tutulmuş prinsiplər əsasında yenidən qurulmalı və təkmilləşdirilməlidir.

Fikrimizsə, dolayı vergilərin mühasibat uçotu aparılarkən, sintetik və analitik uçot elə təşkil olunmalıdır ki, yalnız müəssisənin mühasibat (maliyyə) uçotu deyil, eyni zamanda idarəetmə və vergi uçotunun bir çox xüsusiyyətləri nəzərə alınmaqla lazımı informasiya formalaşmış olsun. 

Dolayı vergilər üzrə büdcə ilə hesablaşmaların uçot və auditinin təkmilləşdirilməsində başlıca istiqamətlərdən biri də uçotun kompyuterləşdirilməsidir. Mühasibat uçotu və vergi auditinin mühüm sahəsi kimi vergilər üzrə büdcə ilə hesablaşmaların uçotu müasir kompyuter proqramlarının tətbiqi ilə daha əlverişli, asan və operativ şəkildə aparıla bilər. Bu eyni zamanda, büdcə ilə hesablaşma əməliyyatlarının çevik və qısa müddətdə aparılmasına şərait yaratmış olar.

Qeyd etmək lazımdır ki, müasir dövrdə vergilərin hesablanması və ödənilməsinin əsaslı şəkildə yaxşılaşdırılmasında Vergi Məcəlləsi böyük rol oynayır. Bu baxımdan, vergi qanunvericiliyində ümumi bir istiqamətin formalaşmasında, vergi sistemində vahid qayda-qanunun yaradılmasında və vergi intizamının yüksəlməsində məcəllənin rolu şübhəsiz ki, əvəzedilməzdir.

Bununla yanaşı, Vergi Məcəlləsində yol verilmiş nöqsan, qüsur, çatışmamazlıq, qeyri-müəyyənlik və onların aradan qaldırılması barədə öz təkliflərimizi bildirməyi məqsədəuyğun hesab edirik.

Əvvəla, Vergi Məcəlləsinin vergi sistemindəki mühüm və əvəzedilməz rolunu nəzərə alaraq, onun vergi ödəyiciləri tərəfindən daha tez və asanlıqla mənimsənilməsi və onlarda vergi mədəniyyətinin (intizamının) formalaşması üçün daha sadə və tez başa düşülən tərzdə redaktə edilməsi daha məqsədəuyğun olardı, çünki indiki məcəllə deyilən tələblərə cavab vermir.

Fikrimizcə, Vergi Məcəlləsinin vergi orqanlarının öz əməkdaları, vergi ödəyiciləri, eləcə də adi vətəndaşlar tərəfindən daha tez, dərindən və asanlıqla mənimsənilməsi üçün Vergilər Nazirliyi tərəfindən onun izahlı şərhi dərc olunmalıdır. Buna vergi ödəyicilərindən daha çox vergi orqanlarında çalışan işçilərin, aparıcı mütəxəssislərin, müəssisə rəhbərlərinin və onların baş mühasiblərinin, eləcə də fərdi sahibkarların ehtiyacı vardır. Əks halda Vergi Məcəlləsindəki maddələrin qəliz dildə şərh edilməsi vergi orqanı işçilərinə bundan bəzən sui-istifadə etmək imkanı verir.                                                                                                    

Mühasibat uçotunun hesablar planında əlavə dəyər vergisini uçota almaq üçün 19 saylı hesab nəzərdə tutulmuşdur. Təlimata uyğun olaraq dəyəri malsatanlara ödənilmiş mal-material qiymətliləri üzrə ƏDV məbləği 19 saylı hesabın kreditindən 68 saylı hesabın “ƏDV üzrə büdcə ilə hesablaşmalar” subhesabına silinməlidir. Lakin nəzərə almaq lazımdır ki, indiki bazar iqtisadiyyatına keçid şəraitində malsatanlara satılacaq malların (məhsulların, işıərin, xidmətlərin) dəyəri bir qayda olaraq əvvəlcədən ödənilir. Belə olan halda fikrimizcə,  malsatanlara ödənilmiş vergi məbləğinin birbaşa 68 saylı hesabın debetinə əks olunması daha məqsədəuyğundur.

Digər maraqlı məsələyə toxunmaq istərdik. Dövriyyədən tutulan vergilərin əvəzinə respublikamızın vergi sisteminə iki dolayı verginin – ƏDV və aksizlərin daxil edilməsi 68 saylı hesabın balansdakı mövqeyini dəyişmişdir. Hesablar planının tətbiqinə dair Maliyyə Nazirliyinin Təlimatına uyğun olaraq 68 saylı hesab passiv hesab kimi müəəyyən edilmişdir. Qeyd etmək lazımdır ki, vergi qanunvericiliyinə uyğun olaraq vergi ödəyiciləri ƏDV və aksizlər üzrə malsatanlara ödədikləri müvafiq vergi məbləğlərinə görə əvəzləşdirmə almaq hüququna malikdirlər. Başqa sözlə, vergi ödəyicisinin əldə etdiyi qiymətlilər üzrə malsatanlara ödədiyi ƏDV və aksizlərin məbləği dövlət büdcəsindən kompensasiya olunur. Əvəzləşdiriləcək vergi məbləği müvafiq hesablarla müxabirləşməklə 68 saylı hesabın debetinə silinir. Bəzən elə hesabat ayı olur ki, düdcəyə ödəniləcək vergi məbləği büdcədən kompensasiya ediləcək (əvəzləşdiriləcək) vergi məbləğindən az olur. Belə hallarda 68 saylı hesabın debet qalığı olur ki, bu da passiv hesablar üçün xarakterik olan hal deyil. Bu baxımdan 68 saylı hesabın hesablar planında aktiv-passiv hesab kimi göstərilməsi fikrimizcə daha məqsədəuyğundur.

Vergi Məcəlləsinin qəbul edilməsi və onun ölkə ərazisində fəaliyyət göstərən bütün müəssisələrdə eyni səviyyədə və istiqamətdə tətbiq edilməsi, mühasibat uçotunun digər bölmələri kimi büdcə ilə hesablaşma əməliyyatlarının uçotunun təkmilləşdirilməsini, vahid bir istiqamətə yönəldilməsini tələb edir. Deyilənləri nəzərə alaraq, təşkilati-hüquqi formasından və mülkiyyətindən asılı olmayaraq, bütün müəssisə və təşkilatlarda mühasibat uçotunun hesablar planında boş qalmış 18 saylı hesabın “Aksizlər üzrə hesablaşmalar” adlandırılaraq tətbiq olunmasını təklif edirik.  

   
   3.2   Dolayı vergilərin auditinin təkmilləşdirilməsi yolları

   Müasir şəraitdə vergi sistemində dolayı vergilərin tətbiqinin nəzəri-metodoloji əsaslarının tədqiq edilib öyrənilməsi, ümumiləşdirilməsi və təhlil edilib qiymətləndirilməsi əsasında Azərbaycan Respublikasmda bu vergilərin səmərəliliyinin artırılması istiqamətində elmi cəhətdən əsaslandırılmış təkliflər hazırlanmalı, beynəlxalq təcrübədə dolayı vergilərin tətbiqi istiqamətləri öyrənilməli və onlardan Azərbaycan Respublikasında istifadə etmək imkanları müəyyənləşdirilməli, ölkəmizdə dolayı vergilərin tətbiqi və vergi qanunvericiliyinin təkmilləşdirilməsi istiqamətində elmi cəhətdən əsaslandırılmış təkliflər hazırlanmalıdır.

Vergi sisteminin təkmilləşdirilməsi və büdcə gəlirlərinin artırılmasında dolayı vergilərin tətbiqi nəzəri cəhətdən əsaslandırılmalı və eyni zamanda dolayı vergilərin xüsusi çəkisinin artırılmasmın müasir metodları tədqiq edilməlidir. Bunun üçün ölkəmizdə dolayı vergilərin tətbiqi xüsusiyyətləri və onların büdcə daxilolmalarında yerini araşdıraraq daha yaxşı nəticə əldə etmiş olarıq.

        Respublikamızda vergiqoyma mexanizmi əsaslı surətdə təkmilləşdirilməlidir. Xüsusilə aksizlər və əlavə dəyər vergisi üzrə son dərəcə çevik və səmərəli vergi siyasəti qurulmalıdır. Kənardan gətirilən və respublika daxilində istehsal edilən ərzaq məhsullarına əlavə dəyər vergisinin tətbiq edilməsinə son qoyulmalı, mənfəət vergisi istehsalın səviyyəsindən asılı olaraq kəskin surətdə fərqləndirilməlidir. Çalışmaq lazımdır ki, hər bir istehsalçı (sahibkar) öz kommersiya fəaliyyətindən daha çox faydalanmış olsun. Məsələnin belə qoyuluşu bazar iqtisadiyyatı şəraitində sahibkarlığın daha surətli inkişafına səbəb ola bilər[16]. 

Əlavə dəyər vergisi ölkəmizin vergi sistemində yeni olmasına baxmayaraq dünya ölkələrində bu vergi növü çoxdan tətbiq olunur. Vergi qanunvericiliyinə uyğun olaraq ƏDV malın (işin, xidmətin) dəyərinə əlavənin bir hissəsi kimi müəyyən edilmişdir və əlavə edilmiş dəyərdən tutulmalıdır. Amma bizim vergi praktikamızda isə əksinə ƏDV malın əlavə edilmiş deyil, onun ümumi dəyərindən tutulur. Ən təəccüblüsü isə bunun vergi məcəlləsi tərəfindən qanuniləşdirilməsidir.

Vergi Məcəlləsinin 165-ci maddəsində sıfır (O) dərəcəsi ilə vergiyə cəlb olunan mal, iş və xidmətlərin siyahısı verilmişdir. Lakin qeyd etmək istərdik ki, verginin sıfır dərəcəsi ilə tutulmasının, onun tətbiqi zamanı verginin hesblanması, vergitutulan dövriyyədən çıxılması və dövlət büdcəsindən ödənilməsi (əvəzləşdirilməsi) qaydası kimi məsələlər məcəllədə öz əksini tapmamışdır.

Vergi orqanları əlavə dəyər vergisinin səyyar yoxlaması zamanı əldə edilmiş mal-material qiymətliləri üzrə malsatanlara ödənilmiş ƏDV məbləğinin dövlət büdcəsindən kompensasiya edilməsinə, başqa sözlə əvəzləşdirilməsinə xüsusi diqqət yetirilməlidir. Qeyd etmək lazımdır ki, əvəzləşdirmənin vergi ödəyicisi tərəfindən tələb edilməsi üçün əsas rolunu hüquqi sənəd rolunu vergi elektron hesab-fakturaları oynayır. Məhz buna görə müfəttiş bəyannamənin müvafiq sətrində göstərilmiş əvəzləşdirmə məbləğinin vergi hesab-fakturalarda göstərilən vergi məbləğinə uyğun olub-olmamasını xüsusilə diqqətlə yoxlamalıdır.

Vergi qanunvericiliyinə uyğun olaraq ƏDV ödəməklə əldə edilmiş və qeyri-istehsal təyinatlı məqsədlər üçün istifadə olunmuş material resursları üzrə vergi məbləği əvəzləşdirmə üçün təqdim edilə bilməz. Çünki, həmin vergi məbləği 19 saylı hesabdan müvafiq maliyyələşmə mənbələrini uçota alınan hesablara silinir. Lakin auditor yoxlaması praktikasında müəssisələrdə bilərəkdən həmin vergi məbləği əvəzləşdirməyə təqdim edilir. Məhz bu səbəbdən auditor belə halların olub-olmamasına xüsusi nəzarət etməlidir.

Digər bir məqama da diqqət yetirmək lazımdır ki, ƏDV-nin ödəyicisi olmayan malsatandan alınmış mal-material qiymətliləri üzrə təqdim edilmiş hesablaşma sənədlərində vergi məbləği ayrıca sətirdə göstərilmir və bu səbəbdən əvəzləşdirməyə təqdim edilə bilməz. Qanunvericiliyə uyğun olaraq həmin vergi məbləği alınmış materialın maya dəyərinə daxil edilir. Ona görə yoxlama zamanı hesablaşma sənədlərində ayrıca sətirdə göstərilməmiuş vergi məbləğinin əvəzləşdirməyə təqdim edilib-edilməməsini auditor diqqətlə yoxlamalıdır.

Təklif edirik ki, təsərrüfat subyektləri vergi öhdəlikləri üzrə büdcə ilə hesablaşmaların həyata keçirilməsinin düzgünlüyü üzərində ilkin nəzarət formasından istifadə etsinlər. Bunun üçün isə yaxşı olar ki, müəssisə və təşkilatlar bu gün təsərrüfat subyektlərinin “maliyyə vəkili” rolunu oynayan peşəkar auditor firmalarının xidmətlərindən istifadə etsinlər. Müəssisələr auditorların həm bütövlükdə maliyyə-təsərrüfat fəaliyyəti, həm də büdcə ilə hesablaşmalar və vergi auditi üzrə təklif etdiyi xidmətlərdən maksimum istifadə etməlidirlər. Bu onlara vergilərin hesablanması, büdcəyə ödənilməsi və vergi hesabatlarının (bəyannamələrinin) tərtib edilməsində yol verdikləri səhvləri aradan qaldırmaq, deməli həm də lüzumsuz maliyyə (inzibati) sanksiyaları ödəməmək imkanı verəcək.

Ölkəmizin yüksək iqtisadi inkişaf sürəti və dünya iqtisadiyyatına inteqrasiyası, digər sahələrdə olduğu kimi audit sahəsində də Beynəlxalq Standartların təqbiqini zəruri etmişdir. Auditin qloballaşan dünya iqtisadiyyatda rolu danılmazdır. Lakin bu sahədə bir çox problemlər də mövcuddur. Əsas problemlərdən biri isə odur ki, Azərbaycanda auditə maraq hədsiz dərəcədə aşağıdır və məcburi auditdən yayınma halları müşahidə olunur. 

Dünyada neftin qiymətinin kəskin ucuzlaşması nəticəsində maliyyə-iqtisadi böhranın yaranması ilə vergidən yayınma dərəcəsi ölkəmiz də daxil olmaqla hətta inkişaf etmiş ölkələrdə də artmaqdadır (yeni vergidən yayınma üsulları aşkar olunur ki, bu da kompüter texnologiyalarına əsaslanır).  Belə tendensiyalar vergi orqanları qarşısında çətinliklər yaradır ki, bu da audit sahəsində yeni yanaşmaların və texnologiyaların tətbiqini zəruri edir. 

Auditin tənzimlənməsi prosesinin təkmilləşdirilməsi, bu sahənin müstəqilliyinin təmin olunması, auditorların peşəkarlıq səviyyələrinin yüksəldilməsi də qarşıda duran vəzifələrdir. Eyni zamanda, auditə dair qanunvericilik bazası təkmilləşdirilməli, iqtisadiyyatda müstəqil auditin rolu araşdırılmalıdır. 

 Fikrimizcə vergi auditinin təkmilləşdirilməsi istiqamətlərindən birincisi vergi xidmətlərinin avtomatlaşdırılmasıdır. Vergi sisteminin təkmilləşdirilməsində və onun müasir tələblərə uyğun səviyyəyə çatdırılmasında informasiya təminatının böyük rolu vardır. Vergi sistemində informasiya təminatı o vaxt yüksək səviyyədə təşkil olunmuş hesab edilə bilər ki, vergi sistemində istifadə olunan məlumatlar operativlik, dürüstlük və qənaətbəxşlik kimi xüsusiyyətlərə malik olsun:

Vergi sisteminin informasiya təminatının müasir tələblərə uyğun səviyyəyə çatdırılması istiqamətində mühüm addımlardan biri sistemin tamamilə kompyuterləşdirilməsidir. Vergi daxilolmaları və hesabatlar haqqında məlumatların tez bir zamanda toplanması və işlənməsi, habelə bu məlumatların nəzarət və analitik təhlillər üçün mərkəzi vergi orqanına operativ ötürülməsini təmin etmək məqsədiylə vergi orqanlarında Vahid İnformasiya Sistemi (VİS) yaradılmışdır.  Eyni zamanda vergi münasibətlərini tənzimləyən normativ hüquqi aktların vahid elektron bazasının yaradılması təqdirəlayiqdir. Bu məqsədlə aşağıdakılar nəzərə alınmalıdır.

·  elektron bazanın mütəmadi yeniləşdirilməsi;

·  elektron bazanın daim işlək vəziyyətdə saxlanılması;

·  elektron bazanın ictimaiyyət üçün açıq olması.

    
Vergi orqanları tərəfindən vergi ödəyicilərinə göstərilən xidmətlərin avtomatlaşdırılması, o cümlədən elektron xidmətlərin siyahısının genişləndirilməsi və informasiya texnologiyalarının geniş istifadəsi vergi inzibatçılığını kifayət qədər sadələşdirməkdədir. 

Dünyada vergi ödəyicilərinə göstərilən xidmətlərin avtomatlaşdırılması ilə yanaşı vergi nəzarət proseslərinin avtomatlaşdırılması  prosesi getməkdədir. Bir çox inkişaf etmiş dövlətlərdə vergi nəzarət sisteminin əsas hissəsi hesab olunan vergi yoxlamalarını (audit yoxlamaları) müxtəlif elektron audit proqram təminatları istifadə etməklə tam və ya qismən avtomatlaşdırmışlar. Bu həm də onunla bağlıdır ki, son 10-15 il ərzində dünyada bütün özəl şirkətlərdə, beynəlxalq təşkilatlarda, dövlət orqanlarının fəaliyyətində və ictimai sahələrdə kompüter texnologiyaları sürətlə tətbiq edilir və əməliyyatlar e-formatda aparılır. 

İnkişaf etmiş ölkələrin təcrübəsinə əsaslanaraq Azərbaycanda da audit sahəsində dünyada özünü doğrultmuş, informasiya texnologiyalarına əsaslanan və bu sahədə bilik və bacarığı olan kadrlara söykənən yeni audit modelinin və metodlarının tətbiqi həyata keçirilir. Belə vəzifələr Azərbaycan-Avropa Fəaliyyət Planından irəli gələn öhdəliklərin və ölkəmizdə e-hökumətin yaradılması ilə əlaqədar mühüm dövlət tədbirlərinin yerinə yetirilməsi ilə bağlıdır.
    
Ölkəmizdə audit sisteminin beynəlxalq standartlara uyğunlaşdırılması istiqamətində mühüm işlər görülərək Avtomatlaşdırılmış Vergi İnformasiya Sistemi, «Elektron bəyannamə», «İnternet Vergi İdarəsi», «Bir pəncərə», «ƏDV depozit hesabı», «Elektron vergi hesab-fakturası»,  «Dövlət qurumları və banklarla inteqrasiya məlumat mübadiləsi sistemi» kimi iri layihələr icra olunmuşdur. 

Ölkəmizin sosial-iqtisadi inkişafında və dövlət büdcəsinin formalaşdırılmasında mühüm payı olan, təsərrüfat subyektlərinin fəaliyyətinə dövlət vergi nəzarətini həyata keçirən vergi xidməti öz fəaliyyətində müasir informasiya texnologiyalarından geniş istifadə edir. Azərbaycanın vergi sisteminin inkişafı üçün ən mühüm layihələrdən biri elektron auditin tətbiqidir. «Kompüter əsaslı audit sistemi sahəsində Azərbaycan Respublikası Vergilər Nazirliyinə dəstəyin göstərilməsi» Tvinninq layihəsi e-auditin tətbiqində mühüm əhəmiyyət kəsb edir. E-audit – xüsusi kompüter proqramı təminatları vasitəsilə vergi ödəyicisinin mühasibat informasiya sistemində saxlanılan verilənlər bazasına çıxış əldə etməklə elektron əməliyyatların (və onların mənbələrinin) tamlığının və düzgünlüyünün audit testləri və üsulları vasitəsilə yoxlanması və təhlil edilməsidir. E-audit səyyar vergi yoxlamalarının ən vacib və əsas hissəsidir. Kameral audit ilə e-auditin fərqi ondadır ki, kameral audit, əsasən, bəyannamələrin (yəni vergi və maliyyə hesabatlarının) təhlili əsasında qurulduğu halda,  e-audit vergi ödəyicisinin birbaşa mühasibat sistemində saxlanılan e-əməliyyatların və 3-cü şəxslərin e-məlumatlarının təhlili üzərində aparılır.

Layihə vergi auditi sahəsində inzibatçılığın ən yüksək beynəlxalq standartlara uyğunlaşdırılmasını nəzərdə tutur. E-audit, ilk növbədə, vergi intizamının artmasına gətirib çıxaracaq, vergidən yayınan vergi ödəyicilərinə qarşı güclü baryerlər qoyaraq, vergidənyayınma hallarının tam aşkar olunaraq dövlət büdcəsinə vergi daxilolmalarının artırılmasına imkan verəcəkdir.  Digər tərəfdən, elektron əməliyyatların mürəkkəbliyindən və həcmindən asılı olmadan vergidən yayınma hallarının tam aşkar edilməsi üçün vergi orqanları üçün müvafiq şərait yaranacaqdır. Elektron auditin həm vergi orqanları, həm də vergi ödəyiciləri üçün səyyar vergi yoxlamaları ilə bağlı vaxt sərfiyyatını dəfələrlə azaldır. 

Uzun müddətli səyyar vergi yoxlamalarının aparılmasına ehtiyac qalmır ki, bu da vergi ödəyicilərinin fəaliyyətində heç bir narahatlığa yol vermədən audit keçirməyə imkan yaradır, yoxlamaların tam şəffaf şəkildə aparılması təmin olunur. Sistemin tətbiqi ilə vergi orqanları distant e-audit vasitəsilə çoxlu sayda vergi ödəyicilərini eyni zamanda yoxlaya bilir və səyyar vergi yoxlamalarını ancaq riskli vergi ödəyicilərində davam etdirirlər. İntizamlı vergi ödəyicilərinin ictimaiyyət, biznes cəmiyyəti, dövlət orqanları və investorlar arasında etibarlılıq baxımından nüfuzu artır. 

E-audit texnologiyalarını tətbiq etmiş vergi orqanları vergidən yayınan vergi ödəyicilərini vaxtında aşkarlaya və müvafiq profilaktik tədbirlər görə bilir, vergi intizamı artır, könüllü əməletmə dərəcəsinin yüksəlməsi və vergi inzibatçılığının cari xərclərinin azalması hesabına büdcə daxilolmalarında artım baş verir. Müasir audit modeli aşağıdakı mərhələləri əhatə edir:

· ilkin planlaşdırma;

· elektron audit prosesi.

Müasir audit modelinin mərhələləri üzrə həyata keçirilən prosedur qaydaları 3.1.saylı sxemdə əks olunmuşdur.

Hazırda əsas və geniş yayılan proqram təminatları aşağıdakılar hesab olunur:

· İnteractive Data Extractor and Analysis (İDEA);

· ESKORT audit sisteminin bir hissəsi olan SESAM;
· Audit Command Language (ACL)
Bütün bu alətlər öz məlumat təhlil bacarığına  və böyük yazılış həcminin yoxlanılmasına görə proqram təminatı bazarında yüksək qiymətləndirirlər. Artıq Vergilər Nazirliyi tərəfindən e-auditin tətbiqi üçün inkişaf edən ölkələrdə geniş istifadə olunan ACL (Audit Command Language) adlı kompüter proqram təminatı üzrə çoxlu sayda lisenziyalar alınmışdır. ACL proqram təminatından istifadə etməklə neft, bank və ticarət sahələri üçün hazırlanmış e-audit metodologiyaları əsasında çox qısa müddətdə vergi ödəyicisinin elektron əməliyyatlarında hansı tarixlərdə hansı əməliyyatlar üzrə kənarlaşmalar baş verdiyini aşkar etmək mümkündür.  Nəticə olaraq, e-audit texnologiyasının tətbiqi vergidən yayınma risklərinin çox az vaxt sərf etməklə 90-95% ehtimalla aşkar olunmasını mümkün edir.

Sxem 3.1. Müasir vergi auditi modeli

"ACL" proqram təminatı vasitəsilə aparılan auditin mərhələləri 3.2 saylı şəkildəki kimidir.

Şəkil 3.2.  "ACL" proqram təminatı vasitəsilə aparılan auditin mərhələləri
        
Müasir şəraitdə auditin qarşısında duran problemlərdən biri də onun hüquqi bazasının möhkəmləndirilməsidir. Bununla əlaqədar olaraq Auditorlar Palatasında  “Auditin normativ-hüquqi bazasının təkmilləşdirilməsi və şəffaflığın təminatı”, “Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun maliyyələşdirilməsinə qarşı mübarizədə auditorların vəzifə və öhdəlikləri”, “Sərbəst auditorların və auditor təşkilatlarının məcburi sığortalanması və auditor təşkilatlarının auditdən keçməsi vəziyyəti barədə” müxəlif müzakirələr keçirilmişdir.
    
 E-auditin hüquqi bazasının yaradılması məqsədilə ölkəmizdə Niderland, Avstriya və Almaniyanin qanunvericiliyi hərtərəfli öyrənilib təhlil edilmişdir və 2013-ci il yanvarın                   1-dən Vergi Məcəlləsinə e-audit proseslərinin hüquqi əsaslarını tənzimləyən 13 yeni maddə daxil edilmişdir[20]
.
 
Qanunvericilikdə aparılmış dəyişikliklərə əsasən, e-audit mühasibat işləri vergi ödəyicilərində elektron formatda aparılıqda həyata keçirilir. Nəzərdə tutulub ki, e-audit, ilk növbədə, neft sektorunda fəaliyyət göstərən  beynəlxalq şirkətlər, müxtəlif ölkələrdə çoxsaylı filialları və əməliyyatları olan holdinq tipli yerli müəssisə və şirkətlər, e-kassa aparatları və POS-terminallar vasitəsilə çoxlu sayda e-əməliyyatlar aparan iri və orta ticarət və xidmət obyektlərində aparılacaq. Bundan başqa, e-auditin bank, sığorta, lizinq, telekommunikasiya, e-ticarət üzrə ixtisaslaşmış şirkətlərdə, prosessinq mərkəzlərində və kommunal xidmətlər göstərən müəssisələrdə də aparılması nəzərdə tutulur. Vergi Məcəlləsində dəyişikliklərin edilməsi respublikamızda e-auditin hüquqi əsaslarını yaratmışdır. Fikrimizcə ölkəmizdə vergi və audit xidmətlərinin avtomatlaşdırılması gələcəkdə korrupsiya kimi mənfi halların aradan qaldırılmasına köməklik edəcək.

     

                                         NƏTİCƏ VƏ TƏKLİFLƏR

  Bildiyimiz kimi dolayı vergilər inkişaf etmiş keçid iqtisadiyyatlı dövlətlərdə, eyni zamanda ölkəmizdə büdcə daxilolmalarında xüsusi yer tutur və dövlət büdcəsinin stabil gəlir mənbələrindən biridir. Bu baxımdan dolayı vergilərin uçotunun aparılması, eləcə də onların hesablanması, tutulmasının düzgünlüyü və vaxtında büdcəyə ödənilməsi üzərində nəzarətin təşkili mühüm əhəmiyyət kəsb edir.
Yerinə yetirilmiş dissertasiya işində dolayı vergilərin uçot və auditinin məqsəd və vəzifələri müəyyən edilmiş, əsasən ƏDV və aksizlərin iqtisadi mahiyyəti açıqlanmış, onların dövlər büdcə gəlirlərindəki rolu və yeri statistik göstəricilərə əsasən təhlil edilərək müəyyən edilmişdir.

Bundan başqa, dissertasiyada aparıcı dolayı vergilərdən olan ƏDV və aksizlərin hesablanması, tutulması və büdcəyə ödənilməsi üzrə təsərrüfat əməliyyatlarının mühasibat uçotunda əks etdirilməsi qaydası əks olunmudir. Həmçinin vergi orqanları tərəfindən həmin vergilərin audit yoxlanmasının aparılması metodikası geniş formada şərh edilmişdir.

Dissertasiyanın sonunda dolayı vergilərin uçot və auditinin aparılması metodikasındakı mövcud çatışmamazlıq, nöqsan və problemlər araşdırılmış, bu sahənin təkmilləşdirilməsi yolları müəyyən edilmişdir.
Fikrimizə, dolayı vergilərin uçot və auditinin aparılması sahəsində aşkara çıxarılmış nöqsan, çatışmamazlıqlar və neqativ tendensiyaların aradan qaldırılması, onun beynəlxalq standartlara yaxınlaşdırılması və inkişaf etdirilməsi məqsədilə, aşağıdakı tədbirlər kompleksinin həyata keçirilməsi mövcud vergi sisteminin daha effektiv fəaliyyət göstərməsinə şərait yaratmış olar. 

İlk növbədə elmi cəhətdən əsaslandırılmış elə optimal vergi dərəcələri tətbiq etmək lazımdır ki, onlar həm büdcəyə vergi daxilolmalarını təmin etmiş olsun, həm də sahibkarları öz vəsaitlərini (kapitalını) istehsalın inkişafına yönəltməyə stimullaşdırsın.

İqtisadiyyatın və istehsalın inkişafını stimullaşdıran vergi dərəcələrinin aşağı salınması yeni yaradılmış müəssisələr və onların mənfəətinin artması hesabına büdcə daxilolmalarının həcminin artmasına imkan verər ki, bununlada vergi dərəcələrinin aşağı salınmasından dəyən zərəri kompensasiya etmiş olar və eyni zamanda vergidən yayınma hallarını azaltmağa imkan verər. Belə ki, sahibkarlar öz gəlirlərini gizlətməkdə və belə faktların aşkar edildiyi hallarda cərimə sanksiyaları ödəməkdə deyil, əksinə vergiləri aşağı dərəcələr üzrə tam həcmdə ödəməkdə maraqlı olurlar.

Mühasibat uçotunun hesablar planında əlavə dəyər vergisini uçota almaq üçün 19 saylı hesab nəzərdə tutulmuşdur. Təlimata uyğun olaraq dəyəri malsatanlara ödənilmiş mal-material qiymətliləri üzrə ƏDV məbləği 19 saylı hesabın kreditindən 68 saylı hesabın “ƏDV üzrə büdcə ilə hesablaşmalar” subhesabına silinməlidir. Lakin nəzərə almaq lazımdır ki, indiki bazar iqtisadiyyatına keçid şəraitində malsatanlara satılacaq malların (məhsulların, işıərin, xidmətlərin) dəyəri bir qayda olaraq əvvəlcədən ödənilir. Belə olan halda fikrimizcə,  malsatanlara ödənilmiş vergi məbləğinin birbaşa 68 saylı hesabın debetinə əks olunması daha məqsədəuyğundur.

Digər maraqlı məsələyə toxunmaq istərdik. Dövriyyədən tutulan vergilərin əvəzinə respublikamızın vergi sisteminə iki dolayı verginin – ƏDV və aksizlərin daxil edilməsi 68 saylı hesabın balansdakı mövqeyini dəyişmişdir. Hesablar planının tətbiqinə dair Maliyyə Nazirliyinin Təlimatına uyğun olaraq 68 saylı hesab passiv hesab kimi müəəyyən edilmişdir. Qeyd etmək lazımdır ki, vergi qanunvericiliyinə uyğun olaraq vergi ödəyiciləri ƏDV və aksizlər üzrə malsatanlara ödədikləri müvafiq vergi məbləğlərinə görə əvəzləşdirmə almaq hüququna malikdirlər. Başqa sözlə, vergi ödəyicisinin əldə etdiyi qiymətlilər üzrə malsatanlara ödədiyi ƏDV və aksizlərin məbləği dövlət büdcəsindən kompensasiya olunur. Əvəzləşdiriləcək vergi məbləği müvafiq hesablarla müxabirləşməklə 68 saylı hesabın debetinə silinir. Bəzən elə hesabat ayı olur ki, düdcəyə ödəniləcək vergi məbləği büdcədən kompensasiya ediləcək (əvəzləşdiriləcək) vergi məbləğindən az olur. Belə hallarda 68 saylı hesabın debet qalığı olur ki, bu da passiv hesablar üçün xarakterik olan hal deyil. Bu baxımdan 68 saylı hesabın hesablar planında aktiv-passiv hesab kimi göstərilməsi fikrimizcə daha məqsədəuyğundur
Vergi Məcəlləsinin qəbul edilməsi və onun ölkə ərazisində fəaliyyət göstərən bütün müəssisələrdə eyni səviyyədə və istiqamətdə tətbiq edilməsi, mühasibat uçotunun digər bölmələri kimi büdcə ilə hesablaşma əməliyyatlarının uçotunun təkmilləşdirilməsini, vahid bir istiqamətə yönəldilməsini tələb edir. Deyilənləri nəzərə alaraq, təşkilati-hüquqi formasından və mülkiyyətindən asılı olmayaraq, bütün müəssisə və təşkilatlarda mühasibat uçotunun hesablar planında boş qalmış 18 saylı hesabın “Aksizlər üzrə hesablaşmalar” adlandırılaraq tətbiq olunmasını təklif edirik.  

Təklif edirik ki, təsərrüfat subyektləri vergi öhdəlikləri üzrə büdcə ilə hesablaşmaların həyata keçirilməsinin düzgünlüyü üzərində ilkin nəzarət formasından istifadə etsinlər. Bunun üçün isə yaxşı olar ki, müəssisə və təşkilatlar bu gün təsərrüfat subyektlərinin “maliyyə vəkili” rolunu oynayan peşəkar auditor firmalarının xidmətlərindən istifadə etsinlər. Müəssisələr auditorların həm bütövlükdə maliyyə-təsərrüfat fəaliyyəti, həm də büdcə ilə hesablaşmalar və vergi auditi üzrə təklif etdiyi xidmətlərdən maksimum istifadə etməlidirlər. Bu onlara vergilərin hesablanması, büdcəyə ödənilməsi və vergi hesabatlarının (bəyannamələrinin) tərtib edilməsində yol verdikləri səhvləri aradan qaldırmaq, deməli həm də lüzumsuz maliyyə (inzibati) sanksiyaları ödəməmək imkanı verəcək.

Dolayı vergilər üzrəə büdcə ilə hesablaşmaların uçot və auditinin təkmilləşdirilməsində başlıca istiqamətlərdən biri də uçotun kompyuterləşdirilməsidir. Mühasibat uçotu və vergi auditinin mühüm sahəsi kimi vergilər üzrə büdcə ilə hesablaşmaların uçotu müasir kompyuter proqramlarının tətbiqi ilə daha əlverişli, asan və operativ şəkildə aparıla bilər. Bu eyni zamanda, büdcə ilə hesablaşma əməliyyatlarının çevik və qısa müddətdə aparılmasına şərait yaratmış olar.
Fikrimizcə, vergi auditinin təkmilləşdirilməsi istiqamətlərindən birincisi vergi xidmətlərinin avtomatlaşdırılmasıdır. Vergi sisteminin təkmilləşdirilməsində və onun müasir tələblərə uyğun səviyyəyə çatdırılmasında informasiya təminatının böyük rolu vardır. Vergi sistemində informasiya təminatı o vaxt yüksək səviyyədə təşkil olunmuş hesab edilə bilər ki, vergi sistemində istifadə olunan məlumatlar operativlik, dürüstlük və qənaətbəxşlik kimi xüsusiyyətlərə malik olsun:

Vergi sisteminin informasiya təminatının müasir tələblərə uyğun səviyyəyə çatdırılması istiqamətində mühüm addımlardan biri sistemin tamamilə kompyuterləşdirilməsidir.
Ölkəmizin sosial-iqtisadi inkişafında və dövlət büdcəsinin formalaşdırılmasında mühüm payı olan, təsərrüfat subyektlərinin fəaliyyətinə dövlət vergi nəzarətini həyata keçirən vergi xidməti öz fəaliyyətində müasir informasiya texnologiyalarından geniş istifadə edir. Azərbaycanın vergi sisteminin inkişafı üçün ən mühüm layihələrdən biri elektron auditin tətbiqidir.  
Fikrimizcə, vergi orqanları E-audit texnologiyalarının tətbiq etməklə vergidən yayınan vergi ödəyicilərini vaxtında aşkarlaya və müvafiq profilaktik tədbirlər görə bilir, vergi intizamı artır, könüllü əməletmə dərəcəsinin yüksəlməsi və vergi inzibatçılığının cari xərclərinin azalması hesabına büdcə daxilolmalarında artım baş verir.

Ümid edirik ki, qeyd etdiyimiz təklif və tövsiyyələr öz çiyinlərində ağır vergi yükü daşıyan təsərrüfat subyektləri, fərdi sahibkarlar və kommersiya firmalarında böyük maraq doğuracaq. Belə ki, vergilərin düzgün hesablanması, tutulmassı və ödənilməsi onlara vergi orqanları ilə yarana biləcək problemlərdən qaçmağa, deməli biznes üçün yarana biləcək mənfi nəticələri azaltmağa kömək edəcək.  
İSTİFADƏ OLUNAN ƏDƏBİYYATLARIN SİYAHISI

1. Azərbaycan RespublikasınınVergi Məcəlləsi. Bakı-2016
2. Azərbaycan Respublikasının Gömrük Məcəlləsi. Bakı-2011
3. “Mühasibat uçotu haqqında” Azərbaycan Respublikasının Qanunu. 

4. “Auditor xidməti haqqında” Azərbaycan Respublikasının Qanunu.

5.  “Büdcə sistemi haqqında” Azərbaycan Respublikası Qanunu

6. Müəssisələrin mühasibat uçotunun Hesablar Planı və onun tətbiqinə dair Təlimat. Bakı, 1996.
7. Kəlbiyev Y. A. Fiskal siyasət və milli iqtisadiyyatın tənzimlənməsi problemləri. (Monoqrafiya). Bakı. “Elm” 2005.- 468 s.

8. F.Ə. Məmmədov, A. F. Musayev, M.M. Sadıqov, Z.H. Rzayev, Y. A. Kəlbiyev. Vergilər və vergiqoyma. Ali məktəblər üçün dərs vəsaiti. B.: 2006.- 432 s.

9. Bağırov D.A. Vergi nəzarəti. Dərslik. B.: 2006.- 412 s.

10. Sadıqov Ə.A.Sadıqov T.Ə. Мühasibat (maliyyə) uçotu. 2008.
11. Sadıqov T.Ə. Sadıqov T.Ə. İdarəetmə uçotu. Dərslik, 2012.

12. Sadıqov T.Ə. Rzayev İ. Vergi uçotu və audit. 2014.

13. V.T. Novruzov. Daxili audit. Bakı-2008.

14.  Audit. Qanunvericilik və normativ sənədlər. IV cild. Bakı, «Nağıl evi», 2007. 

15. Daxili audit. Qanunvericilik və normativ sənədlər. Bakı, «Nağıl evi», 2007. 

16. Rzayev Z.H. və Xəlilov Ş.İ. İqtisadi tərəqqi və vergi siyasəti. Bakı, “Çaşıoğlu”, 2008. 272 s.
17. “Yeni dünyada yeniləşən Azərbaycan iqtisadiyyatı”. “Qloballaşan Azərbaycan” Sivil İnkişaf Mərkəzi, Məqalə toplusu, Bakı-2006.

18. A.Kərimov: Mühasibat uçotu, vergilər. Bakı-2008.
19. Sosial – iqtisadi inkişafın sürətləndirilməsində maliyyə nəzarətinin rolu (Beynəlxalq elmi – praktik konfransın materialları). Bakı, «Qərənfil» MMC – nin mətbəəsi, 2006.

20. “Azərbaycanınvergixəbərləri” Elmi-metodikijurnal, Bakı-2013.

21. “Azərbaycanınvergixəbərləri” Elmi-metodikijurnal, Bakı-2014.

22. “Azərbaycanınvergixəbərləri” Elmi-metodikijurnal, Bakı-2015.

23. AzərbaycanRespublikasıVergilərNazirliyiStatistiкməcmuə. Baкı 2015.

24. Azərbaycanın statistikgöstəriciləri. Bakı 2015.

25. Камышанов П.И. «Практическое пособие по аудиту». М.: ИНФРА-М, 2005;
26. Налоговый учёт:  курс  лекций. Учебноепособие/сост.:Ф.К.Туктарова.–Пенза,2012.
27. Налоговый учет: учебно-методический комплекс / учебно-методический комплекс / авт. сост. Б.Е. Яров под ред. С.И. Хорошкова. – Мичуринск : Изд-во МичГАУ, 2008. – 203с.
28. Налоговый учет: учебное пособие / Е.А. Лешина, М.А.Суркова,Н.А. Богданова.– Ульяновск :УлГТУ, 2009. – 143 с.
29. Налоговый учёт: учебное пособие / М.Н. Смагина. – Тамбов : Изд-во Тамб. гос. техн. ун-та, 2009. – 80 с.   
30. Налоговый учет : учебно-практическое пособие / Н. А. Богданова, Д. Г. Айнуллова.– Ульяновск :УлГТУ, 2011. – 159 с.
31. Налоги и налогообложение / сост. Е.П. Богданов. – М.: АСТ. Полиграфиздат; СПб.; Сова, 2010. – 159.
32. Суглобов А.Е. Бухгалтерский учет и аудит: учебное пособие / А.Е. Суглобов Б.Т. Жарылгасова. - М.: КНОРУС, 2005. - 496 с.
33. Подольский В.И. «Аудит: Учебник для вузов». М.: Аудит, ЮНИТИ, 2005;
34. Шеремет А.Д. «Аудит: Учебник». М.: Инфра-М, 2005.

35. Ерофеева В.А. «Аудит: Учебное пособие». М.: Высшее образование, 2005;
36. Azərbaycan Respublikası Dövlət Statistika Komitəsinin rəsmi saytı:
www.stat.gov.az

37. Azərbaycan Respublikası Vergilər Nazirliyinin rəsmi saytı:

www.taxes.gov.az
38. www.vergijurnali.az
39. www.banker.az
40. www.muhasib.az
41. ilkaddimlar.com

42. www.aport.ru
43. www.rambler.ru
44. www. audit.ru

45. http://referat.ru
РЕЗЮМЕ
Диссертация посвящена изучению косвенных налогов, изучению порядку ведения учета,  одних из ведущих косвенных налогов – НДС и акцизов и методику проведения аудита НДС, а также пути их совершенствования. 

Объектом исследования является налог на добавленную стоимость (НДС) и акцизы. В связи с этим я попыталась на страницах нижеизложенной работы прояснить вопросы, связанные с правильным  учетом и  аудитом НДС и акцизов, а также применением данного налога  в Азербайджане. 

Целью работы является показать роль и значимость НДС и акцизов  в экономике Азербайджана, проанализировать учет и аудит данного налога и формирование навыков самостоятельного творческого решения профессиональных задач.
SUMMARY

      The dissertation is devoted to the study of methodology on accounting rights and audit of indirect taxes especially one of the leading indirect taxes - VAT and excise duties. 

      The object of the research is the value added tax (VAT) and excise duties. I tried on the pages following type of work to clarify issues relating to the regular accounting and auditing of VAT and excise duties, as well as the applying of this tax in Azerbaijan.

       The purpose of the research is to show the role and the importance of VAT and excise duties in the economy of Azerbaijan, review accounting and auditing of the tax and forming the skills of independent creative solutions to professional problems.

